
Kitabu msn scbeni Nabi Luka
bolo

Kitabu men sebeni Nabi Luka bolo

1Ko ba doilu dafanin an tema yan. Wo bolo ma,
moo siyaman da wuli ka wo kibaro mafene ka a
sebe damira. 2Menilu ka wo bee keni yen ie palaka
sereya kebia damira waatila, a ni menilu kelayani
wo kibaro lasela, woilu ka a bes lase an ma. Alu ka
a lase na men ma, a sebebailu ye a sebela wo pa le
ma. 3N terice puma Teyofili, n fanan da ko wo bee
fesefese kebi a damira waati. Wo le ro, n da a yen
ko n ka kan ka a bee sebe konuma ka a lawa i ma,
4kosairialon ko ikaranni ko men na, wo ye tuna
jere jere le ri.

Meleka ka Yaya soran ko fo

5> Waati wo ro, Herodi tere ye Jude maratiiyala.
Wo tuma,

sarakalasela do tere ye, men too ko Sakariya. A
tere ye Abiya la sarakalasela dekuru le ro. A muso,
Elisabeti, fanan tere sarakalasela kuntiiba Haruna
bonson de ri. 6 Sakariya ni a muso, alu fila tere ye
moo telenin de ri Alla nakoros. Alu tere ye Maari Alla
la sariyailu ni jamari bee bonyala. 7Koni den tun te
ie bolo, baa Elisabeti tere ye densoronbali le ri. Alu
fila tun da koroya.

8Lon do ro, dakun sera Sakariya la sarakalasela
dekuru ma ko alu ye wa sarakalase diya Allaba-
tobonba la. 9 Ka ben ie la namun ma, Sakariya

suwandira ko a ye don Allabatobonba la ka wusu-
lan janin yoro seniman kondo. 10 Wusulan wa ke
janinna waati men na, jama ba ye Alla matarala
kene ma Allabatobonba koma.

11 Wo tuma, Maari Alla la meleka nara i
lakenemaya Sakariya nakoro. Meleka wo ka i 1o
wusulan saraka bo diya bolokinin fe. 12 Sakariya
ka meleka yen tuma men na ka a maghan. A
silanda kojuuya. 13 Koni meleka ka a fo a ye ko:
«Sakariya, 1 kana silan. I ra men ninin matarali ro,
Allarawo men. Imuso Elisabeti ri dence soroniye.
I ye den too la ko Yaya. 14 Den wo ri i diya kosebe.
A wa soron, moo siyaman di sewa bake wo, 15 baa
den wo keto moo ba le ri Maari nakoro. A te resenji

wala dolo su su min habadan. Kebi a na kono ma
ye ala Allala Nin Seniman ye a fe. 16 Ari ke sababu

numa ri, men di Isirayeli mooilu siyaman laseyi
Maari Alla ma. 17 A ri wa Maari nefe, ka Alla la
baara ke. A la hankili ni a la fanka ye ikomin Nabi
Eli fanan tere ye na men ma. Wo ro, a ri deni ni
ie failu te raben, ka moo muruntini yeleman ka ke
moo Sebe ri, ka Alla la mooilu raben ka ie bila sila
bere kan.»

18 Sakariya ka meleka manininka ko: «N dila wo
la na puman de ma? I ma a lon ko n da koroya wa?
N muso fanan da koroya.» 19 Meleka ka Sakariya
jabi: «ibirilaye nderi. N ye nlola Alla dafe. Alejere
ra n kelaya i ma ko n ye na kibaro puma nin lase i
ma. 20 Awa n da kelaya men f5 i ye, i ma la wo la.
Wo ro, i keto bobo ri fo n na kela wa ban dafala lon
men na. Wo lon wa se, kela wo ri dafa fewu!»

21 Nba, mooilu tere ye Sakariya makono la kene
ma. Alukondafilira ka a masoron a tun da men yoro

seniman kondo. 22 Sakariya bo men keni kene ma, a
ma se kumala ie ye. Alu ka a yen ko Sakariya ra
fen do yen yoro seniman kondo, baa a tere ye kuma
toomasereyala a bololelajamanana, koniamenda
boboya ro.

23 Sakariya la baara waati banda tuma men na,
a ka koseyia wara. 24 A ma men bake wo ko, a muso
ka kono ta. Wo ko, Elisabeti ka karo loolu ke a ma
bo a la wara. 25 A ko: «A ragbe! Maari ka ko men
ke n ye waati menna, a ka miriya ta ka maloya bon
na mooilu nana.»

Meleka ka Isa soron ko f5

26 Elisabeti la konomaya karo woorona, Alla ka
meleka Jibirila kelaya Nasareti so la, Kalile mara
ro. 27 A wara se sunkurun do ma ye, men too ko
Mariyamu. Mariyamu wo tun ma ce lon folo. A
mamirani tere ye ce do bolo la, men too ko Yusufu.
Yusufu tere ye Mansa Dawuda bonson de ri.

28 Meleka donda Mariyamu kan ka a f5 a ye ko:
«N na tuwali ye i yg, ile, barakaden. Alla ye ile fe.»
29 Tuwali kan wo ka Mariyamu kondafili kosebe. A
ma a koro lon. 30 Meleka ka a fo a ye ko: «Mariyamu,
ikana silan. Ila ko ra diya Alla ye. 31 Awa i ri kono
ta ka dence soron. I ye a too la ko Isa. 32 A ri ke

mooba ri. Mooilu ri a fo ale ma ko Alla Korotaninba
Dence. Maari Alla ri a benba Mansa Dawuda la
mansaya di a ma. 33 A ri i sii Yakuba bonson kun

na foo habadan. A la mansaya ti ban fewu!»

34 Mariyamu ka meleka mapininka wo ma ko:
«Wo ri se kela di, baa ce si ma se n ma folo?»
35 Meleka ka a jabi: «Allala Nin Seniman di jii i ma.

Alla Korstaninba seebe ri birin i kun na. Wo bolo
ma, i ye dence men soronna a ye den seniman de ri,

arikili ko Alla Dence. 361 badenma muso Elisabeti
ra harijee dence la a la musokorobaya waati ro.

Ale tun da jate densoronbali le ri, koni a kono kars
woorona le ten. 37 Alla bali ko sa ye.» 38 Mariyamu
ka jabili ke ko: «N ye Maari la jon de ri. I ra a
f> pa men ma, Alla ye a ke wo na.» Meleka bora
Mariyamu wo nana le ma ka wa.

Mariyamu wara Elisabeti fo diya
39 A ma men bake wo ko, Mariyamu ka a raben
ka a kaliya ka wa so do la Jude mara koyinke yoro
ro. 40 A se men keni ye, a donda Sakariya la bon
na ka Elisabeti tuwa. 41 Elisabeti ka Mariyamu
tuwali kan men tuma men na, a den ka a lamaa
bake a kono ro. Wo tuma, Alla la Nin Seniman jiira

Elisabeti ro. 42 Elisabeti ka a kan nabo wo baraka
ro ka a fo Mariyamu ye ko: «Alla ra pumaya ke i ye

ka tamin muso bee la. T harijeene den men na, Alla
ra numaya ke wo fanan ye!» 43 Elisabeti ka a fo iko
tuun ko: «Nde ye moo su numan de ri fo n Maari
na jere ra nabo n fe yan? 44Ima a yen? N ka i
tuwali kan men tuma men na, n den sewara ka a
lamaa bake n kono ro. 45 Maari Alla ka men fo i ye
wo lon, ilani ala ko wo ridafa. Wo bolo ma, muso
barakanin de ile ri.»

Mariyamu ka Alla tando
46 Mariyamu ka a ko:
«N ye Maari bonyala n solome ro.
47N nin da sewa ka naalen n Kisiba Alla ko ro.
48 A sonda ka a janto n do, a la jonmuso fanmajiini.

Wo bolo ma, ka damira bi haan ka wa, moo ri a fo
n ma ko barakaden,

4 baa Alla Sebectii ra ko ba ke n ye.

Atoo Ssnima_ll dg! _ _ _
50 Alla ri kininkinin moosilu ma menilu ka a bonya,

aniie denilu ni ie mamarenilu.

>1 A ra ko ba siyaman ke a la fanka ro.

Ara doilu ghen a ro, menilu ye jeredaba ri.

52 A ra mansaya bo mansailu bolo,

koni a ka moo fanmajiininilu korota.

53 A ra konkotoilu so damunun puma ro foo ka
iwasa,

koni a ka nanfulutiilu ghen ka ie lawa bolokolonya
ro.

>4 A ma pina a la kininkinin mooilu ko.

Woro, ara alajonilu demen, Isirayeli mooilu konin.

55 A tun ka wo lahidi ta an benba Iburahima ni a
bonson ye foo ka wa kadawu.»

56 Nba, Mariyamu menda Elisabeti torofe ye. A
ka karo sawa noon ke, ka ban ka wa a wara.

Yaya soron na

57 Nba, Elisabeti moyi lon sera. A moyira dence
la. 58 A siipoonilu ni a badenmailu ka a men ko
Maari Alla ra kininkinin a ma ka ko ba ke a ye.
Alu bee sewara. 39 A soron tele seyin, alu bes nara
ka den kojiiya ke. Alu tere ye a fe ka a too la a fa
Sakariya la. 60 Koni a na ka ie jabi: «Wo te ben. A
too le ko Yaya.» 61 Alu ka a soso ko: «Ai badenmailu
ro Moo Si too te Yaya.» 62 Alu ka kuma Sakariya ye
ie bolo la, ka a manininka den too ma. 63 Sakariya
kaiejabiala kuma la a bolo la ko alu ye walan do

don a bolo. Aluka do don a bolo. A ka a ta ka sebeli
ke a kan ko: «Den too le Yaya.» Alu bee ka wo yen

ka kabannakoya. 641 koro ye, Sakariya da lakara.
A sera kumala iko tuun. A ka Alla tando bake.

65 Wo ka ye mooilu bee masilan. Mooilu bee tere
ye a barola ko ninilu kan Jude koyinke yoro wo fan
bee ro. 66 Menilu ka kibaro wo lamen, woilu tere ye
i mirila ko: «Den wo ri ke moo su puman di?» Baa,
alu ka Alla la baraka yen den kan.

Sakariya ka Alla tando
67 Alla la Nin Seniman jiira Sakariya ro, ka ke-
laya ko:
68 «Tandoli ye Isirayelikailu Maari Alla ye,
baa ara na ka a la mooilu horoya.

69 A ra Kisiba di an ma
ka bo ala jon Mansa Dawuda bonson do.

70 A ra wo ke iko a la nabipuma senimanilu

ka a fo pa men ma kebi waati jan.

71 Kisiba wo ri an kisi an juuilu ma,

ka an bo an koniyabailu bee bolo.

72 A ra hina an failu la,

baa ara ajanto a la teriya seniman do,

73 a ka men sidi an benba Iburahima ye konin.
74 A ko, ko a ri an kisi an juuilu fanka ma.
Kosa an kana silan mooilu koro, fo ka Alla bato
75 seniya ro, a ni telenbaya ro.

An di baara ke a pana wo na ma,

haan ka an si tele bee ban.»

76 «N den, mooilu ri i kili ko:

«Alla Korotaninba la nabipuma.

Ka a masoron i ri wa Maari ne,

ka a la sila raben a ye.

77 A ri kisi ko lonniya di a la mooilu ma,

tuma men na alu julumun ye a makotola,

78baa an na Maari Alla ye kininkinin tii le ri.

Wo bolo ma, a ri kene labo an ye ikomin tele botola.

79 Sa menilu ye Alla lonbaliya dibi ro, a ni menilu
silanni saya dibi ye,
woilu ri bo dibi wo bee ro.
Sa an di se ka jusu suma sila taama.»
80 Nba, den wo bonyara ka ke moo ri, ka seebe
soron a nin do. A wara to wula kondo foo a ka a jere
yiraka Isirayeli mooilu la lon men.

2

Isa soron na

1Nba, lon do ro, Romu mansa ba Jjusiti ka a fo ko
a la mansaya yoro bee mooilu bee ye wa too sebeli
diya. 2 Kirinisi le tere ye jamanatiiya la Siri waati
wo la, wo too sebeli folo. 3 Ka ben too sebe ko ma,
moo bee wara a fa so kondo. 4 Wo ro, Yusufu bora
Nasareti, men ye Kalile mara ro, ka wa Jude mara
ro. Awara Betilehemu, Mansa Dawuda la so konin,
ka a masoron ale ye Mansa Dawuda bonson de ri.
> Mariyamu wara a kofe, men mamirani a bolo
la. Alu fila wara ie too sebeli diya Betilehemu. Wo
tuma, Mariyamu konoma le tere.

6 Ka ie to Betilechemu, Mariyamu moyi lon sera.
7 A moyira a dence folo la. A ka faanin miniminin
den perenni ma ka a la kolofen na damunun ke fen
kondo, baa alu tun ma jiya diya soron londan jiya
bon na.

Mzeleka ka Isa soron ko fo saagbengbenna doilu ye

8 Wo tuma, saagbengbenna doilu tere ye
Betilehemu so da la. Alu tere ye sila ie nana waa ro
ye, kaiejantoiela saa kuruilurs. 9Suwo ro, Maari
Alla la meleka do ka a jere yiraka woilu la. Maari
Alla nooro melenda ka ie laminin, ka ie masilan

kojuuya. 10 Koni meleka ka a fo ie ye ko: «Ai kana
silan, baa n nani kibaro puma fsla ai ye, men di ai
la jamana mooilu bee lasewa kosebe. 11 Kisiba ra
soron ai ye bi, Mansa Dawuda la so kondo. Ale le
Maari ri, Alla la Moo Nenematomonin konin. 12N
ye toomasere men yirakala ai la: Ai ye wa den
nerenni soron, a mamini faanin do, a lani soboilu
la damunun ke fen kondo.» 131 korokoro wo ro, wo
yoro kelen do, meleka siyaman ba bora ka na la

meleka foloman wo kan. Alu bee ladenni ka Alla
tando ko: 14 «Gbiliya ye ke Alla ye men ye sankolo

ro. Jusu suma ye ke mooilu ye duukolo kan, moo
menilu duman a ye konin.»

Saagbesngbennailu wara den perenni mafene diya

15 Melekailu koseyi men Kkeni sankolo ro,
saagbengbennailu ka a o inoon ye ko: «An ye wa
Betilehemu. Alla ra ko men lase an ma, an ye wa
wo lakorosi.» 16 Alu ka ikaliya ka wa Mariyamu
ni Yusufu teren. Alu ka den nerenni lani teren

kolofenilu la damunun ke fen kondo. 17 Alu ka
den wo yen na men ma, alu ka wo bee danteeli ke

mooilu ye. 18 Menilu ka ie la danteeli kan namen,
woilu bee kabannakoyara. 19 Koni Mariyamu
ka wo bee to a jusu ro ka imiri wo ma Kkosebe.
20 Saagbengbennailu wo ka ie koseyi waati men
na, alu bee ka Alla gbiliya ka a tando, alu ka men
bee lamen a ni alu ka men bee yen, a bee kera iko
meleka ka a fo ie ye pa men ma.

Den soronbailu wara a ri Allabatobonba kondo
21 Den soron ka tele seyin bo tuma men, alu ka a
la kojii ke. A too lara ko Isa, meleka ka too men fo
Mariyamu ye, ka a teren a tun ma kono ta burun.

22 Alu seniya waati dafara tuma men, seniya waati
men Sebeni Nabi Musa la sariya ro konin, Yusufu
ni Mariyamu wara den di Jerusalemu. Alu wara a
yiraka kanma Maari Alla la, 23 baa a sebeni Maari
Allalasariyaroko: «Niiden folo kera ceman di, den
wo ye a bila a dan na Maari Alla ye.» 24 Maari Alla
la sariya ka saraka men fo, ko kanba fila wala so
kondo kanba fila, Yusufu ni Mariyamu ka wo bo.

Simeyon ni Ana ka den perenni yen

25 Wo tuma, ce do tere ye Jerusalemu ye, men
too ko Simeyon. Moo numa le tere; a silanni Alla
ye a na jere jere ma. Alla tun ka kisiba lahidi
men ta Isirayeli mooilu ye, Simeyon tere ye wo dafa
makonola. Alla la Nin Seniman tere ye Simeyon
kan. 26 Alla la Nin Seniman tun da a yiraka a
la ko a te sa fewu foo a na wa ban lala Maari la
Nenematomonin kan.

27 Nba, Alla la Nin Seniman ka Simeyon nana
Allabatobonba kondo. Wo waati kelen, Yusufu ni
Mariyamu nara den di ye ka sariya ko nanabo.
Alu don men keni Allabatobonba la, alu benda
Simeyon na. 28 Simeyon ka den perenni ta ka Alla
tando. A kan ko:

29 «Sisen, n Maari Alla,
iriilajon boloka ka wa jususuma ro

ka ben ila kumakan ma. .
30N jere pa ralaila kisiba kan bi,

31i ka men daben adamadenilu bee pana.
32 A keto kenebolan di,
men diila sila yiraka siya gbereilu la.
Aribonya diila mooilu Isirayeli ma.»
33 Men foni Isa ma Simeyon bolo, wo ka a fani a
na kabannakoya. 34 Simeyon duwara ie yg, ka ban

ka a fo Isa na Mariyamu ye ko: «I tolo malo! Den
nin di Isirayeli mooilu siyaman nabe, ka siyaman
fanan korota. A ri ke Alla la toomasere ri, moo
siyaman di iban men do konin. 35 Wo ro, miriya
menilu ye moo siyaman kKondo, woilu ri bila gbe ro.
Koni ile,iri dunin ba soronijusuro. Arike iko fan

wa i soo.»

36 Wo ka Alla la nabipuma muso do fanan teren
Allabatobonba kondo, men too ko Ana. A fa, men
boni Aseri bonson do, a too tere ye ko Fanuyeli. Ana
ra koroya bake. A sunkurunya waati, a furura

a ce bolo ka san woronwula ke. 37 A furu san
woronwula, a ce sara ka a kelen to ye. Sisen, a

soron tun da san biseyin a ni san naanin bo. A ye
Allabatobonba kondo tuma bee, ka Alla bato su ni
tele. A la baara ye sun don di, a ni Alla matara.
38 Ana nara se Yusufu ni Mariyamu kofe. A ka
baraka bila Alla ye kosebe, ka ban ka wo den na
ko fo mooilu ye, menilu jii lani Alla kan ko a ri
Jerusalemukailu horoya ka bo ie la toroya ro.

Yusufu ni Mariyamu wara Isa ri Nasareti so

kondo
39 Fen fen foni Alla la sariya ro, Yusufu ni

Mariyamu ka wo bee ke, ka ban ka ikoseyi Kalile
mara ro. Alu wara isii ie jere la so la, Nasareti
konin. 40 Denni kunbayara, ka fanka soron a fari
ro. Awalijiyara. Alla la pumaya ye a kan.

Isa wara Taminkunna Salira
41San san Isa soronbailu tun di wa Taminkunna
Sali ke Jerusalemu. 42 Ka ben Isirayeli mooilu la
namun ma, Isa ka san tan ni fila soron san men
na, a fanan wara sali ro a soronbailu kofe. 43 Sali
ban men keni, Isa soronbailu ka sila ta ka wa so.

Jaa, Isa ra to ie koma Jerusalemu ye, koni alu ma
wo lon. 441ko alu moo siyaman ba tere ye sila kan
ka wa so, alu lara a la ko Isa ye ie taama noon
do bolo jama tema ye. Wo bolo ma, alu ka tele
wo muume ke taamala. Koni fitiri waati seni, alu
ma Isa yen fewu! Alu ka a ninin ie wara mooilu
tema, a ni ie taama poonilu. 45 Alu ma a yen.
Wo ro, alu ka ikoseyi ka wa a pinin Jerusalemu.
46 A tele sawanan lon, alu donda Allabatobonba

kondo ka Isa siini teren dina karanmooilu tema. A
tere ye a tolo malola ie la ka nininkali ke ie kun

ma. 47 A la hankilimaya ni a la jabili ka woilu bee
kabannakoya. 48 A soronbailu ka a yen tuma men,
alu fanan kabannakoyara. A na ka a manininka
ko: «N dence, nfenna i ra ko su nin ke an na? An
haminni tere kojuuya. An tun da i ninin fan bee ka
kana.» 491sa ka a jabi: «Nfenna ai tere ye n nininna
ten? Aima alon ko nye n falabonnawa?» 50Koni
a soronbailu ma wo Kkoro lon.

511sa wara ie kofe Nasareti, ka to ie bolo ye. A
tere ye ie kan mirala tuma bee ka bonya di ie ma.
Ko menilu bee taminni, a na konin ka woilu bee
to a jusu ro. 52 Isa tora kunbayala a fari ro. A
walijiyara. A diyara Alla ye, a ni mooilu fanan ye.

3

Yaya ka kawandili ke
INba, Romumansaba Tiberila mansaya san tan
ni looluna, Ponse Pilate tere ye Jude mara kun na,
ni Herodi tere ye Kalile mara kun na, ni a koroce
Filipe tere ye Iture ni Tirakoniti marailu kun na, a
ni Lisaniyasi tere ye Abileni mara kun na. 2 Anasi
ni Kayifasi tere ye sarakalasela kuntiibaya la.

Wo tuma, Alla ka a la kuma lase Sakariya dence
Yaya ma wula kondo. 3 Yaya wulira wo ro, ka wa
kawandili ke Juriden ba fan do. A ka a fo mooilu
ye ko alu ye sun ji ro tubi kanma, sa Alla ri yafa ie
julumun do. 4 Wo kera iko Nabi Esayi ka a sebe pa

men ma ko:
«Moo do rina a kan nabo wula kondo _
ka a fo mooilu ye ko alu ye sila ba raben Maari ye,

ka ban ka sila denni bee latelen a ye.

5Dinban kondola bee ye lafa.

Koyinke ni tindi bee ye rakanya.

Sila rakundunilu ye latelen.

Sila juu ye raben ka nunku.

6Wo wa ke, adamadenilu bee ri Alla la kisi ko yen.»

7Jama tere ye nala Yaya ma sun ji ro kanma. A
ka a f5 doilu ye ko: «Aileilu fonfonni, yon ka Alla la
Kkititee pafo ai ye? 8 Ai ye kewali ke ikomin jiri den
men da yiraka ko ai tubini. Aikana a fo aijere ye ko
dburahimayeanfaleri» Baanye fola aiys ko Alla
ri se kaba nin kela Iburahima denilu di. 9 Sisen,
teeran da wuli jirilulu tee kanma. Jiri menilu te den
numa kela, woilu ri tee ka lafili ta ro.»

10 Mooilu ka Yaya manininka ko: «An ye nfen
de ke wo ro?» 11 Yaya ka ie jabi: «Duruki fila
ye men bolo, wo ye feriyato so duruki kelen na.
Damunun fen tii, wo fanan ye moo So wWo na ma.»
12 Nisonkomirala doilu fanan nani sun jiro kanma.
Alu ka Yaya mapininka ko: «Karanmoo, an ye nfen
de ke wo ro?» 13 A ka a fo ie ye ko: «Ai ka kan
ka jate men mira mansa ye, ai ye dan wo ma. Ai
kana foyi la wo kan.» 14Sorodasi doilu fanan nara
a manininka ko: «Andeilu don? Andeilu ka kan
ka nfen de ke wo ro?» A Kka ie jabi: «Ai kana moo

bolofen si mira a la fanka la. Ai kana maborili ke
wuya la fanan. Ai ye ai wasa don ai sara ro.»

15 Alu bee tere ye imirila ie jusu ro ko: «Allala Moo
Nenematomonin men ko foni, Yaya le wo ri wo ro
wa?» Baa, mooilu tere ye wo kisiba makonola. 16 Ka
ben ie miriya wo ma, Yaya ka a fo ie ye ko: «Nde
ye ai sunna jiro, koni dogbere nato n ko, men fanka
ka bon n ta ri. Hali ka n birin ka a la sanbara julu
fuli a ye, wo ka bon nde ma. Ale nato ai sunna Alla
la Nin Seniman do, a ni ta! 17 A la fere ye a bolo, a
ri a la sene suman bu ni a fofo ni a kise bo a poon
do fere men na. A wa wuli wo baara kanma, a ri
suman Kise ni a bu bo noon do. A ri suman Kkise ke
bondon kondo, ka ban ka bu bee janin ta la. Ta wo
ye ta sabaliri, men te ban habadan.» 18 Yaya ka fen
siyaman fo ie yg, ka ie kawandi, ka Alla la kibaro
numa lase ie ma.

19 Yaya ka jamanatii Herodi jalaki fanan, ka a
masoron a tun da a koroce muso Herodiyasi mira
a la. Yaya ka Herodi jalaki kojuu siyaman do.
20Talakili wo gbara Herodi la, foo ka Yaya mira ka
a bila kaso la. Herodi ka kojuu ke wo ro, ka wo
fanan la a la kojuu toilu bee kan.

Isasunjiro ko
21 Mooilu ye nala sun ji ro kanma tuma men na,
Isa fanan nara a sun diya ji ro*. Ka Isa to Alla
matarala sun ji ro diya ye, sankolo lakara. 22 Alla
la Nin Seniman ka kanba fari noon ta ka jii Isa kan.

Kuma kan do bora sankolo ro ka a fo ko: «N ninkan
denceleiri. I duman n ye kosebe!»

* 3:21 Wo tuma, Yaya ma bila kaso la burun.

Isa buruju
23Isabora sunjirodiyakaalabaara damira. Wo
ka a teren a ra san bisawa noon soron. Mooilu tere a
jatela Yusufu dence le ri.

Yusufu tere Heli den de ri.
24 Heli tere Matati den de ri.
Matati tere Lebi den de ri.
Lebi tere Meleki den de ri.
Meleki tere Janayi den de ri.

Janayi tere Yusufu den de ri.

25 Yusufu tere Matatiyasi den de ri.
Matatiyasi tere Amosi den de ri.
Amosi tere Nahomu den de ri.
Nahomu tere Esili den de ri.
Esili tere Nakayi den de ri.

26 Nakayi tere Maati den de ri.
Maati tere Matatiyasi den de ri.
Matatiyasi tere Semi den de ri.
Semi tere Joseki den de ri.
Joseki tere Joda den de ri.
27Joda tere Jowanan den de ri.
Jowanan tere Resa den de ri.

Resa tere Sorobabelidenderi.
Sorobabeli tere Salatiyeli den de ri.
Salatiyeli tere Neri den de ri.

28 Neri tere Meleki den de ri.
Meleki tere Adi den de ri.

Adi tere Kosamu denderi.
Kosamu tere Elimada den de ri.
Elimada tere Eri den de ri.

29 Eri tere Yosuwe den deri.
Yosuwe tere Eliyeseri den de ri.
Eliyeseri tere Jorimu den de ri.
Jorimu tere Matati den de ri.

Matati tere Lebi den de ri.

30 Lebi tere Simeyon den de ri.
Simeyon tere Juda den de ri.

Juda tere Yusufu den de ri.
Yusufu tere Jonamu den de ri.
Jonamu tere Eliyakimu den de ri.
31Eliyakimu tere Meliya den de ri.
Meliya tere Mena den de ri.

Mena tere Matata den de ri.
Matata tere Natan den de ri.

Natan tere Mansa Dawuda den de ri.

32 Mansa Dawuda tere Jese den de ri.
Jese tere Obedi den de ri.

Obedi tere Bowosi den de ri.
Bowosi tere Salimon den de ri.
Salimon tere Nasun den de ri.

33 Nasun tere Aminadabu den de ri.
Aminadabu tere Adimen den de ri.
Adimen tere Arini den de ri.

Arini tere Hesiron den de ri.
Hesiron tere Peresi den de ri.

Peresi tere Juda den de ri.

34Juda tere Yakuba den de ri.
Yakuba tere Isiyaka den de ri.
Isiyaka tere Iburahima den de ri.

Iburahima tere Tera den de ri.
Tera tere Nakori den de ri.

35 Nakori tere Seruki den de ri.
Seruki tere Rakawu den de ri.
Rakawu tere Faleki den de ri.
Faleki tere Eberi den de ri.
Eberi tere Sala den de ri.

36 Sala tere Kanaan den deri.
Kanaan tere Arifasadi den de ri.
Arifasadi tere Semu den de ri.
Semu tere Nuhan den de ri.
Nuhan tere Lameki den de ri.

Luka 3:36

37 LameKi tere Metusalemu den de ri.
Metusalemu tere Enoki den de ri.
Enoki tere Yaredi den de ri.

Yaredi tere Malaleli den de ri.
Malaleli tere Kenan den de ri.

38 Kenan tere Enosi den de ri.

Enosi tere Seti den de ri.

Seti tere Adama den de ri.

Adama tere Alla den de ri.

4

Ibulusa ka Isa manee
I Nin Seniman tora Isa fe. Awa, Isa tere ye bola

Juriden ba da la tuma men na Alla la Nin Seniman
lora a noro ka wa a ri wula kondo. 2 A ka tele
binaanin ke wula kondbo ye, Ibulusa ye a magberen
kela. A ma foyi si damun waati wo koro. Tele
binaanin dafanin, konko gharaalaanama. 3Woro
Ibulusa nara ka a fo a ye ko: «Niile le ye Alla Dence
ri, iye a fo kaba wo ye ko wo ye yeleman ka ke buru
ri.» 4Isa ka Ibulusa jabi: «A sebeni Alla la kitabu
kondo ko: <Moo ti se balola buru ghansan na.»»

5Isa banni wo fola Ibulusa ye, Ibulusa ka a ta ka
wa a ri san ma, ka dununa mansaya bee yiraka a
la waati kelen na. 6 Ibulusa ka a f5 a ye ko: «Jamana
woilu bee dini nde ma. N wa sonmoomendo,ndia
bee di wo ma. N diilasii jamana woilu bee kun na
sa iri bonya ba soron. 7Niika nde bato, i ri woilu
bee soron.» 8Isa ka a jabi: «A sebeni Alla la kitabu
kondo ko: d ye i Maari Alla le bato ka ale kelen pe
ghiliya.»»

9 Tbulusa ka Isa ta ka wa a ri Jerusalemu wo ro.
A wara Isa lalo Allabatobonba kun na, ka a fo a
ye ko: «Ni ile le ye Alla Dence ri, i ye ighan de ka

bo yan. 10 Ka a masoron a sebeni Alla la kitabu
kondo ko: <Alla ri a 5 a la melekailu ye ko alu ye
i lakanda, 11 ka i korota ie bolo la, sa i sen kana
se kaba ma.» 12 Koni Isa ka Ibulusa jabi: «A fora

Alla la kitabu kondo fanan ko: < kana i Maari Alla
korobo.»» 13Ibulusa banda Isa maneela, a kapara a

ma tuma men na, a bora a kofe kalon ghere makono.

Isa ka a la baara damira Kalile marara
14Tsa bora ye ka wa Kalile mara ro Nin Seniman
na secbaya ro. Ala ko fora mara wo fan bes ro. 15 A
tere ye wala mooilu karanna salibonilu la ye. Bee
tere ye a too puma fola.

Nasarctikailu ka iban Isars
16 Isa wara se Nasareti, a makolora yoro men do.

Nopon lon seni, a wara salibon na, ikomin a darini

a kela pa men ma. A se men keni karan diya ye, a

wulira ka ilo kitabu karan kanma. 17 Nabi Esayi la

kitabu donda a bolo. A ka yors do ninin kitabu ro,

yoro men karan loo tere ye a la. A sebeni yorowo ro

ko:

18 «Maari Alla la Nin Seniman ye n kan,

ka a masoron a ra nde nenematomon ko n ye wa
kibaro numa fo fantanilu ye.

Arankelaya ko n ye alaseyi kasodenilu ma ko alu
ra kanhoroya,

ko n ye a fo pa fuyen ye ko ie na ri laka.

A ka n kelaya ko n ye moo toronilu kanhoroya,

19ko n ye a fo mooilu ye ko Maari la san ba ra se,

a la kininkinin di yiraka ie la san men na konin.»

20 A banni wo karanna, a ka kitabu datuun ka a
don a lamara bolo ka isii. Mooilu bee pa loni tere a

ro. 21 A ka a fo ie ye ko: «N da ban kitabu yoro men
karanna, wo kuma ra dafa ai nana bi.»

22 Alu bee tere ye a too puma fola, baa alu kaban-
nakoyaniala kuma pumailu ro. Woros, alu ka ipoon
manininka ko: «Yusufu dence te nin di wa?»

23Isa ka a fo ie ye ko: «Sika te a ro, ai ri sanda nin
la n ye ko: <Dandalila, i ka kan ka i jere lakendeya
folo. Airia fo n ye fanan ko: I ka ko menilu ke
Kaperinahumu, an ye woilu kalama. I ye woilu
noon ke i jere fanan wara ro yano» 24 Aka a fo ie ye
ko: «Tupa le! Nabinuma si te jatela a wara mooilu
bolo. 25N di misali doilu yiraka ai la. Nabi Eli la
tele ro, san sawa ni karo wooro dafara sanci ma se
nala Isirayeli jamana duu kan. Wo le ka a ke, konko
ba donda jamana kondo. Wo tuma, cesamuso ka
siya Isirayeli jamana ro yan. 26 Koni Alla ma Nabi

Eli lawa wo si demenna. Alla ka Nabi Eli lawa
cesamuso do wara Sarepita so kondo, men ye Sidon

mara ro. 27 Ka la wo bee kan, Nabi Elise la tele ro,
kunato tun ka siya Isirayeli jamana ro yan. Koni
wo sima kendeya Nabi Elise bolo fo Naaman kelen
Sirineka.»

28 Nba, wo ka menilu siini teren ye salibon na,
woilu ka kuma wo men ka mone kojuuya. 29 Alu
bee wulira ka Isa ghen ka labo so kondo. Iko so wo
Ioni tindi ba kan, alu ka Isa ta ka wa a ri tindi ba
wo kun do ko ka a lafili, kosa a ri be ka faa. 39 Koni
a taminda ie tema ka wa.

Isa ka jina gbsn

31 Nba, Isa wara Kaperinahumu, so men ye
Kalile mara ro. Nopon lon sera, a wara mooilu
karan salibon na. 32 Alu kabannakoyara a la
moo karan na ma, ka a masoron a tere ye mooilu



Luka 4:33 Xix Luka 4:41

karanna kuma men na sebaaya ba tere ye wo ro.
33Wo ka ke jinato do tere ye jama tema ye. Ka Isa to
karanna, jinatowo kulera fanka la ka a fo ko: 34 «g,
Isa Nasaretika! I ye nfen kela andeilu tema yan? I
nani an halaki kanma wa? I ye moo sumen di, n ka
wo lon. Allala Moo seniman de iri.» 35Isajamanda
jina ma ka a fo a ye ko: «imakun! Bo ce wo fe!» Jina
ka ce wo labe duu ma jama bee nana, ka ban ka bo
a fe. Foyi si ma ke ce la. 36 Mooilu kabannakoyara a
na jere jere ma wo ro. Alu ka a fo ipoon ye ko: «Kuma
supuman ye nin di? A ragbe! A ye jinailu jamarila
fanka nisebaayala. Awaafoieye ko aluyebo, alu
ribo.» 37Wo ro, Isa tere ye men kela, wo kibaro fora
fan bee yoro wo laminin do.

Isa ka Simon biran muso laksndcya

381sa bora salibon na ka wa Simon wara. A sera
ye ka a teren Simon biran muso toroni kosebe, a

muso na konin. A fari kalayani kojuuya. Simon
wara mooilu ka Isa madiya ko a ye muso demen.
39 Isa wara se a fe, ka ilo a kun na. A ka fari
makaliya makuma, ko a ye bo muso ro. A bora.
Muso wulira ikoro ye, ka damunun di ie ma.

Isa ka jankarato siyaman naksndsya
40 Fitiri waati se men keni, mooilu nara jankaro
toilu ri Isa ma. Jankaro su siyaman tere ye ie kan.

Isa ka a bolo la a kelen kelenna bee kanma ka ie
lakendeya. 41 Jinailu bora moo siyaman fe fanan.

Alu bo waati, alu kulera ka a fo Isa ma ko: «Alla

Dence le ile ri.» Koni Isa ka ie makuma Kka ie
makun! A ma son ie ye kuma, ka a masoron alu ka

a lon ko ale le ye Alla 1a Moo Nenematomonin di.
Isa wara kawandili ke Jude marara

42 Wo duusa gbe jona, Isa bora so kondo ka wa
wula kondo. Mooilu ka a ninin haan ka a soron wula
kondo ye. Aloo tere ye ie la ka a laseyiie wara, baa
alu te a fe a ye bo ye. 43 Koni Isa ka a fo ie ye ko: «A
fere te fo n ye wa Alla la mansaya kibaro numa lase
mooilu ma so ba gbereilu la. N kelayani wo le la.»
44 A tora Jude mara rataamala, wo ro, ka mooilu
kawandi salibonilu la.

)

Simon ka jesilu mira Isa barakars

1 Nba, lon do ro, Isa loni tere Kenesareti Dala
torofe. Jama nara a laminin fan bee ro ka ie tolo
malo Alla la kuma la. 2 A ka kulun fila lani yen
ji dafe. Kulun tiilu tun da bo ji kan ka kulunilu
to ye. Alu tere ye ie la jooilu makola ji dala. 3Isa
wara don kulun wo kelen kondo, men tere ye Simon
ta ri konin. A ka a fo Simon ye ko a ye a kulun
mabo ghelemala la dooni. Isa ka isii kulun kondo
ka mooilu karan, menilu loni gbelema.

4 A banni mooilu karanna, a ka a fo Simon ye ko:
«I'ye kulun nawa ji kan bere ke ka ai la jooilu bila ji
I, sa ai ri jee mira.» > Simon Kka a jabi: «Karanmoo,
an da sumuume ke jee pininna ka kana. An ma foyi
soron. Koni n di jooilu ke ji ro iko tuun i la kuma
sababu la.» % Wo ro, Simon wara jooilu ke ji ro.
Nba, alu ka jee siyaman ba mira. Jee warara foo ka
jooilu farafara damira. 7 Alu ka ie baara nooilu Kili,
menilu tere ye ji kan kulun gbere kondo, ko woilu
ye na ie demen. Alu nara ie la kulun do. Kulun
fila woilu bee fara jec la kojuuya, foo kulunilu jiito
tere ji koro. 8 Simon Piyeri ka wo yen tuma men,
a ka imajii Isa sen koro ka a madiya ko: «Maari, 1



Luka 5:9 xXxi Luka 5:17

kana i madon n na, baa kojuukela le ye nde ri.»
9 A ka wo fo ka a masoron jec jate wo tun da Simon
ni a la mooilu bee kabannakoya foo ka silan. 10 A
baara noon menilu tere ye Sebede denceilu Yakuba
ni Yuhana ri, woilu fanan kabannakoyara.

Koni Isa ka a fo Simon ye ko: «I kana silan. I
kusan jee nininna. Koni ka damira bi haan ka wa, i
ri mooilu pinin ka ie ke Alla ta ri.» 11 Alu bora ji kan
tuma men na, alu ka kulunilu ni jes mira fen bee to
ye ka bila Isa ko.

Isa ka kunato do laksndcya

12 Nba, lon do ro, Isa tere ye Kalile mara ro. Ka
a to so da la, a benda kunato do ma. Kuna juu ba
le tere ye a ma. A ka Isa yen ka a pakoro ben duu
ma, ka a madiya ko: «Maari, niisonda, a seyeiye
ka n fari seniya foo ka n nakendeya.» 131sa ka a
bolo maa alaka a fo a ye ko: «N sonni. I ye seniya.»
Kuna ka a bila ikoro ye. 14Isa ka a fo a ye ko: «l
kana a fo moo si ye. Wa i fari yiraka sarakalasela
la. Alla ka saraka men fo Nabi Musa la sariya ro,
iye wo boila seniyali koson, ka ban ka i la sereya
yiraka.» 15Koni hali wo, Isa too tere ye fola ka jensen
fan bee ro. Wo le ka a ke, jama tere ye nala ka ie
tolo malo a la. Jankarotoilu tere ye nala kendeya
nininna fanan. 16 Koni Isa kelen tere ye wala Alla
matara diya wula ro ko siyaman.

Isa ka korongbonin do laksndesya
17Lon doro, Isa tere ye mooilu karanna bon dola.
Farisilu ni sariya karanmooilu siini tere ye. Woilu
nani ka bo Kalile mara ni Jude mara so siyaman
na, a ni Jerusalemu so kondo. Wo tuma, Maari Alla
la sebaaya ye Isa kan ka mooilu lakendeya.

18 Ka Isa to mooilu karanna, moo doilu nara ce
korongbonin do ri. A lani tere lafen kan. Alu
tere ye don ko ro bon na, ko ka jankaroto la Isa
nakoro. Alu ka fere bee ke ka a don pa pinin. 19 Koni
jama warani tere kojuuya. Wo ro alu ma don na
soron. Wo le koson, alu yelera bon kan ka yoro do
waranka. Alu ka korongbobato ni a la lafen ta ka
a lajii woo wo la. Alu ka a lajii haan ka wa a la
Isa nakoro jama tema. 20 Isa ka wo bee raghe ka
a yen ko moo woilu lani ale la. Wo ro, a ka a foce
koronghbobato ye ko: «N duunoonce, i ra makoto ila
kojuuilu la bi.»

21 Sariya karanmooilu ni Farisi menilu tere ye
ye, woilu ka imiri ko: «Yon de nin di men ye Alla

tanama kuma fola ten? Yon di se moo makotola a
julumunna ten, fo Alla kelen pe?» 22Isa ka ie la

miriya lon. Wo ro, a ka a fo ie ye ko: «Nfenna miriya
suwoyeaijusuro? 22Ayedi? Kaafocewoyckoa
ra makoto alajulumun na,walakaafoayskoaye
iwuli kaitaama, puman ke duman wo fila ro? 24N
diayirakaiela, bi, ko a se ye n ye, Moo Dence konin,
ka moo makoto kojuuilu la, dununa nin do.» Wo ro,
a ka a fo korongbobato ye ko: «I wuli. I'lalafen ta. I
ye wa i wara.» 25 A wulira ikoro ye jama bee nana
ka a la lafen ta ka wa a wara. A watola, a tere ye
Alla tandola kosebe. 26 Mooilu bee kabannakoyara

ka Alla tando ka ban ka silan. Alu kan ko: «€¢! An
da ko bailu yen bi!»

Isa ka Lebi kili . _ o
27Wo ko, Isa boni ye, a ka nisonkomirala do siini

yen nisonkomira diya. A too ko Lebi. Isakaafoaye
ko: «Iye bila n ko.» 28 Lebi wulira ka a la baara to
ye ka bila Isa ko.

29 Kofe, Lebi ka damunun ba raben Isa ye ka
mooilu kili a wara. Nisonkomirala siyaman nara, a
nimoo ghereilu. Alu bee tere ye damunun kela ipoon
fe. 30 Farisi doilu ni sariya karanmoo doilu nara
ka ie bee siini teren yoro kelen do. Wo gboyara ie
ye. Wo ro, alu ka Isa la karandenilu manininka ko:

«Nfenna ai ra son ka damunun ke msonkomlralallu
fe, a ni kojuukela gbereilu?» 31 Isa ka ie jabi:

«Moo menilu kende, woilu mako te dandalila la.
Jankarotoilu mako ye dandalila la. 32N ma na moo
teleninilu kili kanma. N nani kojuukelailu le kili
kanma, sa alu ri tubi.»

Fen koro ni fen kura te kelen di
33 Doilu ka a fo Isa ye ko: «A ye di? Yaya
la karandenilu ni Farisilu la karandenilu ye sun
donna waatido la ani alu ye Alla matara. Koniila

karandenilu ri damunun ke ka minnin waati bee.»
34Tsa ka ie jabi sanda do ro ko: «A ye di? Ni kopo

kura sera do wara, iri se ka kono kura tii ni a terilu
jamari ko alu kana damunun ke inoon fe wa? Wo
ti se kela! 35Baa lon do nato, kono kura tii ri bo a
terilu ro. Wo lon, nenesuma ri gha ie la. Wo ro, alu
ri sun don wo lon.»

36 Isa ka sanda do fanan la ie ye ko: «Moo

te faanin kura kunkurun tee faanin koro raben
kanma. Niikawo ke, faanin kuraritipan. Kalawo

kan fanan, iri a teren faanin kura kunkurun wo ti
se benna faanin koro ma. 37 Wo na kelen ma, moo
te minnin fen fadiman kura ke foroko koro kondo.
Nii ka wo ke, minnin fen fadiman kura ri foroko
koro wo te ka a tinan. Minnin fen bee ri bo. Foroko
ni minnin fen bee ra tinan wo ro. 38 Wo le koson,
minnin fen fadiman kura ka kan ka ke foroko kura

le kondo. 39 Nimoo koni darira minnin fen fadiman
koro minna, a kura loo te gha ala fewu! Aria fo ko:

Koroman duman.»»

Isa ka men fo Nopon lonna ko ro
I Noponlon do ro, Isa ni a la karandenilu taminto
tere ye sene do tema. Ka ie to sene tema, Isa la

karandenilu ka sene suman tonson do borondo ka
a toto ka a damun. 2 Wo kera Farisi doilu pana.

Alu ka a fo karandenilu ye ko: «Ko men ma kan ka
ke Nopon lon ma, ai ye wo kela nfenna?» 31Isa ka
ie jabi: «Konko tere ye Mansa Dawuda ni a taama
noonilu la, a ka men ke, ai ma wo karan wa? 4A
donda Allabatobonba kondo, saraka buru tere ye
yoro men. Ka ben sariya ma, moo si ma kan ka

buru wo damun foo sarakalaselailu. Koni mansa
Dawuda ka wo ta ka a damun, ka do di a taama

nooniluma.» >Woro, Isaka a foie ye ko: «Moo Dence
le ye Nopon lon tii ri.»

Isa ka ke bolo faanima do lakendcya

6 Nba, Nopon lon gbere, Isa donda salibon do la
ka mooilu karan. Ce do tere ye, men bolokinin janin
a la. 7Nba sariya karanmoo doilu ni Farisi doilu
fanan tere ye ye, menilu tere ye korosila kojuuya,
baa alu tere ye fere nininna ka Isa jalaki. Ni a ka
bolo janinto wo lakendeya Nopon lon, alu ri a jalaki
sababu soron. 8 Koni Isa ka ie miriya lon. A ka
a f5 bolo sabato ye ko: «Iwuli ka ilo an tema.» A
ka ilo. 9Isa ka jama manininka ko: «A ye di? A
daani ka konuma ke Nopon lon, wa kojuu? Ka moo
kisi, wa ka a faa?» 10 A ka a pa Io ie bee ro, ka
ban ka a fo ce wo ye ko: «I bolo rasomon!» A ka a

bolo rasomon. Ikoro ye, a kendeyara. 11 Farisilu ni
sariya karanmooilu ka wo yen tuma men, ie jusu
bora kojuuya. Alu wara inoon yen ka a fo ko: «An
ye nfen ke Isa la?»

Isa ka keladenba tan ni fila penematomon

12 Lon gbere, Isa wara Alla matara diya
koyinkeilu yoro ro. A ka su muume ke Alla
matarala. 13 Duusa gbeni, a ka a la karandenilu
bee kili ka moo tan ni fila nenematomon ie ro, ka

ke a la keladenbailu ri. 14 Wo moo tan ni fila too le
nin: Simon, Isa ka men too la ko Piyeri, a ni a dooce

Andere; Yakuba ni Yuhana; Filipe ni Bartolomi;
15 Matiyu ni Tomasi; Alife dence Yakuba ni Simon,
a ye fola men ma ko Fabaden; 16 Yakuba dence
Judasi; a ni Judasi Sikariyoti, men ye a janfa moo
ri.
Isa ka jama ba karan ka jankaratoilu lakendsya
17Nba, Isa ni keladenba woilu jiira koyinke la ka
wa se ghekula do ro. Alu benda karanden siyaman
di ye. Jama ba fanan tere ye ka bo yoro siyaman.
Doilu boni Jerusalemu, doilu boni Jude mara ro.
Doilu fanan boni kooji da la, so menilu too ko Tiri
ni Sidon. Alu bee nani ka ie tolo malo Isa la, ka
lakendeya. 18 Jinailu tere ye menilu torola, woilu
lakendeyara fanan. 19 Moo bee tere ye a na nininna
ka i maa Isa la, ka a masoron fanka tere ye a la
jankarotoilu bee lakendeya.

Menilu ye barakadenilu ri
20Tsa ka a pa 1o a la karandenilu ro ka a fo ie ye

ko:
«Aile barakaden menilu ye fantanya ro,
baa Alla la mansaya ye ai ta le ri.

21 Aile barakadenilu, konko ye aileilu men na bi,

baa airi fa.
Aile barakadenilu ai men ye kasila bi,

baa airi yele.

22 Aile barakadenilu ni mooilu ka ai lagboyane, ka
iban ai ro, ka ai nanin, ka ai too tinan Moo
Dence koson. 23 Ai ye sewa wo ro kosebe fo
ka naalen, baa ai barayi ka bon harijeene
ro. Menilu ri kojuu su wo ke ai la, woilu
benbailu ka wo poon ke Alla la nabipumailu

fanan na. . L
24 Gbalo ye ai ye, menilu ye nanfulutii ri sisen,

baa ai ra ai la here soron ten.
25 Gbalo ye ai ye, ai menilu ye damununna ka fa

sisen. Ai ri konko. _ L
Gbalo ye ai yg, ai menilu yelela sisen. Ai ri kasi ka

kasi.

26 Gbalo ye ai ye, ni mooilu ka ai too numa fo tuma
bee,

baa woilu benbailu tere ye wuya nabipumailu
bonyala wo pa kelen ma.»

Anye an juuilu kanin

27Tsa kan ko: «Ai, menilu tolo ye n kan na, ai ye
aijuuilu kanin, ka konuma ke ai laghoyanebailu ye.
28 Moo menilu ye ai dankala, ai ye duwa woilu ye.
Moo menilu karagbeleman ai ma, ai ye Alla matara
woilu ye. 29 Ni moo ka i da fan kelen gbasi, i ye a
to kelen Io a ye fanan. Ni moo ka i la durukiba bho
i bolo, i kana a mabali i la duruki korobila fanan
tala. 30 Ni moo moo ka i tara, i ye wo so. Ni moo ka
fen dotaibolo,ikanaafoayeko: <Adinma. 31Ai
ye a fe mooilu ye ko men ke ai ye, ai jere ye wo noon
ke mooilu ye.

32 «Ni ai ka ai kaninba doron kanin, julu su
numan de wo ri? Hali kojuukelailu fanan ye moo
kaninna men fanan ka ai kanin. 33 Ni ai ye moo
ladiyala men ka ai ladiya fanan, julu su puman de
wo ri? Hali kojuukelailu ye wo noon kela. 34 Ni ai
ka julu don julu saralailu doron na, julu su puman
de wo ri? Hali kojuukelailu ye julu donna a sara
ko le ro. 35 Ai koni ye ai juuilu kanin, ka kopuma
ke ai ye. Aiye julu don ie la, ka ban ka a sara ko to
ye. Ni ai ka a ke ten, ai barayi ri wara; ai ri ke Alla
Korotaninba denilu jere jere ri. Ka a masoron ale ka
nimoo bee ma, hali fisiriwali ni moo juuilu. 36 Aiye
ke hinaba ri, iko ai Fa Alla hinaba ri na men ma.»

Al kana mooilu jii kojuukelailu ri

37 Isa ka a fo ie ye ko: «Ai kana mooilu jii ko-
juukelailu ri. Wo ro, ai fanan te jii kojuukela ri. Ai
kana moo jalaki. Wo ro, ai fanan te jalaki. Ai ye
mooilu makoto. Wo ro, Alla fanan di ai makoto.
38 Al ye mooilu so, ai fanan di so. Ai ri so iko moo
ye moo sola suman na ka a wara na men ma. Arife
lafa, ka a juujuu, ka a madii, ka do fanan la a kan,
fo ka bon. Airi so ten. Ai wa mooilu so pa men ma,
Ai fanan di so wo na ma.»

39Wo ro, Isa ka sanda doilu la ie ye, ko: «A ye di?
Na fuyen di se ka pa fuyen na gbeleke mira wa?

Alu fila bee te be denka ro wa? 40 Karanden ti se
taminna a karanmoo la, koni ni a ka iraja karanna

kosebe, a ri ke a karanmoo ynoon di.

41 (Namanin men ye i badenma na ma, i ye wo
mafenela nfenna, ka a teren feren men ye i jere na
ma, i te wo korosila? 421 ri se ka a fo i badenma
ye di ko: (N badenma, namanin men ye i na ma,

n di wo bo i pa ma, ka a teren feren ye i jere na
ma? Filankafu! I ye feren wo bo i jere na ma folo.
Kosaijere narilaka. Wo ro, irise ka namanin bo i
badenma na ma.»

Jirisurilbnaden fe
43 Nba, Isa kan ko: «Jiri numa ti se den juu kela.
Jiri juu fanan ti se den numa kela. 44Jiri surilon a
den fe. Toro den ni resen den, wo si te Soronna jiri
wonenma la. 45 Kopuma ye bola moo numa solome
ro. Kojuu ye bola moo juu solome ro. Men ye moo
solome ro, wo kuma ri bo a da ro.»

Bonbla fila

46 Jsa ko: «Nfenna ai ye a fola nde ma Maari,
Maari> ka a teren ai te n na kumakan bonyala?
47 Moo moo nani nde ma, ka a tolo malo n kan na
ka wo mira, n di se ka wo la moo men ma, n di wo
f5 ai ye. 48 A ye iko bonlola, men ka duu sen ka a la
bon ju birin farakolo kan. Sanci ba nara, ji bora. Ji
woyora kojuuya ka se bon wo ma. Koni a ma foyi
si ke bon na, ka a masoron bon loni farakolo kan.
49 Moo men te n na kuma mirala, n di wo fanan la
bonlola do ma. Bonlola wo ka a la bon 1o Kine kan.

A ma a juu sii farakolo kan. Sanci nara, ji bora. Ji
woyo se men keni bon ma, bon bera kojuuya ka
tinan fewu!»

7

Isa ka sofaden kuntii la jon nakendsya
1 Isa banni wo fola jama ye, a donda
Kaperinahumu so kondo. 2 Romuka sofaden kuntii
do tere ye so kondo, men diyana jon tun ma kende.
Wo faato le tere jankaro bolo. 3 Sofaden kuntii wo

ka Isa mankutu men waati men na, a ka Yahudiya
moobailu kelaya ka Isa madiya, ko a ye na a la
jon nakendeya. 4 Moobailu se men keni Isa ma,
alu ka a madiya kosebe ka a fo a ye ko: «Sofaden
wo la hakan de. I ka kan ka a demen, 5 baa an na
jamana mooilu duman a ye kosebe. A jere ka an
na salibon o an ye.» 6 Wo ro, Isa wara ie kofe. Alu
sudunyani sofaden kuntii wara, sofaden kuntii
ka a teri doilu lawa Isa ma, ka a fo a ye ko: «Maari,
i1kanaijere toro. N na hakan te i ye don n wara, ka
a masoron i ka bon nde ri paaon! 7 Wo bolo ma, n
ma son n jere ye wa i kunben, ka a masoron wo ka
bon nde ma. Koni ni i ka kuma kelen f5, n na jon
di kendeya. 8 Ka a masoron n ye do la fanka koro,
sofaden doilu fanan ye n na fanka koro. N wa men
kelaya, wo ri wa. N wa men kili, wo ri na. N wa
a fo n na jon ye ko a ye ke ten, a ri a ke ten.» 91Isa
ka kela wo men waati men na, a kabannakoyara
kosebe. A ka iyeleman ka a pa lo jama ro, jama men
bilani a kofe, ka a fo ie ye ko: «N ye a fola ai ye ko
hali Isirayelikailu ro n ma lemeniya wo npoon yen
ye.» 10 Nba, keladenilu bora Isa kofe, ka ikoseyi
sofaden kuntii wara. Alu wara a teren ye jon wo
ra kendeya fewu!

Isa ka kanberen suu lakunun

11Wo ko, Isa bora Kaperinahumu ka wa so do la,
men too ko Nahini. A la karandenilu ni jama ba
bilani tere a ko. 12 A sudunyani so da la, a ka inoon
ben suu la, alu ye wala a madon diya kaburu so
la. Dence kelen pe wo le tere cesamuso bolo. So
kondo mooilu siyaman ba le nara muso wo torofe.
13 Maari ka muso wo kasito yen ka kininkinin a

ma. A ka a fo muso ye ko: « kana kasi.» 14 Ka
ban ka imadon suu ta fen na ka a bolo maa a la.
Suu talailu ka ilo. A ka a fo ko: «Kanberen, iwuli.»
15Wo foni, suu kununda. A wulira ka isii ka kuma
damira. Isa ka a di a na ma. 16 Moo bee silanda ka
kabannakoya wo ro. Alu ka Alla too bonya ka a o

ko: «Alla la nabinuma ba do ra na an tema.» A ni,
«Alla ra na a la mooilu demen kanma.» 17 Nba, Isa
kibaro jensenda Jude mara ni a laminin bee ro.

Yaya ka a la karandenilu lawa Isa ma

18 Yaya la karandenilu ka Isa la kibaro lase Yaya
ma. Wo ro, a ka karanden fila kili 19 ka ie kelaya
ko alu ye wa Maari Isa manininka ko: «Allala Moo
Nenematomonin men nato, wo ye ile ri wa, wala
an ye dogbere makono?» 20 Karanden fila woilu
wulira ka wa Isa manininka ko: «Maari, Yaya ra
an lo i ma. A ko an ye na i manininka ko: <Alla
la Moo Nenematomonin men nato, wo le ile ri wa,
wala an ye dogbere makono?»» 21 Wo tuma, Isa ye
a kan ka moo siyaman nakendeya, jankaroto a ni
lanjiritoilu, ka jinailu ghen jinatoilu fe, ka pa fuyen
siyaman na laka. 22 Wo ro, Isa ka keladen fila wo
jabi: «<Men da ke ai pana yan, men fanan da dantee
ai nana, ai ye wa wo bee fo Yaya ye. Aiyeafoa
ye ko: Fuyenilu pa ra laka. Senkelenilu ra taama
kopuma. Kunatoilu ra kendeya. Tologbedenilu
tolo ra laka. Suilu ra kunun ka wuli. Kibaro pnuma
ra lase bolokolonilu ma. 23 Ni moo moo ma tee n do,
wo ye barakaden de ri.»

24Yaya la keladenilu bo men keni ye, Isa kumara
jama ye Yaya la ko ro. A kan ko: «Ai wa men Kera
waa ro, ai wara nfen mafene ye? Ai wara bin de
mafene wa, fono ye menlamaala? Wo kuma te! 25 Ai

wara ka nfen mafene sa? Faanin dagbelen tii wa?
Wo kuma te. Menilu ye faanin dagbelen donna,
ka ie diyana koilu ke, woilu te soronna waa ro, fo
mansa wara. 26 Ai wara nfen mafene diya waa ro?
Ai ma wa nabipuma do mafene wa? Nabinuma le
tere jo! Koni ale ka bon nabipnuma ri paaon! 27 A
sebeni a la ko ro Alla 1la kuma r» ko:

<A raghe, n di n na keladen nawa i ne ka i la sila

rabenine.

28 A raghe! Muso si ma den soron folo, men ka
bon Yaya ri. Koni moo moo ye Alla la mansaya
ro, hali men ye a bee koro, wo bee ka bon Yaya
ri. 29 Moo menilu ka Isa la kawandili kan namen,
hali nisonkomiralailu, alu bee ka Alla gbiliya, ka a
masoron alu tere ye sunna jiro Yayala sunjiro koro.
30 Koni Farisilu ni sariya karanmooilu ka iban Alla
sawo ro. Alu ma son Yaya ye ie sunna ji ro.»

31 Isa ka a f5 iko tuun ko: «N ye bi mooilu la
nfen ma? Alu ni nfen de munupani? 32 Alu boni
denninilu la, menilu siini nanateela lofe ro. Alu ye
a fola ie dupoonilu ye ko:

<Aragbe. An ka fule fo ai ye
koni ai ma son ka don Ke.

An ka saya donkili la ai ye,
koni ai ma kasi.»

331 ma a yen, Yaya nara, a ma damunun ke, a
ma minnin fen fadiman min. Wo ro, ai ka a jate
jinato ri. 34 Moo Dence ra na sisen. A ye damunun
kela, a ye minnin kela. Wo ro, ai ye a fola a ma
ko a ma foyi si lon fo noomaya a ni dolo min, ko
nisonkomiralailu ni kojuukela gbereilu duman a
ye kojuuya. 35 Koni moo men ye Alla la walijiya

ghiliyala, wo tii ye walijiya kelen wo yirakala ko
a telenni.»

Kaninteya den de ye makoto le ri
36 Lon do ro, Farisi ce do tere ye men ka Isa kili
damunun kanma. Wo ro, Isa wara a wara. Alu
ka damunun ke ipoon fe. 37 Ka ie to damununna,
muso donda bon na. Muso nin tere ye kojuukela le

ri. Muso wo tun da a men ko Isa ra wa damunun
diya Farisi ce wara. Wo ro, a wulira ka na daa

alabasitariri, men fanilatikolon tulula. 33 A donda

bon na ten. A taminda Isa “kofe ka ilo a sen koro ka
kasi. Ka a to kasila, a naji bora ka buruburuIsa sen

kan ka ie suma. Wo ro, a ka Isa sen josi a jere kunsi
la ka ie sunbu, ka ban ka ie mamun latikolon tulu
la.

39 Farisi ce men ka Isa kili damunun kanma ka
wo bee lakorosi ka a fo a jere kondo ko: «Ni ce nin

tun kera Alla la nabipuma jere jere ri, a tun di muso
suu nin lon, men da a bolo maa alaten. Atundia
lon ko muso pin tere ye kojuukela le ri.» 40Isa ka a
fo Farisi ce ye ko: «Simon, n ye a fe ka kuma do fo
i ye» Simon ka a jabi: «Karanmoo, i ye a fo.» 411sa
ko: «Ce do la julu tun ye moo fila la. Kelen ta benni
wodigbe keme loolu la. A to kelen ta benni wodigbe
biloolu la. 42 Wo fila si ma se julu sarala. Wodi tii
wo hinara ie la, ka dine ka ie fila la julu to ye. A ye
di? Alufilaro, ceridiya yon ye ka tamin?» 43 Simon
ka a jabi: «N hankili ro, men na julu tun ka bon, ce
ri diya wo le ye ka tamin.» Isa ko: «Ale le wo rijo!»

7:38 Waati wo la, Yahudiya tere ye isiila tabali majiinin de la, ka
ie sen dasama inoon ko ma damunun diya. Wo ro muso ka a madon
Isa sen na.

44 Isa ka a na lo muso ro, ka a fo Simon ye ko:
«Simon, 1 ma muso nin yen wa? N nara i wara, 1
ma ji di n ma ka n sen mako. Koni a ka n sen suma
a najila, ka a josi a kunsi la. 45I ma n sunbu foli ro.
Koni kebi n donda yan, ale ma n sen sunbu boloka.
46T ma n kun mamun tulu la, koni a ka latikolon
mun n sen na. 4’ Tuna ka fisa. Muso nin da kojuu
siyaman ke koroman. Koni a la hake bee a labe ka a
masoron ala kaninteya ra wara. Araghe! Moo men
ma makotoli ba soron ten, a la kaninteya te ke ten.»

48'Wo ro, Isa ka a fo muso ye ko: «I ra makotoila
kojuu bee la.»

49 Menilu siini tere ye, woilu ka a fo ie jere kondo
ko: «€¢! Yon ye nin di, men di moo makoto a la
kojuu la?»

50 Koni Isa ka a fo muso ye ko: «I ra ikisi biila
lemeniya sababu la. Wa! Alla ye hera ke 1 ye!»

8

Muso menilu bilani tere Isa ko

1 Kof, Isa tere ye iwala ka mooilu kawandi so
bailu ni so misenilu la. A tere ye Alla la mansaya
kibaro numa lasela ie bee ma. A la keladenba moo
tan ni fila tere ye a kofe. 2 Musoilu fanan bilani
tere ye a ko, Isa tun da menilu lakendeya. Doilu
fanan tere ye ie fe, Isa ka jinailu ghen ka bo menilu
fe. Do too tere ye ko Mariyamu Makidalaka. Isa
tun ka jina woronwula gben ka bo ale kofe. 3 Ce
men too ko Cusa, wo muso fanan tere ye, men too ko
Yohani. Cusa wo tere ye Mansa Herodi la nanfulu

kunnasiila ri. Muso men too ko Susana fanan tere
ye, ani muso dogbereilu. Muso woilu bee tere ye Isa

nia la karandenilu mademenna ie bolofenilu la ko
ro.

Si foyila la sanda
4 Mooilu bora so siyaman na ka na Isa ma. A ka
sanda do la jama ba wo ye. A ko: 3 «Senekela do
bora ka wa si foyi diya a la sene ro. A seni ye, a
ka si foyi. Si do bera sila dafe. Taminbatoilu ka
si wo radon ie sen na ka a tinan. Konoilu nara a

to ta ka a damun. 6 Si do fanan bera farakoloma
yoro kan. Si wo ferenda, koni a ma men. A bee

jara, ka a masoron sumaya tun te yoro wo ro. 7 Si
do fanan bera yoro do ro, bin wonenmailu ye bola
yoro men. Si wo ferenda, bin wonenmailu fanan
ferenda. Kofe, bin wonenmailu warara si ferennilu
ma ka ie mabali bonyala. 8 Si do fanan bera duu
duman do. Siwo ferenda kopnuma ka bonya ka den
kosebe. Sijate men bera duu duman wo ro, Wo noon

keme soronda.» Isa banni sanda lala ka a kan naho
ko: «Tolo ye menilu kun ma, woilu ye ie tolo malo

sanda nin na kosebe.»

9 A la karandenilu ka a mapnininka ko: «Sanda
wo koro ye nfen di?» 10Isa ka a fo ie ye ko: «Alla
la mansaya koilu suturani, aile ra famunyali do
soron ie ro. Koni wo koilu ye fola moo toilu ye
sandailu le ro. Wo ro,

«alu pa ye ie la, koni alu kana fen yen;
alu tolo ye ie la, koni alu kana fen famun.»

11 «Nba, sanda wo koro le nin di. Si wo ye Alla
la kuma munupa le ri. 12 Si do bera sila dafe. Si
men bera yoro wo ye moo doilu munupa le ri. Moo
woilu ra Alla la kuma men, koni Ibulusa ra na wo
bo ie jusu ro. Kosa alu kana se lala Alla la kuma
la ka kisi. 13 Si do men bera farakoloma yoro kan,

wo fanan ye moo doilu mununa le ri. Moo woilu ka

Alla]a kuma men ka a mira sewa ro. Koni kuma wo
ma don ie jusu ro bere bere ke. Aluri to lemeniya ra

dooni. Gbeliya waati wa se ie ma, alu ri sila puma
bila. 14 Si do men bera bin wonenmailu yoro ro, wo
fanan ye moo doilu mununa le ri, moo menilu ka
Alla la kuma men fewu! Koni dununaratee hamin
da wara ie ma, a ni nanfulu ko nata a ni ie jere
diyana koilu. Wo bolo ma, Alla la kuma ri mabali
ie jusu ro, ka ke iko sene fen, men jara ka a den
kobali to ye. 15 Nba, si do fanan bera duu duman
do. A ferenda kopuma ka bonya ka den kosebe.
Si men bera duu duman yoros, wo ye moo doilu
mununa lerimen da Allala kuma lamen ka a mira.
Alu jusu telenni ro, alu ye kankelentiilu ri. Wo
mooilu yeirajala ka Alla sawo ke kosebe waati bee.»

Fitina lasanda _ .
16 Isa ka a fo ie ye iko tuun ko: «Moo si te fitina
lamelen, ka ban ka fen birin a kan na, wala ka a

sii lafen koro. Aluri a lamelen ka a sii fen korotani
kan. Kosa moo menilu ye donna bon na, woilu ri

fitina melen yen. 17 Nba, mooilu ra fen fen dokon,
wo bee ri yen. Alu ra fen fen sutura, wo bee ri bo
ghe ro. 18 Alu ye a ke kunye ie la tolo malo ro! Baa

ni fen do kera moo do bolo a ri do kura soron, koni
ni fen sa men bolo wo ti fen fen soronna.»

Isa na ni a badenmailu
19Tsa na ni a dooceilu nara Isa ma, koni alu ma
se ka imadon a la jama bolo la. 20Isa a lalonnira
ko: «I na niidooceilu loni da la, ko alu ye a fe ka i
yen.» 211sa ka jabili ke ko: «Moo menilu ye ie tolo
malola Alla la kuma la ka a mira, woilu le n na ni
n badenmailu ri.»

Isa ka fonpo ba lalo

22 Lon do 1o, Isa ka a fo a la karandenilu ye ko:
«An ye wa dala koma.» Wo ro, alu bee donda kulun
do ka wa. 23 Ka alu to ji kan kulun do, Isa sunoora.
Wo koro, fono ba wulira ji kan ka kulun namaa fo
ka ji don a kondo. Ji siyayara kulun kondo. Wo ro
kulun jiitola tere ye ji koro. 24 Alu ka ibori ka Isa
lakunun ka a o a ye ko: «Maari, Maari an tununto
lejiro.» Awuliraka fono nijimakuma. Foponijika
ilo ka masuma. 25 A ka a foie ye ko: «Ailalemeniya
nale wo riwa?» Alu bee silanda ka kabannakoya,
ka a fo ipoon ye ko: «€e! Moo su puman de pin di?
Aye fono niji marala, hali woilu bee ye a kumakan
mirala.»

Isa kajina gben ka ba ce do fe

26 Wo ko, Isa ni a la karandenilu ka dala tee ka
se Jerasa mara ro. Dala wo tere ye Jerasa mara ni
Kalile mara tema. 27Isa jii men keni ka bo kulun
kondo, ce jinato do nara a laben. Kebi waati jan
jinato wo tun te feriyabo donna muume. A tun te
sonna ka to so kondo. A tere ye sila kaburu wo le
ro. 28 A ka Isa yen tuma men na, a kulera bake. A
nara ibe duu ma Isa sen koro, ka a kan nabo ko:
«lIle Isa, Alla Korotaninba Dence! N bila! I nani an
jakankata kanma wa?» 29 A ka wo kuma fo, ka a
masoron Isa tun da jina jamarikoayeboa f. Jina
tun da wo mira sina siyaman koroman. A wa a
mira, so kondo mooilu ri a bolo sidi joloko la, ka a
sen don nee la, ka ie janto a ro. Koni a ri joloko ni
nee kadi ka wa. Jina ri a gbengben fo wula jan.

30Isa ka a mapininka ko: «I too di?» A ka a jabi:
«An too le ko jama ba, baa an ye ikomin keleden



Luka 8:31 XXXVii Luka 8:42

jama ba.» Wo koro le, jina siyaman tere ye a fe.
31 Jina woilu ka Isa madiya ko a kana ie lawa
denka dun ba ro, jakankata yoro konin.

32 Wo tuma, kose kuruba tere ye damunun kela
tindi kan ye. Jinailu ko Isa ye dine alu ye don
koseilu kondo. Isa sonda alu ye wa. 33 Jinailu
bora jinato fe ka wa don koseilu kondo. Wo ro,
koseilu ka ibori kosebe ka jii tindi la ka wa don ji
ro. Alu bee tununda ji ro. 34 Nba, wo bee kera kose
gbengbennailu nana. Alu ka ibori ka wa a nafs so
kondo mooilu ye, a ni bonda la mooilu. 35 So kondo
mooilu bora ka wa ka wo mafene. Alu seni yoro wo
ro, alu ka jinato koro masumani siini yen Isa sen
koro. Jina si tun te a fe. Duruki tere ye a kan na.
So kondo mooilu silanda kojuuya wo ro. 36 Jinailu
gbenda menilu nana, woilu ka danteeli ke moo toilu
ye. 37 Jerasakailu bee silanda a na jere jere ma, ka a
fo Isa ye ko a ye bo ie la jamana ro. Awa Isaniala
karandenilu donda kulun do ka ikoseyi. 38 Isa wa
tuma, jinato koro nara a madiya ko a ye a fe ka to
Isa kofe, koni Isa ma son fo ka a kelaya ko: 39«1 ye
wa iwara. Allara ko ba men ke 1ye,1ye wo kibaro
lase i wara mooilu ma.» Isa tun da men ke a ye, a
wara ka to wo kibaro lasela a so fan bee ro.

Sunkurun faani a ni muso jankaroto

40 Jsa koseyitola, jama ba ka a laben baa alu tere
ye a makonola 41 Wo tuma, ce do nara se a ma, ka
ila a sen koro. Wo ce, men too ko Jayirusi, tere ye
salibon kuntiiya la. A ka Isa madiya ko a ye dine ka
wa a wara, 42baa a denmuso kelen pe faato le. Den
wo ra san tan ni fila soron. Wo ro, Isa ka Jayirusi

wara sila ta. Koni a watola, jama warara a Kkofe
kojuuya, fo ka a ragbeden ie tema.

43 Muso jankaroto do tere ye jama wo tema. Jighe
jankaro tere ye ala kebisan tannifila. Dandalilailu
tun da a bolofen bee damun, koni wo si ma se ka
a lakendeya. 44 A ka imadon Isa la ka imaa a la
duruki ko la. A la jigbe ka ilo ikoro ye. 451Isa ka
nininkali ke kelendi ko: «Yon ka a bolo maa nna?»
Bee ka a fo ko: «Nde te.» Piyeri ka a fo ko: «N Maari,
1 ma jama warani yen fo ka i ragbeden ie tema.»
46 Jsa ka a jabi: «Jama ko te de! Moo kelen da imaa
nna. N ye a kalama ko sebaaya ra bo n do ka ko ke
do ye sisen!»

47 Muso ka wo lakorosi ka a yen ko a ti se ka
idoon Isa ma. A yereyereni nara ila Isa sen Kkoro.
A ka imaa Isa la duruki ko la kun men na, a ni a
kendeyara kelendi pa men ma, a ka wo bee nafo
Isa ye jama bee pana. 481Isa ka a fo a ye ko: «N
denmuso, i ra bo jankaro ro ka kisi 1 la lemeniya
sababu ro. I ye wa hera ro.» 49 Ka Isa to wo fola,
keladen nara ka bo salibon kuntii Jayirusi wara.
Wo nara a fo Jayirusi ye ko: «I denmuso ra ban. I

kana karanmoo toro butun.» 59 Isa ka kela wo men
ka a fo Jayirusi ye ko: «I kana jiites. I ye la n na

doron. I denmuso ri kendeya.»

>1sa se men keni Jayirusi wara, a ma son moo si
ye don a kofe bon kondo, fo Piyeri, ni Yuhana, ni
Yakuba, a ni den fa ni a na. 52 Mooilu tere ye kasila
ka kule, ko den da faa. Isa ka a fo ie ye ko: «Ai kana
kasi. Den ma faa. A ye sunoo ro.» 53 Alu ka Isa
mayele, baa alu bee ka a lon fewu ko den da faa.

>4Isa ni a la mooilu donda bon kondo. A wara den
mira a bolo ma ka a kan nabo ko: «Dennin, iwuli!»

>5Dennin nin koseyira a ro. A wulira ka ilo kelendi.
Isa ka a fo ko alu ye damunun di a ma. 36 Den fa ni
a na kabannakoyara, koni Isa ka ie jamari ko alu
ra men yen bon kondos ye, alu kana wo fo moo si ye.

9

Isa ka a la keladenbailu kelaya

1Wo ko, Isa ka a la keladenba tan ni fila kili. A
ka fanka ni sebaaya di ie ma, kosa alu ri jinailu
gben ka bo mooilu fe, ka jankarotoilu lakendeya. 2 A
ka ie kelaya ko alu ye wa Alla la mansaya ko lase
mooilu ma, ka jankarotoilu fanan lakendeya. 3 A ka
a foie ye ko: «Ai kana demen fen si ta taama nin do,
gbeleke wo, boro wo, damunun fen wo, wodi wo,
ai kana wo si ta. Hali duruki fila, ai kana wo ta.
4 Ai wa jiya yoro men do, ai kana bo ye. Ai ye to ye
fo ai bo tuma wa se so wo kondo. > Nimooilu ka iban
alijiyala, ai ye bo ie wara, ka ye gbhangban bo ai sen
ma. Wori ke sereya riye mooilu ma, ko alu ka juu.»
6 Nba, alu bora ye ka itaama ka se so siyaman do.
Alu kakibaro numa lase ka jankarotoilu lakendeya
fan bee ro.

Isa la ko ka Herodi kondafili

7Nba, ko ko keni tere ye Isa bolo, Mansa Herodi
tere ye wo kibaro kalama. Wo kibaro ka a kondafili
kosebe, baa doilu tere ye Isa jatela Yaya le ri. Alu
kan ko Yaya ra wuli ka bo saya ro. 8 Doilu tere ye
Isa jatela Nabi Eli le ri. Alu kan ko Eli ra na iko
tuunni. Doilu tere ye Isa jatela nabipuma ghere ri,
bi ma men ban. Alu kan ko wo ra bo saya ro ka na
iko tuunni. 9 Herodi kan ko: «N ka moo 1o Yaya kun
teela ala. A ye di wo ro? N ye kibaro men soronna



Luka 9:10 x1 Luka 9:17

nin, wo tii ye yon de ri wa?» Wo ro, a loo tere ye
Herodi la ka a pa la Isa kan.

Isa ka damunun di jama ma

10 Tsa la keladenbailu bora taama ro ka na
danteeli ke Isa ye. Alu tun da ko ko ke, alu ka wo bee
fo a ye. Wo banni, Isa ka ie ta, ko ka wa nopon diya
Betisayida so fan do. 11 Koni moo siyaman kolonda
ie wa ko ro, ka ibori ie ko. Isa ka ie bee ramira
konuma. A ka Alla la mansaya ko lase ie ma, ka
ban ka jankarotoilu lakendeya. 12 Alu bee menda
ye fo ka fitiri sudunya. Keladenba tan ni fila wo
nara, wo ro, ka a fo Isa ye ko: «An Maari, i ye sila di
jama ma. Sa alu ri wa si diya a ni damunun ninin
yan laminin soilu la, a ni todailu la. I ma a lon, an
ye waa le ro yan? Foyi te yan.» 13Isa ka ie jabi: «Ai
jere ye damunun di ie ma.» Keladenbailu ka a o
ko: «Buru kala loolu ni jee fila-pe ye an bolo yan.
Nba, i ye a fe an ye wa damunun san jama nin bee
yewa?» 14Jama wo ka siya ba le. Ce menilu ye a ro,
woilu jate ri moo waa loolu bo.

Nba, Isa ka a fo a la karandenilu ye ko: «Ai
ye jama lasii moo biloolu biloolu dekuruilu ro.»
15 Karandenilu ka jama laden ka ie lasii ten. 16 Wo
banni, Isa ka buru kala loolu ni jee fila ta, ka a
na lo san ma ka baraka bila Alla ye. A ka buru
ni jee rakadikadi ka a di karandenilu ma, ko ka
a rafara jama tema. 17 Moo bee ka damunun ke

fo ka ie fa. Alu bee ban men keni damununna,
karandenilu ka buru ni jee kunkundun toilu laden.

Wo kunkundunilu ka seye tan ni fila lafa.

Piyeri ka men fo Isa ma

18on do ro, Isa kelen tere ye Alla matarala yoro
do ro. Ala karandenilu tere ma jan ale bake. Isa ka
ie manininka ko: «Mooiluye njatela yondi?» 19 Alu
ka a jabi: «Doilu kan ko i ye Yaya le ri. Doilu kan ko
iye NabiEli le ri. Doilu fanan kan ko nabipuma do
ra bo saya ro ka na, bi ma men ban.»

20 A ka ie mapininka ko: «Ai don? Ai ye n
jatela yon di?» Piyeri ka a jabi: «Alla la Moo
Nenematomonin de ile ri.»

21Isa ka a fo ka a magbeleya ie ye ko alu kana
wo kuma fo moo si ye. 22 A kan ko: «A fere te, fo
Moo Dence ye jakankata. Moobailu ni sarakalasela
kuntiilu ni sariya karanmooilu, alu bee riiban a ro,
ka a mira ka a faa. Koni a faa tele sawana, a ri
lawuli ka bo saya ro.»

23 A banni wo fola a la karandenilu yg, a ka a fo
mooilu bee ye ko: «Ni moo ye a fe ka na n ma, wo ye
ban a jere ro. Lon lon a ye a la ghongbon jiri ta ka
bila n kofe. 24 Nba, ni moo moo ka a si konoghen a la
dunuparatee ro, wo tii ti nenemayala, koni ni moo
moo bonora a siro a la dunuparatee ro nde la ko ro
a ri penemaya. 25 A ye di? Ni moo do ka dununa
fen bee soron yan, ka wa bono a nin do sini, wo tono
ye nfen di? 26 Men di maloya ka iban i lola n na ko
ro, a ni n na kuma ro, Moo Dence wa na lon men, a
ri maloya wo tii la ko la fanan. Wo lon, a nato a la
nooro ro, a ni a Fa Alla ta, a ni meleka senimanilu
ta. 27 Sika te a ro: doilu ye ai tema yan, menilu te sa
fewu ni alu ma Alla la mansaya yen folo.»

Isa fari yelsman ko

28 Wo £ tele seyin noon, Isa ka Piyeri ni Yuhana
ni Yakuba ta ka wa Alla matara diya koyinke

do kan. 29 Ka Isa to Alla matarala, a pakoro
yelemanda. A la faanin gbera fo ka melenmelen

iko sanmelenmelen. 30 Ikorokoro ce fila kumara a
ye men ye Nabi Musa a ni Nabi Eli. Bi tere ma

ce fila wo sa. 31 Alu loni tere nooro ba ro ka Isa
baro. Alu barora Isa faa ko kan, a nato men dafala

Jerusalemu. 32Wo ka a teren Piyerini a dafonoonilu
ra sunoo. Alu kununda ka Isa nooroni yen, a ni ce

fila wo. 33 Ka soron Nabi Musa ni Nabi Eli wato le
tere, Piyeri ka a fo Isa ye ko: «Karanmoo, yan benni

an ma. An ye to yan. An di gba sawa I, i ta kelen,
Nabi Musa ta kelen, a ni Nabi Eli ta kelen.» Piyeri
tere ye kumala tuun, koni a ma wo koro lon. 34 Ka
Piyeri to kumala, banda do jiira ka birin ie kun na,
ka ie latunun, wo ro alu silanda a pa ma. 35 Wo
tuma, kumakan do bora banda ro ko: «N Dence le
nin di, n da men Nenematomon. Bee ye a tolo malo
ala.» 36 Kuma banni, karandenilu ma moo si teren
ye fo Isa kelen pe. Alu bee ka imakun wo ko ma.
Alu ka men yen, alu ma wo fo moo si ye.

Isa ka den jinats do lakendsya

37Wo duusa gbe, Isa ni karanden sawa wo jiira
koyinke koro tuma men na, moo siyaman ka Isa
laben. 38 Nba, ce do tora jama wo tema ka a kan
nabo ko: «Karanmoo, n ye 1 madiyala, i ye n dence
demen. Akelen pelenbolo. 3%]Jina ye a torola. Awa
amira, den dikuleikoroye. Jinarialajerejere, fo ka
a da kanfa jilabo. A ti son fewu ka den bila fo a wa
ban a secla kojuuya. 40 N nara ka i la karandenilu
madiya ko alu ye jina gben. Alu ma se ala.» 41Isa
ka jabili ke ko: «Ai bi mooilu ka juu. Ai te la Alla
la muume! N ye to ai tema haan waati numan ka
ai la lemeniyabaliya mupun?» A ka a fo ce wo ye

ko: «Na i dence ri yan.» 42Den ka imadon Isa la
waati men na, jina ka den wo labe duu ma, ka a
yereyere kojuuya. Isa ka jina makuma ko a ye bo
den fe. Jina bora, den kendeyara. Isa ka den naseyi
a fa ma. 43 Mooilu bee kabannakoyara wo ro, ko
Alla makabani ba le.

Isa ka ala saya ko f> iko tuun

Isa tere ye ko menilu kela, woilu ka ie bee kaban-
nakoya. Ka alu to wo la, a ka a f> a la karandenilu
ye ko: 44 «Ai ye ai tolo malo kopnuma kuma pin na.
Janfa nato donna Moo Dence ma, sa a ri don moo
juuilu bolo.» 45 Karandenilu ma kuma wo payen.
A koro dooni tere ie ma. Hali alu ma a famun, alu
ma son ka Isa nininka a koro ma ka a masoron alu
silanni kojuuya.

Yon ye nemoo ri?

46 Wo tuma, sosoli do wulira karandenilu tema,
ko yon ketonemooriie dekururs? 47Isakaie miriya
Ion. Wo ro, a ka dennin do ta ka a lalo a torofe. 48 A
ka a fo karandenilu ye ko: «Moo men wa dennin
nin poon damira konuma nde koson, wo ra n jere
ramira. Moo men wa nde ramira konuma, wo ra n
kelayaba ramira kopuma fanan, baa men di son ka
a jere ke dooman moo ri ai tema, wo le ka bon a to
beeri.»

Men teiejuuri, wo yeie piin deri
49Tsa la karanden men too ko Yuhana, wo ka a fo
ko: «Maari, an ka ce do yen, a tere ye jinailu gbenna
ka bo mooilu fe i too ro. An ka a fo a ye ko a ye wo
boloka, baa a te an na dekuru moo ri.» 50Isa ka a
f5 ie ye ko: «Ai kana a mabali wo la. Moo men te i
kanma, wo ye i fe.»

Samarikailu ka ihan Isaro
51 Nba, ka a teren a waati tun da sudunya ka

ikoseyi a Fa Alla wara, Isa ka a jusu latee ko a fere te
fo ayewaJerusalemu. 52 Akakeladen doilulawa a
koro. Woilu wara don Samari so do la, ka jiya diya
ninin a ye. 33 Koni ye mooilu ma son ka Isa jiya, ka
a masoron a wato Jerusalemu. >4 Wo ro Yakuba ni
Yuhana ka Isa manininka ko: «An te ta lajii ka bo
san do ka ie janin wa?» 355 Isa ka iyeleman ka ie
makuma, ko alu jo te. 56 Alu taminda ye, ka wa so
gbere pinin.
Ka bila Isa ko

57 Alu watola, moo do ka a fo Isa ye ko: «I wa ke
wala fan fan, n di to i ko.» 58Isa ka a jabi: «Toon ye
soyaninilu bolo. Naan ye konoilu bolo. Koni si diya
si te Moo Dence bolo, a ri se ka inopon yoro men.»

59Tsa ka a fo ce gbere ye ko: «I ye bila n ko.» Wo
ka a jabi: «Maari, i ye dine n ye wa n fa suu don
folo.» 60Isa ka a fo a ye ko: «Menilu faani, menilu
ma nenema bere lon, i ye a to woilu ye ie poon suu

don. Ile koni ye wa Alla la mansaya ko lase mooilu
ma.»
61 Dogbere ka a fo Isa ye ko: «Maari, n ye a fe ka

bila i ko. Koni, n ye wa n sara n wara mooilu la folo
ko an ben sooma.» 62Isaka a jabi: «Moo men wa nisi
daba mira ka sene ke damira, ka ban ka to a kofe
mafenela, wo ti se Alla la mansaya baara noola.»

10

Isa ka keladen biworonwula ni fila kelaya

1Wo ko ro, Isa ka moo biworonwula ni moo fila
ghere Kkili ka ie kelaya. A ka ie moo fila fila lawa a
koro. A jere wato yoro menilu ro, a ka ie lawa a koro,

yoro woilu bee ro. 2 A ka a o ie ye ko: «Suman ka
waatirase. Suman ka siya. Koniwo baaralailu ma
siya. Aiye Suman Fe Tii* madiya, kosa a ri do kafo

baaralailu ma suman fe ro. _
3 «Ai ye wa sisen. N ye ai kelayala ka ke iko saa

dennin, men bilani nooso wuluilu tema. 4 Ai kana

wodi bila ai kun. Ai kana boro ta. Ai kana sanbara
gbere ta. Aikana son foli ye aila baara lanoo sila la.

5 «Ai wa jiya yoro men do, ai ye ye mooilu fo folo
ko: Jusu suma ye don bon nin na.> 6 Ni wo ka do
teren ye, men ye jususuma nininna, aila duwawu
ri mira a ye. Ni wo te, ai la duwawu ri ikoseyi ai
ma. 7 Menilu wa son ka ai jiya, ai ye to woilu bolo.
Aluwa damunun fen fen di ai ma, ai ye wo damun.
Alu wa minnin fen fen di ai ma, ai ye wo min.
Baaraden ni a sara ka kan. Ai kana ai jiya diya
yeleman.

8 «Ai wa don so fen fen kondo, ni ye mooilu ka ai
ramira ka na damunun fen do sii ai koro, ai ye a
damun. 9 Jankaroto menilu ye so kondo ye, ai ye
woilu lakendeya. Ai ye a fo mooilu ye ko: <Alla la
mansaya ra imadon ai lal»

10 «koni ai wa don so fen fen kondo, ka a teren
ye mooilu ma son ai jiyala, ai ye bo. Ai ye wa ilo
sila tema, ka ai kan nabo ie ma ko: 11 «Hali ai la so
gbangban, men tere ye an sen ma, an da wo bo an
sen ma. Wo ri ke toomasere ri ai kan yan, koni ai ye
a lon ko Alla la mansaya ra imadon aila.» 12N dia
fo ai ye ko kiti lon wa se, jahadi juuman di la so wo
kan ka tamin Sodomu kan.»

So menilu ka iban lemeniya la

* 10:2 Suman Fe Tii wo ye Alla le ri.

13 «Korasenkailu, ghalo ye ai ye. Betisayidakailu,
ghalo ye ai fanan ye. Ka a masoron kabannako
bailu kera ai tema. Ni woilu poon tun kera Tiri
so kondo, wala Sidon so kondo, sa wo mooilu ra
tubi kebi waati jan. Alu tun di isii buurigbe ro ka
kasaboro bila ie kan na, ka ke nimisa toomasere ri,
ka tubi. 14 Wo le koson, kiti lon wa se, Tirikailu ni
Sidonkailu la jahadi ri nooya ka tamin ai ta kan.
15 Kaperinahumukailu ai don? Ai ri bonya haan
ka se sankolo ro wa? Wo kuma te! Airi jii fo ka se
jahanama kondo!»

16 Isa ka a fo a la karandenilu ye ko: «Moo men
wa ai kumakan namen, wo ra n kan namen fanan.
Moo men ma son ai ro, wo ra iban n do fanan. Men
ka iban n do, wo ra iban n kelayaba ro fanan.»

Keladenilu ka ie koseyi

17 Karanden biworonwula ni fila banni kela
lasela, alu koseyi men keni, alu sewani ba nara
danteeli ke Isa ye ko: «Maari, hali jinailu silanni
an ye ka an kan mira, i too ro.» 18Isa ka jabili ke
ko: «N da Setana beto yen ka bo sankolo ro iko
sanmelenmelen ye jiila na men ma. 19 A raghe, n
da sebaaya di ai ma, sa ai ri sailu ni kosoilu radon,
ka se ai juu Setana ni a fanka bee la. Foyi ti se ai
la. 20 Hali wo, ai kana sewa wo ro, ko jinailu ye
imajiila ai koro. Ai ye sewa men do, wo le nin di:
ai too ra sebe harijeene ro.»

Isa sewara
21'Wo tuma, sewa ba le tere Isa la, sewa men boni
Alla la Nin Seniman do. Wo ro, a ka Alla tando ko:
«N Fa Alla, sankolo ni duukolo tii, n ye i tandola,
ka a masoron a diyara i ye ka lonniya di denninilu

ma, 1 ma men di hankilimailu ni lonninna bailu
ma. Jon, N Fa, i sawo le.»

22Tsa ka a fo mooilu ye ko: «N Fa ra fen bee karifa
nna. Moo sima Dence lon fo n Fa Alla. Moo si fanan
ma n Fa Alla lon fo Dence kelen, men bora Alla ro.
N wa n Fa yiraka menilu la, woilu fanan di se a
lonna.»

23Wo ko, Isa ka iyeleman ka a fo a la karandenilu

ye ko: «Here ye na ye ai na men ka yen! 24 Baa ai
naye men yenna, a loo tere ye nabinuma siyaman
ni mansa siyaman na ka wo yen, koni alu ma fere
soron ka ie na la a kan. Ai tolo ye men namenna, a
loo tere nabi siyaman ni mansa siyaman na ka wo
men. Koni alu ma fere soron ka ie tolo malo a la.»

Samarika cs puma

25 Lon do ro sariya karanmoo do ka ilo ka
nininkali do ke Isa kun a korobo kanma. A ka a
fo ko: «Karanmoo, n ye nfen ke, sa n di nenemaya
soron?» 26 Isa ka a jabi: «Nfen de sebeni Alla la
sariya ro? I ra nfen de famun wo ro?» 27 A ka Isa
jabi: «A sebeni sariya ro ko: d yeiMaari Alla kanin
1jusu bee ro, 1 solome bee la, i fanka bee la, a ni i
miriya beela.» Kalawokan,akanko: dyeisiinoon
kanin iko i ye i jere kaninna na men ma.>» 28Isa ka
ajabi: «iramenfo,ijowors. Niikasilawotaama,i
ri nenemaya soron.» 29 Koni a loo tere ye karanmoo
wo la ka jo di a jere kewalilu ma. Wo ro, a ka Isa
manininka ko: «N ye yon jate n siinpoon di?»

30 Isa ka a jabi sanda do ro ko: «Ce do bora
Jerusalemu ka wa Jeriko. Ka a to sila kan,

benkaninnailu bera a kan ka a bolofen bee bo a
bolo, hali a feriyabo bee. Alu ka a gbasi kojuuya.

Dooni alu ma a faa. Alu bora ye ka a lani to sila

tema. 31 A ma men wo ko, sarakalasela do nara
sila wo kan. A ka madunbato lani yen sila tema. A
ka a ragbe, ka tamin a la ka wa. 32 Allabatobonba

baaraden do nara sila wo kan. A nara madunbato
lani teren sila tema. A ka a ragbe, ka tamin a la ka

wa. 33 Wo kofe, Samarika do fanan nara sila wo
kan. A nara madunbato lani teren sila tema. A ka
a ragbe, a kininkinin donda a ro. 34 A ka imadon a

la ka a la dailu basi ka woilu sidi. A ka madunbato
lawuli ka a lala a la fali kan, ka wa a rilondan jiya

bon do la. Alu se men keni jiya bon na, a ka a janto

aro. 33Duusa gheni, aka Tfwodiboka adibon tiima
ka a fo a ye ko: d janto madunbato wo ro kosebe. A
mako wa ke fen fen na, i ye wo di a ma. Niwodinin
ma a bee bo, n wa n koseyi, n diila wodi bee laseyi
ima.

36 «A ye di? Moo sawa woilu ro, yon kera madun-
bato siipoon di?» 37 Sariya karanmoo ka Isa jabi:
«Men hinara a la ka a demen.» Isa ko: «Jo! I ye wa
WO noon ke.»

Isa wara Mariyamu ni Marita wara

38 Nba, Isa ni a la karandenilu tere ye taamala
Jerusalemu sila kan. Alu se men keni so do la,
muso do ka ie jiya a wara. Muso wo too ko
Marita. 39 Marita doomuso fanan tere ye, men too
ko Mariyamu. Mariyamu wara isii Maari Isa sen
koro ka a tolo malo a la. 40 Wo ka a teren, Marita
nagbani gha donna kojuuya. Wo ro, a ka imadon
Maari Isa la ka a fo a ye ko: «Maari, n mamuso ra
n kelen to baarala ten. Wo te ghala i la wa? [ ye
a fo a ye ko a ye wuli ka n demen.» 41 Maari ka a

T 10:35 Kawodi men di wo ye tele fila baara sara le ri.

jabi: «Marita, Marita. I haminni ko siyaman na fo
ka ijere pagba. 42 Koni fen kelen pe le munafan ka
bon fen to bee ri. Mariyamu ra munafan fen wo
nenematomon. Foyi te wo bo a bolo.»

11

Alla matara na

1 Lon do ro, Isa tere ye Alla matarala yoro do
ro. A banni, a la karanden do ka a fo a ye ko:
«Maari, 1 ye an karan Alla matara la, iko Yaya ka a
la karandenilu karan na men ma.» 2Isa ka a jabi:
«Ai wa ke Alla matarala, ai ye a fo ko:
An Fa Alla, i too seniman ye bonya.
I yeila mansaya labo gbe ro.
31ye an na damunun di an ma lon lon.
4] ye an makoto an na kojuuilu la,
baa menilu ra kojuu ke an na, an da woilu makoto.
[ kana an to an na miriya juuilu sila kan.»

5> A ka a fo ala karandenilu ye ko: «Ni ai do wara
1 dunoon wara duu tala ma, ka a la da makonkon
ka i kan nabo ko: (N dunoon, iwuli. I ye buru kala
sawa dinma. 6N dunoon ce botolale taamarokana
jiya n wara sisen sisen. Damunun fen si te n bolo
ka sii a koro.» 7I dupoon di to bon kondo ka jabili ke
ko: «€¢, ce,ikananan torosa. N danna da tuunka

a $oo. N ni n na denilu bee ra ban an lala. N ti son
ka foyi di i ma sisen.> 8 Hali a ma son ka buru di i

ma ai la dupoonya koson, i wa to a la da makonkon
na fo ka a nagba, a ri wuli ka i mako bee pa jo! Baa,

1ma son ka a matara boloka. .
9 «Wo ro, n di a fola ai ye ai wa matara foyi la,

ai ri wo soron; ai wa ninin, a ri a soron; ai ye da
makonkon, a ri laka ai ye. 10 Ka a masoron moo si

wa matara a ri a soron; moo wa fen ninin, a ri a
soron; moo wa da makonkon, a rilaka a ye.

11 «Yon ye ai tema yan, ni i dence ka i matara jee
la, i ri sa don a bolo wa? 12 Wala, ni i dence ka i
matara sisekili la, i ri koson don a bolo wa? 13 Nba,
ni ai, adamadenilu men ka juu, ai kusan fen numa
dila ai denilu ma, wo ghenin de an Fa Alla men ye
sankolo ro wo ri se Nin Seniman dila a tarabailu
bee ma.»

Isani Ibulusa la ko

14Lon do ro, Isa ka jina gben ka a bo bobo ce do
fe. Jina bo men keni a fe, ce ka kuma damira. Wo
ka jama kabannakoya kosebe. 15 Koni doilu ka a fo

ko Isa tere ye jinailu ghenna *Belesebu baraka le ro,
men ye jinailu la kuntii ba ri. 16 Doilu ka Isa korobo,
ko a ye toomasere do ke ie pana, men di a yiraka ie
la ko a la sebaaya boni Alla ro.

17Koni Isa ka ie bee miriya lon. Woro, aka a foie
ye ko: «Mansaya kelen wa rafara fila ri ka ipoon Kele,
mansaya wo tinanto le. Bon kelen wa rafara fila ri
ka inoon Kkele, bon wo ri be. 18 A ye di wo ro? Ni
Setana la baaradenilu rafarara fila ri ka inoon Kele,
a la mansaya te tinan wa? Ai kan ko n ye jinailu
gbenna jina kuntii ba Belesebu le baraka ro. 19A ye
di? Nin ye jinailu ghenna Belesebu baraka ro, aila
karandenilu ye jinailu gbenna yon baraka ro? Ai
la karandenilu ri ai la kititee, ko ai jo te wo ro. 20Ni
Wo te, ni n ye jinailu ghenna Alla baraka le ro, wo
ra a yiraka ko Alla la mansaya ra se ai tema.

21 «Ai pa Ib! Fankama wa a raben kele ke mu-
ranilu la, ko ka a la bon kanda, wo bolofenilu

* 11:15 Kerekikala miriya ye le ko Belesebu a ye jina mansaden de
ri

kandani a puma la. 22 Koni ni fankama dogbere
bera a kan, men fanka ka bon a ta ri, wo ri se a la.
Wo ri a la kele ke muran bee ta, a jii lani tere menilu

kan konin, ka ban ka a bolofen bee rafara mooilu
tema.»

231sa banda misali yirakala ka a fo ie ye ko: «Moo
men te n fe, wo ye njuu le ri. Moo men te n demenna
kamooiluladen, wo ye baarala ka mooilu lajensen.»

Jina ka ikoseyi ka to ce fe

24 Isa ko: «Jina wa ghben ka bo ce do fe, a ri wa
nopon diya ninin fo wula jan ka kana, ka ban ka
a fo ko: «N di n koseyi ka wa n bo diya ro» 25 A
wa koseyi ce jinato koro ma, a ri a teren ko wo
ra seniya, iko bon men firanni ka a kondo raben
kopuma. 26 Wo ro, jina ri wa ka jina woronwula
laden, menilu ka juu a jere ri. Alu bee ri na ka to
ce wo fe. A laban, jinato la ko ri juuya ka tamin a
foloma kan.»

27Ka Isa to kuma la, muso do tora jama tema ka
a kan nabo ko: «Muso men ka i kono ta ka 1 soron,
ka ban ka a sin di i ma, muso wo kunnadiyani.»
28]saka ajabi: «Konimoomeniluriie tolo malo Alla
la kuma la ka wo mira, woilu le moo kunnadiyani
bailu ri.»

Yunusa toomasere noon di Ke bi mooailu ye

29 Ka a teren jama warato le Isa laminin do, a ka
ie karan ko: «Bi mooilu kewali ka juu. Ai ye kaban-
nako ko ro, men di ke toomasere ri, koni kabannako
ghbere si te ke ai pana, fo Yunusa ta poon. 30 Nabi
Yunusa jere kera toomasere ri Ninibekailu bee nana
namen ma, Moo Dence fanan nato kela toomasere ri
bi mooilu nana wo na le ma. 31 Nba, kiti lon wa se,

Seba jamana mansa muso ri wuli ka ilo ai torofe ka
ai jalaki, baa ale bora fo yoro jan ka na a tolo malo
Mansa Sulemani la hankilimaya kuma la. Do ye
yan bi, men ka bon Mansa Sulemani ri. 32 Kiti lon
wo, Ninibekailu fanan di wuli ka ilo ai torofe ka ai
jalaki, baa Nabi Yunusa wara ie kawandi lon men,
alu tubira. Do ye yan bi, men ka bon Nabi Yunusa
ri.»

Fitina ni pa kise la sanda

33 Isa ka a fo iko tuunni ko: «Moo si te fitina
lamelen ka a dokon, wala ka sumanifen do birin
a kun na. Wo kuma te! Moo wa a lamelen, a ri a sii
fitina sii fen kan, kosa menilu wa don bon kondo ri
a melen yen. 34 Moo na kise le a fari banku fitina ri.
Niina kise ka ni, kene ri don a la, ka 1 kondo gbe. Ni
ina kise ma pi, foyi si te don fo dibi. 35 Wo le koson,
ai ye ai jere lakorosi. Ai kana iban kene ro, ka son
dibi ro. 36 Niikondo ghera kene bolo, ka a teren dibi
te @ yoro siro, i ra ke Kene ro fasayi. A ye iko fitina
ra lamelen ka i bila kene ro.»

Isa ka Farisilu ni sariya karanmooilu jalaki

37 Isa banni kumala, Farisi ce do ka a kili ko a
ye wa damunun ke a wara. Alu wara don a wara,
ka isii damunun diya. 38 Isa ma a bolo ko folo
iko Farisilu ye a kela na men ma. Wo ka Farisi ce
kabannakoya kosebe. 39 Maari Isa ka a o a ye ko:
«Ai Farisilu ye daailu ni muranilu kokan makola
ka ghbe, ka ai kondo nooni to natabaya ni kojuu su
beela. 40 Aj hankilitanilu! Men ka kokan ladan, wo
le ma a kondola fanan dan wa? 41 Ai ye ai kondo ro
di fantanilu ma, wo wa Ke bee ri seniya.

42 «Gbalo ye ai Farisilu ye! Ai ye irajala ka jaka
bo, hali ai la suma fira kelen kelenna bee ro. Aira
telenbaya a ni Alla la kaninteya la bilani to. Ai ka

kan ka wo ke folo ka a to bee ladenni ke. 43 Gbalo
ye ai Farisilu ye! Ka a masoron ai wa don salibon

kondo, ai ye nemoo sii diya nininna. Ai wa ke so
kondo, ai ye a fe mooilu ye ai bonya ka ai fo. 44 Gbalo
ye ai Farisilu ye! Ka a masoron ai ye iko kaburu,
men ni duu bee ra ke kelen di. Mooilu ye taminna
wo kan, koni alu ma a lon ko kaburu le.»

45 Sariya karanmoo do ka Isa jabi: «Karanmoo,ila
kuma ma dan Farisilu kelen ma de! I ye andeilu
fanan dooyala koscbe!» 46Isa ka a jabi: «Gbalo ye
ai sariya karanmooilu fanan ye! Ai ye donin ba
siila mooilu kun ma, donin men ta gheleman koju-
uya. Koni ai ti son muume ka ie demen wo donin
tala! 47 Gbalo ye ai yg, ka a masoron ai benbailu
ka nabipuma menilu faa, ai ye woilu kaburuilu
masidila. 48 Ai ra son ai benbailu la baara juu ma,
ka a masoron alu ka nabipumailu faa ka kaburu
masidi ko to ai ma. 4% Wo le koson, Alla ka a fo a
la hankilimaya ro ko: (N di nabipumailu lawa ie
ma, a ni keladenbailu. Alu ri doilu faa ka doilu
jakankata., 50 Wo ro, mooilu ra nabipuma fen
fen faa kebi dunupa dan waati, Alla ri bi mooilu
nininka wo kelen kelenna bee saya ko ma. 51 A
ri damira Abila la saya ma, haan ka wa Nabi
Sakariya la saya ma, men sara saraka bo diya a ni
Allabatobonba tema. N dia foaiye, Alla ri bi mooilu
nininka wo bee ma Kkiti lon. 52 Gbalo ye ai ye, ai
sariya karanmooilu! Aira iban lonni bere ro, ka wo
da tuun ka a soo. Al jere ti don a ro. Ai ye mooilu
labanna fanan, moo menilu ye don ko ro.»

531sa bo men keni yoro wo ro, sariya karanmooilu
ni Farisilu ka a laninin pininkali siyaman na.
>4 Alu ye a fe a ye jabili benbali do ke, men di ke a
mira sababu ri.

12

Isa ka mooilu lali kuma siyaman do
1 Wo tuma, moo waa siyaman ladenni Isa
laminin do. Alu warara haan ka ilo inoon kan. Ka
Isa to jama tema, a ka a la karandenilu karan. A
ka a f5 ie ye ko: «Ai ye ai jere latanka Farisilu la
leben ma, ie la filankafuya konin. 2 Mooilu la ko si
dokonni a ri bo ghe ro, lon do ro. Menilu suturani,

woilu bee ri lon mooilu bolo. 3 Ai wa idoon ka fen
fen fo mooilu ye dibi ro, woilu bee ri lamen kene ma.

Ai wa fen fen fo mooilu tolo koro kan majii ro, hali
ni a kera bon kondo sutura ro, woilu bee ri o ghe ro,

lﬁa ke iko moo ra ilo bon kun na ka wo bee lase fan
€e ID.
4 «N terilu, n di a f5 ai ye ko moo menilu seni moo

faala doron, ai kana silan woilu ye, baa woilu dan
ye moo fari banku faa ri. Alu ti se ka tamin wo kan.
5 Ai ye silan men ye, n di wo yiraka ai la. Men di se
ka moo faa, ka ban ka a fili jahanama kondo, ai ye
silan wo ye.

6 «A ye di? Kono misen loolu te sanna wodi misen

na wa? Koni Alla ka a kelen kelenna bee lon. 7 Alla
ka ai lon kosebe, hali ai kunsi jate! Wo ro, ai kana

silan fewu. Alla ye ai jatela ka tamin konoilu kan.

8 «N di a fo ai ye ko moo fen fen wa ilo n too
la mooilu pana, Moo Dence fanan di ilo wo tii la
Alla la melekailu pana. 9 Koni men di iban n do
mooilu pana, Moo Dence fanan di iban wo ro Alla

la melekailu pana. 10 Ni moo ka Moo Dence mafo, a
ri se a makotola. Koni moo wa Alla la Nin Seniman
tanama kuma fo, a te makoto habadan!

11 «Lon do ro, mooilu ri ai mira. Alu wa ai lana
salibonilu nemooilu ma, wala Kititeela su bee, ai ka
kan ka kuma men foka aijere lafasa, ai kana hamin
wo la. 12 Ka a masoron ai ka kan ka men fo, Alla la

Nin Seniman di wo kuma bila ai kondo wo waati
kelen na.»

Nanfulutii hankilitan

13 Ce do tora jama ro ka a fo Isa ye ko: «An
karanmoo, 1 ye a fo n koroce ye ko an fa sara ka ce
men to, ko a ye ce wo rafara ka n ta di n ma.» 14Isa
ka a jabi: «te, ce! Yon de ka nde lasii, ka n ke ai la
kititeela ri, wala ai la ce rafarala?» 15 Wo ko, Isa ka
a fo jama ye ko: «Ai ye a ke konuma, ka ai jere mira
natabaya ma. Ka a masoron hali ni moo la nanfulu
siyayara a na jere ma, wo ti se ka nenemaya jere di
ama.»

16 Isa ka wo koro yiraka ie la sanda do ro. A
kan ko: «Waati do kera, nanfulutii do la sene fenilu
sonda kosebe. 17 Wo ro, a ka a jate mira a jere kondo
ko: «N di nfen de ke sa? Suman mara diya si te n
bolo, suman jate wo ri kun men do.> 18 A ka imiri
wo ma ka a fo ko: <N din na bondon bee lawuya ka

kurailu lo ka woilu wara. N din na suman kise nin
na sene fen bee keie kondo ka a beelamara ye. 19Wo

wa ban, n di a {5 n jere ye ko: «Cg, 1 popon fewu!
Suman siyaman ba marani i bolo, suman men di
san siyaman bo. I ye damunun ke, ka minnin ke, ka
sewa.» 20 Alla ka a 5 a ye ko: dle, komoo gbeden.
Bisu nin do jere, i nin di mira ila. I ra men naden i



Luka 12:21 i Luka 12:31

jere ye, wo toto yonbolo sa?> 21 Moo men ye nanfulu
nininna a jere ye, ka a ban Alla ro, wo beto ten de.»

An kana hamin

22Woro, Isaka afoalakarandenilu ye ko: «Nba,n
kan de, ai kana hamin ai nin na ai la dunuparatee
damunun ko ro, wala ai la fari banku la feriyabo
ko ro. 23 Ka a masoron nin ka bon damunun fen di.
Fari banku ka bon feriyabo ri.

24 «Ai ye koronduwailu lakorosi. Alu te sene kela,
alu te suman kala. Suman mara diya su su te ie
bolo. Koni Alla ye woilu balola. Ai munanfan ka
bon konoilu munanfan di paaon Alla nana. 25A
raghe! Yon ye ai ro, men hamin di se do kafula
a si ma, hali waati kelen? 26 Ni ai la hamin ti se
hali wo ko fitini la, nfenna ai ye haminna ko toilu
bee 1a? 27 Ai ye waa ro binilu lakorosi. Bin woilu
ye wulila ka feren ka na. Alu te baara kela, alu te
feriyabo pininna. Koni hali Mansa Sulemani, men
kera nanfulu ba tii ri, wo ma duruki si don, men ka
kenyani bin feren kelen na. 28 A ragbe! Bin menilu
ye wulila bi woilu ri janin ta la sini. Hali wo, Alla
ka ie feriyabo ferenilu la. A ye di? Alla te ai demen
fanan, ka ai feriyabo wa? Koni ai la lemeniya ka
doo fewu!

29 «Ai kana hamin ka a fo ko: <An di nfen damun
ka nfen min?> 30 Jamana men moo ma Alla lon

dununa ro bi, woilu le ye ko su wo nininna waati
bee ro. Koni ai mako ye fen menilu la, ai Fa Alla
ka woilu bee lon. 31 Wo le ro, ai ye Alla la mansaya
ninin folo. Alla ri fen woilu fanan di ai ma.»

Nanfulu banbali

32]saka afoalakarandeniluye ko: «<Nna dekuru
nin, ai kana silan. A diyara ai Fa Alla ye ka a la
mansaya di ai ma. 33 Ai ye ai bolofenilu san ka moo
bolokolonilu so wodi wo ro. Ai ye nanfulu mara
yoro ladan ai jere ye harijeene, nanfulu mara yors
men te tinan. Sa ai ri nanfulu bila ai ye harijeene,
nanfulu men te dese habadan. Son si ti se yoro wo
soronna, nenbere ni korikori si ti tinani ke ye, 3¢ baa
ila nanfulu marani yoro men, i solome ye yoro wo
le ro.»

Jon menilu rabenni

35Isa ka a fo ie ye ko: «Ai ye ai jere tesidi ka ai
raben baara kanma. Ai ye ai la fitina lameleni to
waati bee ro. 36 Ai ye ke iko jon, menilu ye ie la
kuntii makonola bon kondo. Ni kuntii bora kono
malo diya ka na da makonkon, alu ri da laka a ye.
37Ni kuntii nara ka a teren jonilu ma sunoo fewu,
baraka ri don ie la ko ro. A ragbe! Kuntiiri a tesidi
ka a jere raben ka jonilu Kkili. A ri ie bee lasii ka
damunun sii ie koro. 33 Wo le ro, ni kuntii nara duu
tala waati, wala dondon kasi waati, ni a nara ka a
teren jonilu ma sunoo, baraka ri don ie la ko ro.

39 «Aitolo malo! Nibon tii tun ye a kalama ko son
nato le a wara a waati men na, a tun di a jere raben
a no ro. 90 Wo na kelen ma, ai fanan ye ai raben. Ka

a masoron Moo Dence ri na waati do ro, ai hankili
te waati men na.»

Jon puma ni jon juu

41 Piyeri ka Isa manininka wo ro ko: «Maari, i ra
sanda nin la andeilu doron de ye, wala jama bee?»
42Maarika ajabi: «Yon ye jatela jon telenniri, wala
jon hankiliman? Kuntii ri jon wo lasii a wara bee

kun na, ko a ye a janto jon toilu ro, ka solo bo ka
a di ie ma. 43 Ni kuntii nara ka a teren jon wo ye
baara kan, baraka ri don jon na ko ro. 44 Kuntii
ri a bolofenilu bee karifa jon wo la. Tupa le fewu!
45 Koni, ni jon wo ka imiri ko: <N na kuntii ti nala
jona. Arijon toilu toro ka ie ghasi, ce ni muso. Ari
damunun ke kojuuya ka dolo min haan ka a jere pa
laminin. 46 Wo ko ro, a la kuntii ri na waati do ro,
jon wo hankili te waati men na. Awana,ariala
jon toroya kojuuya ka a ke ikomin Alla lonbali.

47 Jon men ka a la kuntii diyana ko lon, koni a
kondogbo ma son ka a janto a ro, kuntii ri wo gbasi
kojuuya ka jahadila a kan kosebe! 48 Jon men ma a
la kuntii diyana ko lon, ni a filira ka baara juu do
ke, men ye gbasili ko ri, jon wo fanan di gbasi. Ale
koni te ghasi kojuuya. Moo moo wa siyaman soron,
siyaman di ninin wo fe. Siyaman wa karifa fen fen
na, siyaman di pinin wo fe fanan.»

Hera wala benbaliya?

49 Isa ka a fo ie ye ko: «N da na ta su kanma
duukolo kan. N da ghedenni ba le fo ta wo ye
melen. 50 Koni a fere te fo n ye n na jakankataye
dafa. Yani n ye ban wo kela, n te jususuman soron.
51 A ye di? A ye ai kondo ko n da na ka hera ke
duukolo kan wa? Wo kuma te! N nani benbaliya
bilala mooilu tema. 52 Ka damira bi ma, ni moo
loolu kera denbaya kelen do, moo sawa ri ke moo
fila kanma, wala moo fila ri ke moo sawa kanma.
53 Ce dence ri bila a la, ce fanan di bila a dence la.
Muso denmuso ri bila a la, muso fanan di bila a
denmuso la. Muso a dence muso ri bila a la, muso
fanan di bila a dence muso la.»

Bi mooilu ka kan ka waati nin lakoroast

>4Tsa ka a fo jama ye ko: «Ni ai ka banda finni
yen tele be ro, ai ye a fola ko sanci nato le. Sanji
di na iko ai ka a fo na men ma. 55 Ni ai ka a yen
fono ye bola tele kankan bolo maran fan fe ai ye a

fola ko: <Tara ri bo.» Tara ri bo ikomin ai ka a fo
na men ma. 56 Toomasere menilu ye kela sankolo

ni duukolo kan, ai kusan woilu faranfasila. Koni
Alla ye ko menilu kela bi mooilu tema, nfenna aima

kusan woilu fanan faranfasila? Ai filankafuilu!
>7Nfenna ai te a fe ka ko telennilu jate mira ai jere

ma ka woilu ke?

58 «A ragbe! Ko wa ke i ni moo do tema, ni wo ye
a fe ka i lana Kkiti diya, yani ai ye se ye, i ye fere bee
ke ka a madiya sani ai ye se Kititee diya. Ni wo te,

kititeela riidon tasidilu bolo. Polisiriibila kasola,
59Ni i donda kaso la, i ti bo fewu fo i wa ban wodi
wo bee sarala. Tupa le fewu!»

13

Mobooilu ye ikoseyi Alla ma

1Nba, waati wo ro, mooilu tere ye nala Isa ma ka
a fo a ye ko men keni Kalilekailu la Pilate bolo. A
ka Kalilekailu jeli ni saraka sobo jeli basan inoon
na. 2Isa ka ie jabi: «A ye di? Ai hankili ro, Kalileka
menilu faani ten, woilu tun da kojuu le ke ka tamin

Kalileka to bee kan wa? Alu faara wo sababu la
wa? 3 Wo kuma te! Koni ni ai ma tubi, ai fanan di

halaki. 4 Waati taminni, Silowe sankaso jan bera
moo tan ni seyin kan ka woilu faa Jerusalemu so
kondo. Wo te ai miri ro, moo tan ni seyin wo, woilu
la kewalilu tun ka juu ka tamin Jerusalemukailu to

bee takanwa? 5 €en, de! Wo kuma te! Koniniai ma
tubi, ai bee fanan di halaki.»

Jiri denbali

6 A ka misali di ie ma sanda ro, ko: «Toro ju kelen
tere ye ce do bolo a la sene ro. Lon do ro, a wara
toro den ninin. A ma foyi soronala. 7Akaafoala
baaraden ye ko: <N da san sawa Ke, n ye toro den
nininna n na toro ju la. Haan bi, n ma foyi soron a
la munun. Wo ro, i ye a tee, ka a bo ye. Tono te a la.
A kana to ten ka n na duu tipan.» 8 Baaraden ka a
madiya ko: Faama, i ye a to ten san kelen nin na

munun. N di duu sen a koro ka noo ke a fe. ? Sando
ni a ka den ke, alele wori. Konini ama den ke, iri
ates kaaboyeo»

Isa ka muso do lakendcya Nopon lon

10 Lon do ro, Isa tere ye mooilu karanna Alla la
salibon do la. Nopon lon de tere. 11 Muso jankaroto
do tere ye, jinailu ra dan ba bila men ko kan. Ara
san tan ni seyin bo, a ma se a ko lawulila. 12 Isa
ka muso wo yen ka a kili. A ka a fo a ye ko: «N
badenma muso,irahoroyailajankarorokaboars
fewu.» 13 Akaabololamusokan. Muso kendeyara
ikoro ye ka a ko latelen, ka ban ka Alla tando.

14 Koni salibon kuntii ka wo bee lakorosi ka
diminya. A monera Isa ma ka a masoron a ka

lakendeyali ke Nopon lon. Kuntii wulira ka a fo
jama ye ko: «Tele wooro ye an bolo ka baara ke. Ai
ye na kendeya ninin tele wooro wo koro. Ai kana na
Nopon lon fewu!» 15 Maari ka salibon kuntii jabi:
«Ai ye filankafuilu le ri. I na Io! Ni nisi wala fali
kera ai bolo, ai te wa ie furen ka ie mayeleman ka
ie lamin Nopon lon wa? 16 Ni ai ye wo kela, a ye

di? Muso nin ye Iburahima bonson de ri. Setana
ra a sidi jankaro la kebi san tan ni seyin. N ma
kan ka wo furen ka a lakendeya Nopon lon wa?»
17Wo jabili ka Isa juuilu bee maloya. Koni jama
bee sewara Isa la kosebe, ka a masoron a tere ye
kabannako bailu kela.

Alla lamansaya ye lala nfen ma?

18 Wo ro Isa ka pnininkali ke ko: «Allala mansaya
ni nfen mununni? N di se a ni nfen lala a poon ma?
19 Alla la mansaya ye iko sebeni fira kise. Ce do ka
wo ta ka wa a lan a la nako ro. Kise wo ferenda, ka
bonya ka ke jiri ju ri. Konoilu ka ie paan la jiri wo
bolonilu la.»

20 Isa ka nininkali ke ko: «N ye Alla la mansaya
lala nfen ma iko tuun? 21 A ye iko leben. Ni muso
ka wo ta ka dooni ke fareni muu siyaman do, a ri
fareni muu bee funu.»

Kisi sila ye iko lu kondo danin

22'Wo ko, Isa watola Jerusalemu, a tere ye mooilu
karanna sila la so bailu ni so misennilu la.

23 Do ka Isa manininka ko: «Maari, moo ghenseni
ri kisi wa?» Isa ka ie jabi: 24 «Ai ye iraja ka don da
doomanin na. Ka a masoron n di a fo ai pana, moo
siyaman di don diya ninin ka kana. 25 Maari, men
ye bontii ri, ni a wulira ka bon da latuun, ai ri to
kene ma. Airi da makonkon ka a fo ko: <Maari, i
ye da laka an ye» Bontii ri jabili ke ko: <N ma a
lon i boni yoro men do.> 26 Airi a f5 ko: <Maari, an
bee ka damunun ke ka an min yoro kelen. I ka an
karan an na soilu la.» 27 Maariri a f5 ai ye ko: <Ai
kojuukelailu, n ma ai lon, n ma ai bo diya lon. Aiye
boyanh



Luka 13:28 Ixii Luka 14:1

28 «Wo lon, ai wa Iburahima ni Isiyaka ni Yakuba
ni nabipumailu bee yen Alla la mansaya ro, ka a

teren ai lafilini kokan. Ai ri kasi ka mone fo ka ai
nin makin. 29 Mooilu ri bo dunupna fan bee ro ka

na isii Alla la mansaya ro ka damunun ke. 30 Nba,
doilu ye komamooilu ri bi, menilu ri ke nemooilu
ri sini. Doilu fanan ye pemooilu ri bi, menilu ri ke
komamooilu ri sini.»

Isani Jerusalsmukailu

31'Wo waati kelen, Farisi doilu nara Isa lali ko: «I
ye yan bila ka wa yoro gbere ro, baa Mansa Herodi
ye i faa ko ro.» 32Isa ka ie jabi: «Ai ye wa a fo
soyani wo ye, Herodi konin, ko n ye jina ghenna ka
bo mooilu fe, ka jankarotoilu lakendeya. Bi ni sini,
n ye wo baara kan. A tele sawana, n na baara ri
dafa. 33 A fere te fo n ye n daja ka n taama bi, a ni
sini a ni sini kende, baa nabipuma kana faa yoro si
fo Jerusalemu.»

34 Isa ka a kan nabo ka fo ko: «Jerusalemu,
Jerusalemu. Ai ye nabipnumailu faala a ni menilu
yon ai kawandila, ai ye woilu bon kabala ka ie faa.
Sina siyaman, n tere ye a fe ka ai laden iko sise ba
ri a denilu laden pa men ka ie dokon a koro. Koni
ai ma son wo ma. 35 Wo ro, ai la bon nafilinin de
tere. Al pa te la n kan butun, fo ai wa a fo lon men
ko: <Kunnadiya wo men nani Maari Alla too ro.»»

14

Isa ka jankarato do lakendeya Nopon lon
1 Nopon lon do ro, Isa wara damunun diya
Farisilu la nemoo do wara. Menilu siini tere damu-
nun na ye, woilu bee tere ye a lakorosila kojuuya.

2 Jankaroto do tere ye Isa pana jama tema ye.
Jankars tun da a fari yoro doilu mafunufunu. 3Isa
ka sariya karanmoo ni Farisilu manininka ko: «A
ye di? Ka moo lakendeya Nopon lon, wo benni
an na sariya ma, wala wo benni te?» 4 Alu ka
imakun. Wo ro, Isa ka a bolo la jankaroto kan ka a
lakendeya, ka ban ka sila di a ma. 5> A bo men keni,
Isa kaie manininka ko: «Ni aila den, wala aila nisi
bera kolon kondo, yon ye ai tema yan, men di iban
wo layelela Nonon lon? Ai ri a labo jona, wo te?»
6 Alu ma se Isa jabila.

Nemoo sii diya nininnailu

7KalIsatodamunundiya ye, a ka mooilu lakorosi,
menilu kilini damunun kanma. Alu nani pemoo sii
diya tala ie jere ye. Wo ro, a ka sanda do laie ye. A
kan ko: 8 «1 wa kili ka wa kopo malo diya ro, i kana
wa isii nemoo sii diya ro, baa wo ri a teren tumado
nemoo do kilini ye, men ka bon iri. 9 Ni wo nara ka
1siini teren pemoo sii diya, i maloyato le. Men ka ai
fila bee kili, worina ka a foiye ko: dwulika sii diya
wo di mooba ma.> I ri wuli maloya ro ka komamoo
sii diya pinin jama kofe.

10 «Nba, 1 wa Kkili kopo malo diya ro, i ye wa isii
komamoo sii diya ro. Wo wa ke, men ka ai bee Kili,

wo ri lakorosili ke ka a fo ko i ma kan ka isii ten. A
ri sii diya gbere pinin i ye, men ka pi foloman di. A

riafoiyeko: <N teri, iye naisii pemoo sii diya ro. I
ri bonya ba soron mooilu bee pana. 11 A ragbe! Moo
moowa ajere bonya, Alla ri wo majii. Koni moo moo
wa a jere fanmajii, Alla ri wo bonya.»

12]sa ka kuma do f5 ce ye fanan, a kilini men bolo.
A kan ko: «I'wa ke mooilu kilila damunun kanma, i

kana dan i terilu niibadenmailu ma, a ni i siinoon
nanfulutiilu, baa lon do ro, woilu fanan di a noon
ke i ye, ka i sara wo ro. 13 Ni i ka mooilu Kkili sali
damunun kanma, i ye fantanilu ni lanjiiritoilu a ni
na fuyenilu kili dumunun diya. 141 ri barayi soron
WO ro, ka a masoron woilu ti se ka i la kopnuma julu
sara. Alla wa telenbailu suu lawuli, a ri wo baaraji
diima.»

Menilu kilini damunun ko ma
15 Isa damunun pnoon do ka a tolo malo wo bee

la, ka a fo a ye ko: «Men di damunun ke Alla la
mansaya ro, a ri a kunnadiya soron a la ko ro
kosebe.» 16 Isa ka jabili ke sanda do ro. A ko: «Lon
do ro, ce do tere ye a fe ka damunun ba raben ka
moo siyaman kili. 17 Damunun waati sera tuma
men na, a ka a la jonce lo mooilu kili 1a, ko alu ye
na damunun ke. 18 Koni, alu bee ka bopa ninin a
bolo. A wara moo folo men Kkili, wo ka a fo ko: <N da
duu do san. A fere te fo n ye wa a mafene. I sabari
ka yafa a ma. N ti se wala.» 19 Moo filana kan ko:

«N da seneke nisi tan san. N wato woilu mafenela.
I sabari ka yafa n ma.» 20 Moo sawana fanan kan

ko: <N ban san de muso furula. Wo le koson, n ti
se wala.» 21Jonce wara wo nafo a la kuntii ye. Ala
kuntii duunyara kosebe, ka a fo jonce ye ko: dbori
ka wa se so kondo fan bee, tiritilu ni sila misenilu la.
I'wa fantan menilu yen, iye ie Kkili, a nilanjiiritoilu.
I ye ie bee ta ka na ie ri yan.» 22 Jonce ka a fo ala
kuntii ye ko: d ka men f5, n da ban wo kela. Koni
haan bi, i la bon ma fa munun.» 23 Kuntiikaafoa
ye ko: d ye bo so kondo ka wa kokan. I wa moo moo
teren silailu la ye, i ye ie Kili. I ye fere bee ke kosa
alurinannabonnafa anama. 24 Aragbe! N ka so

kondo moo menilu foloman kili, menilu ka iban nde
1o, alu te foyi si soron n na balo ro.»

Ka Sanko Jate

25Lon do ro, jama ba bilani tere ye Isa kofe. A ka
iyeleman ka a fo ie ye ko: 26 «Ni moo men ye a fe ka
bila n kofe, a ma son n na ko ye diya a ye ka tamin
a fa la, ka tamin a na fanan na, ka tamin a muso
la, ka tamin a denilu fanan na, ka tamin a doonilu
ni a koroilu la, hali ka a tamin a jere nin na, wo ti
se ka ke n na karanden jere jere ri. 27 Men ma son
a ghbongbonjiri ta, ka bila n kofe, wo ti se kela n na
karanden di.

28 «Aye di? Yon de ye ai tema yan, ni a ye a fc ka
sankaso o, a te isii folo ka jate mira ke? Kosa a ri

alon niariseka alo ka alaban. 29Ni a ma wo ke
folo, a ri sankaso ju sii, ka ban ka kana a lola ka a to

ye. Wo wa ke, mooilu ri a mayele wo ro. 30 Aluria
fo ko: <Han, ce wo! A kan ko a ri sankaso lo, koni a
ra kana fewuh>

31 «A ye di? Mansa numan di son ka bo mansa
gbere kele kanma, ni a ma isii folo ka jate mira Ke.

Kosa arialonnialasofaden mop waa tan di se wo
la sofaden moo waa muwan na. 32Ni a ka a yen ko

a ti se wo la, yani mansa wo ye sudunya a ma, a ri
keladenilu lawa kele ban kanma. 33 A ragbe! Ni i
ma iban i jere ro, ka fen bee to ye, i ti se kela n na
karanden di.

34 «1 ka a lon, koo ye fen numa ri. Koni ni a diya
bora ala, a ti se ladiyala iko. 35Nia diya boraala, a
ti se ka duu diya sene ro, a ti se foyi nala sununkun
na fanan. A rilafili. Nba, men tolo ye menni kela
wo ye a tolo malo misali nin na.»

15
Saa tununnile _
I Nisonkomiralailu ni kojuukela gbereilu tere ye

nala ka ie tolo malo Isa la. 2 Farisilu ni sariya
karanmooilu ka wo yen ka a f5 ie da koro Isa ma
ko: «Aragbe! Ce wo ye kojuukelailu ramirala, fo ka
damunun ke fe kelen do.» 3Woro, Isa ka sandalaie
ye ko: 4 «Ni saa keme kera moo kelen bolo ai ro yan,
saa kelen wa tunun, yon te son ka saa bikonondo
ni konondo to waa ro, ka wa saa tununni kelen pe
ninin diya haan ka a yen? 5 A wa saa tununni wo
yen, arisewa. Ariatakaalaakanmakanaari.
6 Awasealaluma,aria foa terilu ni a siipoonilu
ye ko: <An ye sewa. N na saa tununni tere, koni n
da a ninin ka a yen.

7 «A ragbe! Wo na kelen ma, kojuukela kelen pe
wa tubi, wo ye sewa ko baleri Alla wara. Wo sewa
ka bon paaon, ka tamin telenba moo bikonondo ni
konondbo ta kan, menilu mako te tubi ko ma.»

Muso la wodigbe tununni le

8 Isa ko: «Ni wodigbe tan kera muso do bolo,
kelen wa tunun a ma bon kondo, a ri nfen ke? A
te wuli wa, ka fitina lamelen ka bon kondo firan, ka
wodi wo ninin a na jere jere ma wa, haan ka a yen?
9Ni a ka a yen, a ri a terilu kili, a ni a siipoonilu,
ka a fo ie ye ko: <An ye sewa. N da n na wodigbe
yen, men tununni tere n ma.» 10Isa ko: «A ragbe!
Wo na kelen ma, kojuukela kelen pe wa tubi, Alla
la melekailu ri sewa.»

Den kanberen fila
11 Isa fanan ko: «Dence fila tere ye ce do bolo.
12L,ondoro,dendoomannikaafoafayeko: <Nfa,i

yeilananfulubecrafara, kantafan dinmasisen.,
Ce wo ka a la nanfulu rafara a den fila tema, ka a

dence doomanni ta fan di a ma. 13 Wo ce tun ma
men bake, den wo ka a bolofen bee ta ka wa taama

ro jamana jan do ro. A se men Keni ye, a ma foyi ke
fo manamanaya. A tora wo la haan ka a bolofen
bee tipan.

14 «Nba, kofe, konko fitina donda jamana wo ro,

ka a teren kanberen na wodi ra ban fewu. A la
damunun descra. Wo gbeleyara a ma kosebe. 15Wo

ro, a ka baara ninin ye moo do fe. Wo ka a ta ka
a lawa waa ro a la koseilu ghengben diya. 16 Ka a
to waa ro ye, konko ghara a la kojuuya, haan ka
koseilu la damunun fen soso fara damun loo bila
a la. Hali wo, moo si ma a so damunun do.

17 «Kofe sa, a ka imiri ka hankili soron. A kan
ko: «Baaraden siyaman ye n fa bolo. Woilu bee
ye damunun soronna tuma bee, haan ka fa ka a to
to. Koni nde faato le konko bolo yan.» 18 A kan ko:
«Nba,ndinwulikawanfawara. Nwaseye,ndia
foayeko: «Nfa, n dajulumun soron Alla la, ka hake
soronifananna. 19Tkananjateiden di butun. Wo
ka bon nde ma. I ye n ta ka n ke ila baaraden di.»»
20 Wo ro, a wulira ka wa a fa wara.

«Ka a to yoro jan, a fa ka a natola yen ka kinink-
inin a ma. A ka ibori ka wa a den naben, ka iton a
den kan ka a sunbu. 21 A den ka a fo a ye ko: «N fa,
n da julumun soron Alla la, ka hake soron ile fanan
na. I kana n jate i den di butun. Wo ka bon nde
ma.> 22Koni a fa ka a fo alajonilu ye ko: <Aiye ibori
ka na duruki ba puma ri, ka a bila a kan na, ka ban
ka bolola koyina don a bolo la, ka sanbara don a
sen do. 23 Ai ye nisi den numa numa ta ka a kan

natee. An ye damunun ke ka sewa, 24ka a masoron
n den tun da sa, koni a ra kunun. A tun da tunun,
koni bi a ra yen.» Alu bee sewara a na jere jere ma.
25 «Wo ka a teren, den koromamoo ye sene ro. A
bo men keni ye, a sudunyara a fa wara ka donkili
la kan men, a ni foli kan. 26 A ka jon do kili ka a
manininka ko: «Nfen keni yan bi?> 27 Wo ka a o
a ye ko: d dooce ra na! I fa ra sewa ka nisi den
numa numa faa a ye, ko a den kende ra na.» 28 Den
koromamoo monera kojuuya, fo ka iban donna lu
ma. Wo ro, a fa bora lu ma ka wa a madiya. 29 Koni
a ka a fa jabi: <A raghe! A ra san siyaman bo, n ye
baaralaiye. N daikumakan bonya tuma bee. Koni
haan bi, i ma hali baadenni kelen di n ma, kosa n

din terilukili ka tolon ke ka sobo damunun. 30Bari
sisen, tuma men na i den da na, men wani tere yoro

jan ka ila nanfulu tinan manamanaya ro, i ra son
ka nisi den numa puma faawoyeo 31Afakaafoa
ye ko: <N den, an fila ye yan tuma bee. Fen fen ye
n bolo, wo bee ye i ta le ri fanan. 32 Koni an ka kan
ka sewa ka naalen bi. I dooce tun da sa, koni a ra
kunun. A tun da tunun, koni bi a ra yen.»»

16

Nanfulu kunnasiila telenbali
1 Lon do ro, Isa ka a fo a la karandenilu ye
ko: «Nanfulutii do tere ye, men ka a lamen ko a la
nanfulu kunnnasiila tere ye a la nanfulu tinanna.
2Akaakilikaafoayeko: <Aforannanakoiyen
na nanfulu tinanna. Wo ye di? I ra fen fen ke n na
nanfulu la, i ye na wo bee dantee n pana. I ti nala

kelannananfulu kunnnasiila ributun!> 3 Nanfulu
kunnasiila ka a fo a jere kondo ko: <N ye nfen ke sa?

N na kuntii keto n ghenna ka n bila baarabaliya ro.
Fanka te n na ka sene ke. N di maloya soron ni n
ka tarali damira. 4 Nba, n da sila yen sisen, n ka
kan ka tamin men fe. Kosa, n na kuntii wa n ghen,
mooilu ri hina n na ka n damira ie wara.

5 «Wo ro, a wulira ka mooilu kili, a 1a kuntii la
julu tere ye menilu la. A ka ie kelen kelenna bee
kili. Alu se men keni ye, a ka a moo folo manininka
ko: Julu men ye i la, wo benni yeli ma?> 6 Wo ka
a jabi: «Olibiye tulu palan na keme seyin.» A ka a
fo a ye ko: 'sii jona ka ila julu sebe yeleman. I ye
palan pa keme naanin sebe wo noro.» 7Aka dogbere
manininka ko: Julumenyeila, wo benniyelima?>
Wo ka a jabi: «Bile kise boro keme loolu.» A ka a fo
a ye ko: d yeilajulu sebe yeleman ka ke boro keme
naanin di.»

8 «Nanfulutii ka a la nanfulu kunnasiila telenbali
tando, ko a kiwoyani. A mafene! Alla lonbalilu
kiwoyani. Alu ka inoon mira na lon fasayi! Alu
kiwoyani Alla lonnailu ri. 9N di ai lali. Ni dunupa
nanfulu kera ai bolo, ai ye a ke mooilu demenni fen
di. Kosa, ai la nanfulu wa ban, ai ri ramira Alla
wara, yoro men te ban habadan.

10 «Ni moo men ye a telenna ka fen fitini lamara

wo tii ri se a telenna ka fen kunba ba lamara
fanan. Koni ni moo men ma se a telenna ka
fen fitini lamara, wo ti se a telenna ka fen siya-

man lamara fanan. 11 Dununa nanfuluy, ni ai ma
iscbedon wo mirala, yon di nanfulu bere bere kar-
ifa aila? 12Ni ai ma telen moo la nanfulu lamarala,
yon di nanfulu di ai ma ka ke ai jere tari? 13Jonce ti
se ka baara ke kuntii fila ye waati kelen. Ni kuntii
kera fila ri jonce ri do kanin ka tamin do kan. A ri

do kumakan bonya ka tamin do ta la. Wo ro, ai ti
se ai jii lala Alla ni nanfulu ro.»

14 Farisilu ka kuma wo men ka Isa mayele, ka a
masoron nanfulu ko duman ie ye kojuuya. 15Isa
kaiejabi: «Ka ai jere ke mooilu pana iko telenbailu,
wo duman ai ye. Koni men ye aijusu ro, Alla ka wo
bee lon. Adamadenilu ye men jatela, wo ghoman
kojuuya Alla ye.

Alla la sariya ts ban

16 «Ka a teren Yaya ma kawandili ke waati men
na folo, mooilu tere ye Alla la sariya lataamala,
a ni nabipumailu la kuma. Kebi Yaya nara ka
kawandili ke, Alla la mansaya kibaro numa ye

lasela mooilu ma. Bee ye irajala ka don wo
mansaya ro.

17 «Sankolo ni duukolo ban duman ka tamin Alla
la sariya kelen pe ban na, hali sariyatombeli ke-

len.
18 «Moo moo wa a la muso furusa ka dogbere furu,

wo ra kaninke. Moo moo wa muso furusanin ta, wo
fanan da kaninke.

Nanfulutii ni Lasari
19 «Nanfulutii do tere ye. Faanin dagbelen bilani
tere a kan na tuma bee. Lonlon, a tere ye damunun

duman kela ka fa. 20 Koni a la bonda lafantan do
tere lani ye men to ko Lasari, kudukudu ni da ye

a fari fan bes ma. 21 A tere ye a fe ka nanfulutii
la daato damun, fen men ye burunna tabali koro.
Wauluilu tere ye nala ka a lani teren bon da la ka a
dailu maanen.

22 «Lon do ro, fantan ce wo sara. Melekailu ka
a ta ka wa a ri harijeene, Iburahima dafe. Kofe,

nanfulutii fanan sara. Mooilu ka a suu don. 23 Ka

nanfulutii jakankatanito lakira, a ka a palo kaIbu-
rahima yen yoro jan. Lasari siini tere Iburahima

dafe. 24 Nanfulutii ka a kan nabo Iburahima ma
ko: «N fa Iburahima. I ye hina n na ka n demen.

I ye Lasari lo a bolo koyini sula jiro, ka naamaan
nen na. N jakankatani ta ro yan kojuuya.> 25 Koni
Iburahima ka a jabi: <N dence, i ye imiri kunun
ma. Kunun, i dafanin tere a pa jere jere ma, ka
a teren Lasari toroni tere kojuuya. Bi, a sewani
yan, ka a teren i jakankatani. 26 Ka la wo kan,
denka dun ba ye an ni ile tema, sa moo si kana bo
yan ka wa ye, wala ka bo ye ka na yan.» 27 Wo
ro nanfulutii ka a jabi: «N fa Iburahima, n ye i
madiyala. [ ye Lasarilawa duukolo kan n fa wara.
28 N badenma moo loolu ye ye. I ye dine Lasari
ye wa ie lali. Kosa alu kana na jakankata diya
yan. 29 Koni Iburahima ka nanfulutii jabi: <Nabi
Musa la sariya ni nabipuma toilu la kawandili ye
ye. Alu ye wo mira.» 30 Nanfulutii ka a soso ko:
«N fa Iburahima, wo te a na. Koni ni moo kelen
wulira ka bo suuilu tema ka wa ie ma, alu ri tubi.»
31Tburahima ka a f5 a ye ko: <Nabi Musa la sariya
ni nabipumailu la kawandili kan ye ye. Ni alu ma
son ka wo bonya, alu ti son kawandili kan si ma.
Hali ni moo kelen wulira ka bo saya ro ka wa ie
kawandi, alu ti son a ro fewu.»»

17

Makotoli ni lemeniya
11sa ka a fo a la karandenilu yeg, lon do ro, ko:
«Sika te a ro, lafili koilu ri na ka mooilu lo kojuu kela.
Koni moo men wa lafili koilu lana mooilu ma, ghalo

ye wo ye. 2 Hali ni alu tun ka kabakurun ba sidi
wo tii kan na ka a lafili kooji ro, wo tun di fisaya
WO ro, sa ni a ye ke sababu ri ka den kelen nafili.
3 Aiye ai jere lakorosi. Niibadenma do ka hake ta,
iye akili ka alali. Ni a nimisara, i ye a makoto. 41
badenma wa hake ta ila haan sina woronwula tele
kelen koro, ni a nara wo kelen kelenna bee ro ka a
fo ko a ra nimisa, i ye a makoto.»

5 Keladenbailu ka a fo Isa ye ko: «Maari, i ye do
la an na lemeniya kan.» 6 Maari ka ie jabi: «Hali
ni ai la lemeniya dooyara ka ke iko sebeni fira Kise
kelen, wo lemeniya jate baraka ro airi se a fola jiri
luluma ba ye ko: d ye bo yan ka wa turu fo koojiro».
Jiriwo riigbiliya.»

Jonilu ka kan ka men ke

7Isa ka a fo ie ye ko: «A ye di? Niila jon do bora
sene ke diya, wala kolofen ghen diya, ka na lu ma,
yon ye ai tema, men di son ka a o a ye ko « ye na
isii jona ka damunun ke folo>? 8 Wo kuma te! 1ri
a jamari ko < ye ikaliya ka tibili ke, ka i jere raben,
ka na damunun sii n koro. N di damunun ke ka fa
ka ji min. Wo ko, i ri damunun ke ka ji min>. 9 Ni
jon ka a la baara ke, a la kuntii ri baraka bila a ye
wo rowa? Wo kuma te! 10 A ye wo na kelen de ma
ai fanan fan fe. Baara men foni ai ye, fo wo ye ke.
Bonya ko te aro. Niai banda baara wo bee la, ai ye

a fo ko: <An tara men kanma, an da wo doron de ke.
Bonya te an ye.o»

Kunats tan
11 Isa tere ye sila kan ka wa Jerusalemu. A
taminto tere ye Samari mara ni Kalile mara tema.
12 A dontola so do kondo, kunato tan nara a laben.

Alu loni tora yoro jan, 13 ka ie kan nabo Isa ma
ko: «Isa, an na faama, i ye kininkinin an na ka an
demen.» 14Isa ka ie yen tuma men, a ka a fo ko:
«Ai ye wa al jere yiraka sarakalaselailu la.» Wo
bolo ma, alu bora ye ka wa. Alu watola, alu bee
kendeyara. 15 Kelen ka a yen ko a ra kendeya. Ka a
to Alla tandola kan ba la, a ka ikoseyi ka na Isa ma.
16 A ka a pakoro ben duu ma Isa sen koro ka baraka
bila a ye. Samarika le tere. 17 Isa ka a mapnininka
ko: «Moo tan ma kendeya wa? A to konondo ye mi?
18 Moo si ma seyi ka na Alla tando fo ce kelen pe pnin
wa, men ye siya ghere moori?» 19Isa ka a fo a ye ko:
«Iwuli! Wa, i ra kendeya ila lemeniya sababu la!»

Alla la mansaya toomasereilu

20 Farisi doilu ka Isa mapininka, lon do ro, ko:
«Alla la mansaya ri na waati pruman?» Isa ka ie
jabi: «Alla la mansaya ti nala yenna pa la. 21 A ti
nala a fola ko: <Allala mansaya ye yan> wala «a ye
ye>. Koni Alla la mansaya ye ai tema.»

22 A ka a fo ala karandenilu ye ko: «A loo ri ke ai
la, lon do ro, ka Moo Dence tele kelen yen, koni ai ti
se ka wo yen. 23 Mooilu ri a f5 ai ye ko: <A fele, a ye
ye> wala «a ye yarn». Koni ai kana ibori wo ko. 241
nalo! Sanmelenin ye bola sankolo fan kelen na ka
wa fan do fe na ma, Moo Dence wa ke nala lon men,
a natola ri ke wo pa kelen ma. 25 Koni yani wo ye
dafa, a fere te fo bi mooilu ye a toro kojuuya folo ka

iban a ro.

26 «yani Moo Dence ye na iko tuunni, ko menilu
kera Nuhan tele ro, woilu poon di ke. 27 Nuhan tele
ro, mooilu tora damunun ni minnin na, ni muso
furula, a ni ka ie denmusoilu furu. A tere ye wo

na fo Nuhan donda kulunba kondo. Wo lon kelen
sanci ba ka nali damira. Sanci wo ma tee, fo ka
a to ghiliyala a pa jere jere ma ka dununa yoro bee
latunun ka mooilu bee halaki.

28 «Men kera Luti tele ro, wo noon fanan di ke.
Luti tele ro, mooilu tora damunun ni minnin na,
ka to sanni kela, ka to sene ke ni bon lola. 29 A tere
ye wo na haan Luti bora Sodomu so kondo lon men.
Wo lon kelen, ta ni tinbiriki bora sankolo ro ka jii
Sodomu so kondo iko sanci. Wo ka Sodomu mooilu
bee halaki.

30 «A ri ke wo pa ma Moo Dence boto gbe ma lon
men. 31 Ni wo lon sera ka a teren do ra yele bon
bilikun sanfe ka a bolofenilu to bon kondo, wo ma
kan ka jii a bolofenilu ta kanma bon kondo. Ni wo
lon sera ka do teren sene ro, wo ma kan ka ikoseyi
a bolofenilu ta diya so kondo. 32 Ko men kera Luti
muso la, ai ye ai hankili to wo ro. 33 Moo men ye
dunuparatee daha doron de nininna bi, wo ri bono
sini. A te penemaya banbali soron sini. Koni men
wa son ka bono dununaratee daha ro bi, sini wo ri
kisi ka penemaya banbali soron.

34 «N ye fola ai la ko su wo ro moo fila ri sunoo
lafen kelen kan; moo kelen di ta ka kelen to ye.
35-36 Muso fila ri suman kise bunde ipoon fe, muso

kelen di ta ka muso kelen to ye.» *
37Karandenilu ka Isa mapininka ko: «Maari wo

rike mi?» Isakaiejabisandaroko: «Suuwa ke diya
men do, duwailu ri jii ye.»

* 17:35-36 Scbeli do fola ko: «Ni ce fila kera sene ro inoon fe, ce kelen
di ta ka kelen to ye.»



Luka 18:1 Ixxv Luka 18:11

18

Kititsela Juu

1 Nba, wo ko, Isa ka sanda do la ka a la karan-
denilu karan, ka a masoron a ye a fe alu ye to Alla
matara tuma bee. Alu kana jiites ka wo boloka.

2 A ko: «Kititeela do tere ye so do la. A tun
te silanna Alla ye, a tun te moo bonyala. 3 Nba,
cesamuso do tere ye men tere sela Kititeela ma tuma
bee ka a fo a ye ko: < ye n na Kiti tee, baa n juu ra
kojuu ke n na.» 4 A menda, Kititecla ma son ka kiti
wo tee. Koni, lon do ro, Kititeela ka a 5 a jere kondo
ko: Tupale. N te silanna Alla ye, n te moo bonyala,
5 koni, muso nin da n toro kojuuya. Wo bolo ma, a
fere te fo n ye kiti wo tee. Ni wo te, a ri to n naghala
tuma bee fo ka n seeo»

6 Wo ro, Maari ka a fo ko: «Kititeela telenbali wo
ka men fo, ai ye ai tolo malo wo la kosebe. 7Ni Alla
la mooilu ka ie kan nabo ale ma ka Kiti ninin a fe
su ni tele, a te ie demen ka ie la Kititeeilu panabo
wa? A teiban ie ro. 8 Alla ri a kaliya ka Kiti tee ie ye
telenbaya la. A ye ten de! Koni hali wo, Moo Dence
wa seyi dununa kan waati men na, a ri moo teren
yan wa, men lani ale la?»

Farisi ni nisonkomirala

9 Moo doilu tere ye, menilu tere ye ie jere jatela
moo telennilu ri. Alu lani a la ko alu ka ni moo toilu
ri. Isa ka sanda do la woilu le ye.

10 A kan ko: «Moo fila wara Alla matara diya
Allabatobonba kondo. Kelen tere ye Farisiri. Kelen
tere ye nisonkomirala ri. 11 Farisi ce wo ka ilo ka
Alla matara a jere la ko ro ko: <Q Alla, n ye baraka
bilala i ye, n te iko moo tomailu, ka a masoron n ti

tonoli Kela, n te telenbali ri, n te kaninkela ri, wala
n te ikomin nisonkomirala nin. 12N ye sun donna
sina fila lookun kelen koro. Ka la wo kan, n wa fen
fen soron, n di wo ja bo.» 13 Koni nisonkomirala wo
ka ilo yoro jan. A ma son ka hali a na Io sankolo fan
do. A ka a sisimagbasi ka ke a nimisa toomasere ri.
A ka a fo ko: <Alla, i ye n makoto, baa kojuukela le

nde rio» ) ) )
14Tsa kan ko: «N ye a fola ai ye ko nisonkomirala

ka jo soron, koni Farisi ce wo ma jo soron. Baa moo
moo wa a jere bonya, wo ri majii, koni moo moo wa
a jere fanmajii, wo ri bonya.»

Isa duwara denninilu ye

15 Lon do ro mooilu tere ye nala denninilu ri Isa
ma ko a ye a bolo la woilu kan ka duwa ie ye. Isa
la karandenilu ka wo yen ka moo woilu makuma.
16 Koni Isa ka denninilu kili ko alu ye na a ma. A
ka a fo ala karandenilu ye ko: «Ai ye a to denninilu
ye na n ma. Ai kana ie mabali, ka a masoron Alla
la mansaya ye ie poonilu le ta ri. 17 A ragbe! Moo
men ma son Alla la mansaya ma iko dennin sonni
Alla la mansaya ma na men ma, wo te don Alla la
mansaya ro habadan. Tupa le wo ri fewu.»

Isa ni nanfulutii do

18 Yahudiyailu la kuntii do nara Isa manininka
ko: «Karanmoo numa, n ye nfen ke san di penemaya
soron, nenemaya men te ban?» 191sa ka a jabi: «Ira
a fo n ma <karanmoo numa> nfenna? Moo numa si
te ye fo Alla kelen pe. 20 Alla ra men scbe a la sariya
ro, 1 ka wo lon. A sebeni ye ko: I kana kaninkeya
ke. I kana moo faa. I kana sonyali ke. I kana wuya
fo sereya ro. Iyeifaniinabonya.,» 21 A ka Isa

jabi: «Karanmoo, kebi n denniya waati, n da sariya
WO bee mira.» 22Isa ka wo men waati men na, a ka
a fo ce ye ko: «I ra dese ko kelen na butun. Iye wa
i bolofen bee san ka wo wodi di fantanilu ma, sa
nanfulu bere bere ri ke 1 bolo harijeene ro. Wo wa
ban, i ye na bila n ko.» 23 Ce ka jabili wo men waati
men na, a jusu makasira, ka a masoron nanfulu ba
tere ye a bolo.

24Tsa ka a pa lo a ro ka a fo ko: «Nanfulutii don
gboman Alla la mansaya ro de! 25 Nanfulutii don
Alla la mansaya ro, wo ka gbelen noome don di
seyilan woo la.» 26 Men ka wo men, woilu ka
nininkali ke ko: «Yon di se kisila wo ro?» 27Isa ka ie
jabi: «Ko menilu ti se kela moo bolo, woilu ri se kela
Alla bolo.»

28 Piyeri ka a fo Isa ye ko: «Andeilu don? An da
fen bee to ye ka bila i kofe.» 291sa ka a fo ie ye ko:
«A ragbe! Moo moo wa son ka a la bon to ye, wala a
muso, wala a badenmailu, wala a soronbailu, wala
a denilu, ka wa Alla la mansaya ninin, 30wo sarari
wara dununa nin do. Sini, nenemaya fanan di di a
ma, nenemaya banbali konin.»

Isa ka ala saya ni a kunun ko f>

31 Wo ko, Isa ka a fo a la keladenba tan ni fila
ye Ko: «An wato Jerusalemu. Alla la nabipumailu
ka fen fen sesbe Moo Dence la ko ro, wo bee ri dafa
ikomin a sebeni na men ma. 32 Alu ri a mira ka a
don siya gbere mooilu bolo. Woilu ri a lafeya ka
a mayele, ka a nani, ka ie daji tu a kan. 33 Aluri
a ghasi kojuuya, ka ban ka a faa. Koni, a faa tele
sawana lon wa se, a ri wuli.» 34 Keladenbailu ma

foyi nayen a la kuma ro. Wo koro dooni tere ie ma.
Alu ma famunyali si soron a ro.

Isa ka na fuyen do na laka

35 Ka Isa ni a la mooilu sudunyara Jeriko so la,
alu ka na fuyen do teren yoro wo ro. A siini tere
ye taralila sila da la. 36 Na fuyen wo ka jama
mankan men, ka manininkali ke ko: «Nfen keni?»
37 A fora a ye ko Isa Nasaretika le taminto. 38 A ka
Wwo men tuma men na, a ka a kan nabo ka a fo ko:
«Isa, Mansa Dawuda mamaren ceg, i ye kininkinin
n ma.» 39 Moo menilu tere ye jama nefe, woilu ka
a makuma ka a fo a ye ko: «Imakun!» A ma son
imakunna, fo ka a kan nabo fanka la, ka a fo ko:
«Isa, Mansa Dawuda mamaren cg, i ye kininkininn
ma!» 40Isa ka pa fuyen kan men ka ilo, ka a jamari
ke ko pa fuyen ye lana a ma. Mooilu wara a ta ka na
ariama. AsemenkeniIsama,Isakaamanininka
ko: 41 «A ye di? Iye a fe n ye nfen ke i ye?» A ka
jabili ke ko: «Maari, n ye a fe n pa ye laka iko tuun.»
42]sa ka a fo a ye ko: «Alele wori. I naralaka. Ira
lakendeya ila lemeniya sababu la.» 43 A na lakara
ikoro ye. A bilara Isa ko ka to Alla gbiliyala. Mooilu
ka wo bee yen ka Alla tando bake.

19
IsaniSace _
1Isa donda Jeriko so kondo ka a taminto ka wa.

2'Wo ka ce do teren ye, men too ko Sace. Ale tere
ye nisonkomirala la kuntii ri. Nanfulu ba tere ye
abolo. 3Aloo tere ye ala ka apalaIsa kan ka a lon.
Koni, jama warani tere Isa laminin do kojuuya. Wo
bolo ma, Sace ma se a yenna, baa a kundiyani tere.

4 A ka ibori ka wa jama ne, wo ro, ka yele toro ju
la ka Isa makono, kosa a ri Isa tamintola yen, ka a
masoron Isa ka kan ka tamin dinkira wo ro. 5 Nba,
IsasemenKkenijirijuwoma, aka analayele san ma
ka a fo Sace ye ko: «Sace, ikaliya, i ye jii. Nye a fe i
ye n jiya i wara bi.» 6 Sace jiira kaliya ro ka bo jiri
la. A ka Isaramira sewa ro ka wa a malo fo a wara.
7 Mooilu ka wo yen tuma men na, alu ka Isa mafo
ko: «A sonni ka wa jiya kojuukela wara.» 8 Sace ka
ilo Maari pana ka a fo a ye ko: «Maari, bi n di n na
nanfulu tala ka fan kelen di bolokolonilu ma. Ka
la wo kan, ni a ka a teren n da moo do bolofen mira
topoli bolo ma, n di a noon naanin laseyi wo ma.»
9 Isa ka jabili ke ko: «Kisi ko ra se a wara bi baa a
fanan ye Iburahima dence do ri. 10 Moo Dence ra
na, moo tununnilu pininna ko ie ri kisi.»

Jon tan na ko

11Tko Isa sudunyani tere Jerusalemu so la, mooilu
hankili bilara Alla la mansaya ko ro. Alu lani a la
ko mansaya wo ri bo gbe ro sisen sisen. Wo ro, Isa
ka sanda do la ie ye. 12 A kan ko: «Mansa la kabila
ce do wara jamana jan do, ko a ri mansaya soron
ka na. 13 Sani a ye wa mansaba wara, a ka a la
jon tan kili. A ka wodigbe kelen kelen di wo kelen
kelenna bee ma, ka a f ie ye ko: <Ai ye wodi wo ke
ai manankun di. Yani n ye n koseyi, ai ye do la a
kan n ye.» 14 Koni, mansa la kabila ce wo la ko tun
ma di a la jamana moo doilu ye. A bo men keni a la
jamana ro, wo ro, alu ka kelaya moo lawa a kofe ka
a fo ko: «an te a fe ce wo ye ke an na mansa ri.»

15 «Hali wo, mansa la kabila ce wo ra mansaya
soron. Wo bolo ma, a ka ikoseyi alajamanars. A se

men keniye, a kajonilukili, a tun ka wodidimenilu
ma, ko a ye a fe ka a lon tono yeli ye ie bolo. 16 A
foloman naraka a fo aye ko: <Mansa, ndabaarakei
lawodiroka ajnoon tan soron kala akan. 17 Mansa
kaafowoyeko: dkawoben! Jonpumaleileri. Fen
fitinile diraima, koniika a miranalon. Woro, ndi
ilasii so tan kun na.» 18 Wo ko, a filana nara ka a fo
mansa ye ko: <Mansa, n da baara ke i la wodi ro ka
a noon loolu soron ka la a kan.> 19 Mansa ka a jabi:
I fanan di sii so loolu kun na.> 20Jon dogbere nara.
Wo ka a fo mansa ye ko: <Mansa, n da na i la wodi

ri. N ka a bila faanin do ka a dokon ka a mara. 21N
silanda iye, ka a masoron ile ye moo kadagbelen de

ri. I ma men bila, i ri wo ta. I ma men foyi, i ri wo
ka., 22Mansa ka a jabi: Jonjuuleileri! Ndiila
kiti tee ka ben i da ro kuma ma, men bo sa i da ro
nin. I ka a lon ko n ye moo kadagbelen di. I jere ka
a fo ko n ma men bila, n ye wo tala. Ko n ma men
foyi, n ye wo kala. 23 A ye di wo ro? Nfennaiman
na wodi don tono pininna bolo? Kosa n wa na, n di
tono soron n na wodi la.»

24 «<Nba mansa ka jamarili di a la mooilu ma men
tere ye ye ko: <Al ye a la wodi mira a la ka wo di
jon foloman ma, men ka a la wodi poon tan soron.»
25 Alu ka mansa jabi: <Mansa, wodigbe tan ye jon
foloman wo bolo!> 26 Koni mansa ka a f5 ie ye ko:
«N ka wo lon. N di a f5 ai ye ko fen ye men bolo, do
fanan di la wo ta kan. Koni foyi te men bolo, hali
fitini men ye wo bolo, wo ri ta a bolo. 27 Nba, n juu
menilu tun te a fe n ye sii ie kun na, wa woilu mira
ka na ie bee faa n pakoro yan.»»

Isa ka karanden fila I fali den ta la

28]sabanni sandawolala, a bilarajamanekawa
Jerusalemu. 29 A sudunyani so doilu la, Betifase ni
Betani konin, a sera koyinke yoro do ma, mooilu ye
a fola men ma ko Olibiye koyinke. A se men keni
ye, a ka karanden fila Io kela diya. 30 Aka a foie ye
ko: «So men ye an ne, ai ye wa se ye. Ai wa don so
kondo, ai ri faliden bulan sidini teren ye, moo si ma
isii men kan butun. Ai ye a fulen ka na a ri. 31 Ni
moo ka ai manininka ko: <Ai ye fali den fulenna
nfenna?, ai ye wo jabi: <An Maari mako ye a la.»»
32]sa ka men lawa ie ka a teren ikomin a ka a fo na
men ma. 33 Alu tere ye fali den fulenna tuma men,
a tiilu nara ka a fo ko: «Hen! Ai ye fali den fulenna
nfenna?» 34 Alu ka jabili ke ko: «<An Maari mako ye
a la.» 35 Alu ka fali den ta, wo ro, ka wa a riIsa ma.
Alu se men keni Isa torofe ye, alu ka ie la durukilu la
fali den kan. Alu ka Isa ta ka a layele fali kan. 36Isa
watola, mooilu ka ie la durukilu jensen sila kan a
ne. 37Wo na ma, a sudunyara Jerusalemu la, ka na
se Olibiye koyinke ma. A seni koyinke lajii diya, Isa
la karandenilu jama ba sewara ka ie kan nabo ka
Alla tando Isa la kabannakoilu ko koson.
38 Alu tora a fola ko:

«Duwawu ye mansa Ve,

men nani Maari Alla too ro.
Hera ye ke sankolo ro.

Tandoli ba ye ke Alla ye.»

39 Farisi doilu tora jama tema ka a fo Isa ye
ko: «Karanmoo, a fo i la karandenilu ye ko alu
ye makun.» 40Isa ka woilu jabi: «Ni alu bee ka
imakun, hali kabakurun ninilu ri ie kan nabo ka
Alla tando karandenilu noro. A ye ten de!»

411sanara ka apalaJerusalemu kan tuma men, a
kasira ala ko la. 42 A ka a fo ko: «Ko men tun dijusu
suma di ai ye, ni ai tun ka wo payen, sa aira jusu

suma soron. Koni ai filira wo ma. Wo ra dokon ai
ma sisen. 43 Lon do nato, ai juuilu ri na ai kanma.

Woilu ri so bee sansan kojuuya, ka sila bee tee, ka
so laminin fan bee ro, fo ka ai ragbelen. 44 Ai juuilu
ri so kondo mooilu bee ratinan. Alu ri so bee te fo ka
a kabakurunilu bee jensen. Ka a masoron, Alla tun
ye ai fe waati men na, ai ma wo jate fewu!»

Isa ka julailu gben

45Nba, Isa wara Allabatobonba kondo, ka a teren
julailu warani ye. A ka ie gben ie labo, 46ka a fo ie
ye ko: «A sebeni Alla la kuma ro ko: <N na bon di ke
Alla bato diya ri,» koni ai ra a ta ka ke sonilu wara
ri.»

47 Wo ko, Isa tere ye mooilu karanna lon lon
Allabatobonba la. Sarakalasela kuntiilu ni sariya
karanmooilu ni jamana pemooilu tere ye a faa npa
nininna, 48 koni, alu ti se wo kela, ka a masoron moo
bee tere ye a la kuma mirala fewu.

20

Isaye yon na fanka kora

1 Lon do ro, Isa tere ye mooilu karanna ka
kibaro numa lase ie ma Allabatobonba kondo.
Sarakalasela kuntiilu, ni sariya karanmooilu, ni
moobailu wara a teren ye. 2 Alu ka Isa manininka
ko: «I ye baara men Kkela nin, yon ka i 1o wo la? I
ye yon na fanka koro?» 3Isa ka ie jabi: «N di ai
manininka folo: 4 Yon ka Yaya lo sun na ji ro? Alla
le ka a 1o a la, wa mooilu?» 5 Alu wara inoon ye ka

wo jabili pninin. Alu kan ko: «Ni an ka a jabi: <Alla
ka Yaya lo wo la>, aria fo ko: «(nfenna ai ma la Yaya
la wo ro?> 6 Ni an ka jabili ke ko: <Moo ka Yaya lo,»
moo bee ri wuli ka an bon kaba la, baa alu bee kan
ko nabinuma do le tere Yaya ri.» 7 Wo ro, alu nara
Isa jabi: «An ma Yaya kelayaba lon.» 8Isa ka jabili
ke ko: «Nba, n fanan ti son ka n kelayaba too fo ai ye,
n ye men fanka koro konin.»

Baarala juuilu ka men ke

9 Ka Isa to ye, a ka sanda do la jama ye. A kan
ko: «Ce do ka jirife labo a la sene ro, ka ban ka a
karifa baarala doilu la. A banni a karifala, a bora
ye ka wa taama ro. Amenda ye, a ma ikoseyi. 10]iri
den kadi waati sera tuma men, jirife tii ka jon do
lawa jirife ro, ka a fo baaralailu ye ko alu ye a so
jiri den do. Keladen se men keni ye, baaralailu ma
son ka a so. Alu ka keladen mira ka a gbasi ka a
gben. 1 Jirife tii ka jon gbere lawa. A fanan seni ye,
baaralailu ma son ka wo fanan so, fo ka a ghasi ka
a nani ka a ghen. 12Jirife tii ka jon sawana lawa ie
ma. A se men kera ie ma, alu ka a mira ka a gbasi
fo ka a madimin ka wa a lafili kokan.

13 «<Woro, jirife tii ka a fo ko: <N ye nfen kela? Nba,
n dindiyanan dencelawa ie ma. Alu ka kan ka ale
bonya. 14Baaralailu ka den wo natola yen, ka a fo
inoon ye ko: <Den wo ri ke jirife tii ri a fa ko. An ye
a mira ka a faa. Sa jirife ri ke an ta ri> 15 Wo bolo
ma, alu ka a mira ka a lafili kokan ka a faa.»

«Ayedi? Jirife tii ri nfen ke baarala woilula? 16 A
rinakaie faa, ka ban ka jirife karifa dogbereilula.»
Jama ka sanda wo men ka a fo ko: «g¢! Alla ma an
kisira ko su wo ma!» 171Isa ka a na lo jama ro ka

ie manininka ko: «Nba, men sebeni Alla la kuma ro,
wo koro ye nfen di? A sebeli ko:

Bon Iblailu ka iban kabakurun men do,

wo le kera bon ju sii kaba rio»

18 «Moo men wa be kaba wo kan, wo ri madimin
kosebe, koni kaba wo wa be moo men kan, wo ri
mononko.»

19 Sariya karanmooilu ni sarakalasela kuntiilu
ka a yen ko Isa ka sanda wo la ie ma. Wo ro,
alu wulira ka Isa mira npa ninin damira. Koni alu
silanda jama ye, ka a masoron Isa duman tere ye
jama ye kosebe.

Nisonko bo ko )
20Wo bolo ma, alu tere ye Isa lakorosila tuma bee.

Alu ka janfateilu lawa a ma, menilu ka ie jere ke
iko telenbailu Isa laninin kanma. Woilu tere ye a
fe kuma benbali do ye bo Isa da ro, men di se kela a
mira sababu ri. Kosa alu ri wa a rikiti diya fanma
wara. 21'Wo bolo ma, janfateilu nara ka pininkali
ke a kun ko: «Karanmoo, an ka a lon ko i la kuma
telenni le, a ni i la karan. I te moo dooyala moo do
ye. Alla la sila ka kan ka taama na men, i ye mooilu
karanna wo la tuna jere jere ro. 22Wo ro, an ye a fe
kaimapininka ko dola. Ayedi? Kanisonkoboka a
di Romu mansaba ma, wo dani an ma, wa wo dani
te?» 23Isa ka a lon ko a laninin kuma le pin. Wo ro,
a ka a foie ye ko: 24 «Ai ye wodi banan kelen yiraka
n na. Yon sawura ni yon too ye wodi banan nin
kan?» Alu ka a jabi: «<Romu mansaba.» 25Isa kan
ko: «Nba, ai ye Romu mansaba ta di Romu mansaba
ma. Aiye Alla ta di Alla ma fanan.» 26 Isa ka jabili
ke kopuma jama bee pana ka janfateilu mabali. A
la jabili ka ie kabannakoya fo ka ie makun.

Sadusilu ka pininkali ke Isa kun

27Dina moo doilu tere ye, menilu too ko Sadusilu.
Woilu ye a fola ko moo si te wulila saya ko. Wo
doilu nara imadon Isa la ka a mapininka ko:
28 «Karanmoo, Nabi Musa ka a sebe a la sariya ro ko
niikoroce sara ka a muso densoronbalito ye,iyea
muso ta, kosa muso ri den soronikoroce ye. 29 Awa,
dence woronwula tere ye ce do bolo. Dence folo ka
muso do furu. A saraka amuso densoronbalito ye.
30 Ka ben sariya ma, dence filana ka muso wo ta.
Ale fanan sara ka muso densoronbali to ye. 31 Wo
ro, dence sawana ka muso ta. Dence wo fanan
sara. A kera ten haan muso wo siira kanberen

woronwula kelen kelenna bee kun. Alu bee sara ka
muso densoronbali to ye. 32 A laban, muso fanan

sara. 33 A ye di? Suu lawuli lon, muso ri ce yon ta
risa? Asiira a kelen kelenna bee kun.»

34 Isa ka ie jabi: «Bi mooilu ye furu kela. Ce ni
muso ri furu ie poon ma. 35 Koni sini, a te ke wo
na. Alla wa moo menilu jate, woilu ri wuli ka don
harijeene. Koni furu ko te ye. Ce te muso furu.
Muso te sii ce kun ma. 36 Alu te sa butun, fo ka ke
iko melekailu. Aluye Allala deniluri, ka a masoron
alu ra bo saya ro ka don Alla la penemaya banbali
ro. 37 Moo ri wuli saya ko, sika te wo ro. Nabi
Musa jere ka wo le yiraka an na. A benda Alla ri
jiri tuni taman dafe waati men na, a ka a fo Maari
Alla ma ko: dburahima la Alla, Isiyaka la Alla, a ni
Yakuba la Alla.» 38 Awa Alla te suuilu la Alla ri, fo
nenemailu. Moo bee pnenema le Alla pana.»

39 Sariya karanmoo doilu ka a f5 Isa ye ko: «Eg,
karanmoo! I ra jabili ke kopnumal!» 40 Moo si ma
susu ka a nininka foyi la wo ko.



Luka 20:41 Ixxxvi Luka 21:2

Mansa Dawuda dence ye Alla la Moo

Nenematomonin di wa?

417sa ka ie nininka ko: «Nfenna mooilu ye a fola ko
Alla la Moo Nenematomonin di ke Mansa Dawuda
dence do ri wa? 42 Mansa Dawuda jere ka a sebe
Jaburi kitabu rs ko:
«Maari Alla ka a fo n Maari ye ko:
Na isii n bolokinin ma,
43 haan n ye i juuilu bee mira ka woilu lala i sen

koro.»
44 Mansa Dawuda jere ka a fo a ma ko <n Maari.» A

ye di? A ri se kela Mansa Dawuda dence ghansan
di wo rowa?»

Isa ka sariya karanmooilu dooya

45 Isa ka kuma do f5 a la karandenilu ye jama
nana. A kan ko: 46 «Ai ye ai jere lakorosi sariya
karanmooilu la ko ro. A duman ie ye ka duruki
numailu don ka imataama. Alu ye a fe mooilu ye ie
tuwa ka ie bonya jama ladendiya ro, a ni ka nemoo
siidiya soron Allabato diya, a ni sali kinin damun
diya. Wo bee duman ie le. 47 Alu ri cesamusoilu
bolofenilu bee damun, ka ban ka waati jan ke
Alla matarala ka ie jere ke ikomin Alla kaninbailu.
Jahadi juu ba ye woilu makonola.»

21

Muso fantan ka wodi men bo
1KaIsato Allabatobonba kondo, a ka a nalowodi
bila diya ro. A ka nanfulutii doilu yen, menilu tere
ye wodi ba bilala ye. 2 A ka cesamuso fantan do
fanan yen, men ka wodi misen fila ke wodi bila
diya ro.

3 Isa ka wo bee lakorosi ka a o ko: «Tupa le!
Cesamuso fantan wo ra wodi men bo, wo ka bon

moo toilu bee ta ri. 4 Alu kelen kelenna bee ka dooni
boie la nanfulu ba ro ka a di Alla ma, koni ale, a la
balo wodi men bee tere ye a bolo, a ka a bee di.»

Jerusalsmu ri tinan Moo Dence nara

> Wo kofe, karanden doilu tere ye barola Allaba-
tobonba la ko kan. Alu ko, ko a lora kabakurun
numailu la. Ko a masidi fenilu, menilu dini Alla
bonya kanma, ko woilu keni kosebe. 6Isa ka ie jabi:
«Bi, ai na ye bon nin na, koni sini men nato, a bee
ri te. A kabakurunilu bee ri jensen ka bo ye. A
kabakurun si te to poon kan.» 7Karandenilu ka Isa
manininka ko: «Karanmoo, wo ri ke waati numan
na? A waati wa sudunya, an di a lon toomasere
numan de ma?» 8 A ka jabili ke ko: «Ai ye a
ke kopuma. Ai kana son moo si ye ai lafili, ka a
masoron moo siyaman dina ai man tooro, ka a foko
Alla la Moo Nenematomonin le a ri, ko Alla la waati

rase. Aikana bila woilu siko. 9 Ai wa keleilu kibaro
men, a ni murunti kibaro, ai kana silan. A fere te fo

wo koilu ye ke folo, koni dununa laban te wo si ri
folo.»

10 A kan ko: «Siya ri wuli siya kanma. Jamana ri
wuli jamana kanma. 11 Duukolo yereyere ba ri ke
yoro doilu ro, a ni jankaros juu, a ni konko fitina ba.
Masilan fenilu ri ke san do, a ni toomasere bailu.

12 «koni, yani wo koilu ye ke, mooilu ri ai mira ka
al bensenkoninteya. Alu riai don salibon pemoosilu
bolo, ka ai bila kaso la. Mooilu ri wa ai ri kiti diya
mansailu ni jamana npemooilu wara. Toroya wo bee

rike ailandelako ro. 13Koni wo bee keto fsrs dila ai
ma ka n na sereya bo ai mirabailu pana. 14 Yani wo

waati ye se, al ye ai jusu latee, sa ai kana hamin ai
lafasali ko ro. 15 A waati wa se, nde jere ri lafasali
kuma hankili di ai ma, ai ri men fo. Aijuusitise

kuma wo sosola. 16 Ai soronbailu ni ai koroilu ni ai
dooninilu ni ai badenmailu ni ai terilu, woilu jere

ri ai janfa ka ai doilu faa. 17 Moo bee ri ai magboya
nde la ko ro. 18 Hali wo, ai te halaki, hali ai kunsi
den kelen pe te tunun. 19 Wo ro, ai ye iraja tuma
bee ka ilo, sa airi ai jere kisi.

Jerusalsmu tinan tuma

20 «Sorodasilu wa na Jerusalemu so laminin lon
men, ai ye a lon ko so te tuma a ra se. 21 Wo lon,
moo menilu ye Jude mara ro, woilu ye ibori ka wa
koyinkeilu kan. Wo wa menilu teren Jerusalemu
so kondo, woilu ye bo ka wa idoon. Moo menilu
kera sene ro, woilu kana don so kondo butun, 22ka
a masoron, wo lon di ke Alla la jahadi lon di, sa fen
fen sebeni Alla la kitabu ro, wo bee ri dafa. 23 Wo
lon, ghalorila muso konomailu a ni denbatiilu ka a
dan natamin, baa jamana bee ri jakankata. Jahadi

ri la moo bee kan. 24 Doilu ri soo fan na ka faa.
Doilurimira ka bila jonya ro dununa fan bee ro. Wo

tuma, siya gbere mooilu ri don Jerusalemu. Alu ri
don fanka jere jere la, ka to ye haan ka jahadi waati
wo dafa.

Isarina ka bo sankolo ro

25 «Toomasere ri ke tele ni karo ni loloilu la
san do. Dunupna kondo, ]1 kuru bailu ri wuli koo]l
kan, ka ke mankan ba ri. Wo ri mooilu toro ka ie
kondaﬁli. 26 Ko menilu keto dunupa ro, wo ri mooilu
masilan fo ka ie kidon a la, ka a masoron hali san
kondo fenilurilamaakaboie noro. 27Wo tuma, alu
ri Moo Dence natola yen banda sisi ro, sebaaya ba

ni nooro ba ro. 28 Ni ai ka ko woilu ketola yen, ai ye
ilo ka ai pa lo san ma, ka a masoron ai la kanhoroya
waati ra sudunya.»

29'Wo ko, Isa ka sanda do la ie ye ko: «Ai ye toro
ju lakorosi, wala jiri dogbere. 39 A wa naron, ai ye
a fola ko sanma donda ra sudunya. 31 Wo pa ma,
ko menilu foni ai ye bi, ai wa woilu keto yen, airia
lon ko Alla la mansaya ra sudunya. 32N di tuna fo
ai ye. Yani nin ko bee ye ban kela, bi mooilu te ban
sala. 33 San ni dunupa ri ban ka tunun fewu, koni

nna kuma te ban habadan! o
34 «Aiye aijerela ko lakorosi. Aikana to ai diyani

koilu kela, ka dolo min ka ai pa laminin, ka hamin
dunupa sii pa la. Lon wo kana ai mira a bolo
ma ikomin miralifen ye sobo mirala na men ma.
35N natola ri ke ikomin miralifen, fen fen bec ye
duukolo kan aria bee mira. 36 Woro, ai ye to inena,
ka Alla matara tuma beg; sa ai ri fanka soron kojuu
nin kan, men keto Konin; sa ai ri bo wo bolo; sa ai ri
se ka ilo Moo Dence pana.»

37 Nba, Isa tere ye mooilu karanna Allabato-
bonba kondo lon lon. Ni su kora, a ri wa
susi koyinke yoro ro, men too ko Olibiye koyinke.
38 Sooma jona, mooilu ri iladen Allabatobonba
kondbo ka ie tolo malo a la.

22

Janfa donda Isa ma
1 Nba, Yahudiyailu la Buru Fununbali Sali tun
da sudunya, ni doilu ra fo a ma ko Taminkunna

Sali. 2 Wo tuma sarakalaselailu la kuntiilu ni
sariya karanmooilu tere ye Isa faa na nininna, ka

a masoron alu silanni tere jama ne.

3 Wo ro, Setana donda Judasi Sikariyoti ro a tere
ye Isa la keladenba tan ni fila ro. 4 Wo ro, a wara se
sarakalaselailu la kuntiilu ma, a ni Allabatobonba
kandalila kuntiilu. Akaafoieyekoarilsamirana
ninin ie ye. 5 Kuma wo diyara ie ye kosebe. Alu ka
a fo Judasi ye ko alu ri wodi di a ma. 6 Judasi dinera
wo ma. A boni yoro wo ro, a ka iseebe don Isa mira
nanininma, Isarise mirala jama ko ma npa men ma
konin.

Karandenilu ka Taminkunna Sali rabsn

7 Nba, Buru Fununbali Sali lon sera. Wo
lon Yahudiyailu ka kan ka saa san kelennin bo
sarakaya la. 8 Isa ka Piyeri ni Yuhana kili ka ie 1o
kelala. Akanko: «Aiyewa salidamunun daben an
ye.» 9 Alu ka Isa mapininka ko: «lyeafeanyewaa
raben yoro puman?» 10Isa kan ko: «Ni ai donda so
kondo, ai ri ben ce do ri. Ji ye a kun ma. Ai ye bila
a ko. A wa don lu men ma, 11 ai ye don ye ka a fo
lutii ye ko: (Karanmoo kan ko a jiya bon ye mj, ale

ni a la karandenilu ri Taminkunna Sali damunun
ke yoro men?> 12 Ce wo ri bon ba do yiraka ai la

sankaso sanfe. Bon wo rabenni. Airi Taminkunna
Sali damunun daben an ye yoro wo ro.»

13 Piyeri ni Yuhana bora ye ka wa a teren iko Isa
ka a f5 ie ye pa men ma. Alu ka Taminkunna Sali
damunun daben ye.

Sali damunun kera
14 Damunun ke waati sera tuma men na, Isa ni
a keladenba bee ka isii yoro kelen. 15 Ka alu to
damununna, Isa ka a fo ie ye ko: «Bi a loo ba
ye n na ka sali damunun pnin ke ai fe, yani n ye
jakankata, 16ka a masoronndiafoaiycskontea

noon damunun kela butun fewu fo a waati wa se
Alla la mansaya ro.»

17 A ka resenji sori fen do ta, men fani resenji la.
A ka baraka bila Alla ye, ka ban ka a f5 ie ye ko:
«Aikelen kelenna bee ye a ta ka do min aro, 18ka a
masoron n te na resenji min butun fewu fo Alla la
mansaya wa nalon men.» 19Wo ko, a ka buruta. A
ka baraka bila Alla ye, ka ban ka buru rakadikadi
kaadiiema. Akaafoieyeworoko: «Buruninyen
fari le ri, men dini ai koson. Ai ye wo ke ka hankili
bila n na ko ro.» 20 Damunun banni tuma men, Isa
kajisorifenta. Resenjiye a kondo. Akawo diie ma
ka a fo ie ye ko: «Alla keto teriya kura sidila mooilu
ye n jeli baraka ro. Jeli wo mununa le nin dj, jeli
men di bo ai koson. 21 Hali wo, men di janfa don n
ma, wo siini n fe damunun diya yan. 22 Moo Dence
rifaaiko aralatee pa men. Sika te fewu wo ro. Koni,
gbalo ba a rila ce wo kan men ka a don moo juuilu
bolo.» 23 Alu ka kuma wo men ka inoon mapnininka
yon ye ie tema, men di son ka ko su wo ke?

Yon ye nemoori?

24 Nba, wo tuma, sosoli wulira keladenbailu
tema ko yon ka kan ka jate nemoo ri ie la dekuru
ro. 25Isa kaie jabi wo ro ko: «Jamana mansailu ri ie
la jamana denilu mara fanka la. Fanka ye menilu
bolo, alu ye a fe mooilu ye ie jate moo pumailu
ri. 26 Ai kana ke ten. Men ye pemoo ri ai tema,
wo ye a jere ke iko dooman moo. Men ye kuntiiya
la, wo ye ke iko baaraden. 27 A ye di? Baaraden
men ye gha don na, a ni a la kuntii men siini ka
damunun ke doron, yon ka bon wo fila ro? Men
siini ka damunun ke, wo ka bon a la baaraden di

paaon, wo te? Koniipa lo! Nde ye ai tema yan iko
baaraden.

28 «Koni ai ra imunun ka to n ko n na koroboli ko
bee ro. 29 Wo le koson, n di Alla la mansaya labila
ai ye, iko n Fa ka a labila n ye na men, 30 sa ai ri
damunun ke ka imin n dafe n na mansaya ro. Ai
riisii mansa la siifenilu ro ka Isirayelika tan ni fila
la kiti tee.»

Piyeririafokoamalsalon

311Isa ka a fo Simon Piyeri ye ko: «Simon, Simon,
i tolo malo n na. Setana ra fere ninin Alla fe ka ai
korobo. 32 Koni n da Alla matara ile ye, sa iriiraja
ka la nde la. I wa ikoseyi n ma, i ye i badenmailu
seebe don.» 33 A ka Isa jabi: «N di wa i kofe kaso la.
N di saife.» 3¢ Koni Isa kan ko: «Piyeri, i na lo. Yani
dondon ye kasi bi, i ri a fo mooilu pana haan sina
sawa ko ima n lon.»

Keladenbailu ye ie jere raben

35 Nba, Isa ka a la keladenbailu manininka ko:
«Aye di? Ai wa men keni kawandili diya, wo tuma
n ma a fo ai ye ko ai kana wodi bila ai kun, ko ai
kana boro ta, ko ai kana sanbara ta? Wo tuma fen
do desera ai bolo wa?» Alu ka a jabi: «€en de! Foyi
si ma dese an bolo.» 36Isa ko: «Koni sisen, wodi ye
men bolo, wo ye a bila a kun. Boro ye men bolo, wo
ye a ta. Ni fanmuru tiibolo, ila faanin do majira
ka fanmuru kelen san, 37ka a masoron n di a f5 ai
ye ko, men sebeni n na ko ro, a fere te fo wo bee ye
dafa. A sebeni n na ko ro ko: <A jatera kojuukela le
ri.» Wo dafa waatira sudunya sisen.» 38 Alukaa fo
Isa ye ko: «Maari, a mafene. Fanmuru fila ye yan.»
Isa kan ko: «Wo ri a bo.»

Isa ni karandenilu wara Olibiye koyinkes kan
39 Wo ro, Isa bora ye ka wa Olibiye koyinke la,
iko a tere ye a Kkela pa men ma tuma bee. A la

karandenilu fanan bilara a ko. 40 Alu se men Keni
ye,Isakaafoieyeko: «Aiye Allamatara, saai kana

maneen ka bila kojuuro.» 41 Wo foni ko, a ka a mabo
ie la ka inoonkin ka Alla matara ke. 42 A kan ko:
«N Fa, niisonda, i ye jakankataya nin mabo n na.
Koni n jere sawo kana ke, fo i sawo.» 43 Wo tuma,
meleka do bora sanfe ka na Isa secbe don, 44 ka a
masoron wo ko tun da gbeleya a ma kojuuya. A
jusu makasini fo ka a dan natamin. Wo le ka a ke,
a kairaja Alla matarala a ni a la tara ji keni iko jeli,
ka buruburun duu ma. 45 A banni Alla matarala,

a wulira ka wa se a la karandenilu ma. A nara ka
ie teren sunoo ro. Jusu kasi tun daie bo. 46 Akaa fo

ie ye ko: «Nfenna ai ye sunoola? Ai ye wuli ka Alla
matara, sa ai kana maneen ka bila kojuu ro.»

Yahudiyailu nara Isa mira diya

47 Ka Isa to kuma wo la, alu ka jama ba natola
yen. Jama wo bilani tere Judasi kofe, men ye
Isa la keladenba tan ni fila do ri. Jama se men
keni Isa ma, Judasi ka imadon Isa la ka a sunbu.
48 Yoro wo ro, Isa ka Judasi manininka ko: «judasi,
i rijanfa don Moo Dence ma masunbuli ro wa?»
49 Karandenilu ka wo bee lakorosi ka a yen ko jama
nani Isa kanma, ka Isa manininka ko: «Maari, an
te fan ta wa?» 50 Karanden do ka fan ta kelendi,
ka sarakalasela kuntii ba la jonce bolokininma tolo
tecala. S1Isaka a foko: «Aiye atoten!» Akaabolo
maa jonce tolo la ka a lakendeya.

52 Isa ka a fo sarakalasela kuntiilu a ni Allaba-
tobonba kandalila kuntiilu a ni moobailu ye ko:

«Nfenna aira bon kanma fanilu ni gbelekeilu ri, iko
moo ye bola benkaninna kanma na men ma? 33N
tere ye ai fe lon lon Allabatobonba kondo, koni ai
ma son ka n mira ye. Koni ai la waati ra se, a ni
dibi la fanka waati ra se.»

Piyeri ko amalsa lbn

>4 Nba, alu ka Isa mira, ka wa a ri sarakalasela
kuntiiba wara. Piyeri bilara ie kofe, koni a ma
imadon ie la. 55 Mooilu ka ta ladan Iu ba ma ye, ka
isii ta da la. Piyeri fanan nara ka isii ie tema.

56 Baaraden muso do nara ka Piyeri siini teren
ta da la. A ka Piyeri lakorosi kosebe, ka a fo mooilu
ye ko: «Ce pin fanan tere ye Isa kofe jo.» 57 Piyeri
ma son ka ilo wo la. A ka muso jabi: «Muso, n ma a
lon.» 58 Wo kofe dooni, moo ghere nara Piyeri soron
ye. Wo ka a fo a ye ko: «I fanan ye Isa la dekuru ro
jo.» Piyerika wojabi: «€ende! Ndesaaroa!» 59Ama
men bake, dogbere nara Piyeri ye. Wo ka a fo fanka
la ko: «Sika te a ro fewu, ce nin tere ye Isa kofe. I ma
a yen, Kalileka le.» 60 Koni Piyeri kan ko: «Ce, n ma
i la kuma pa yen.» Piyeri banni wo fola, dondon
kasira ikoro ye. 61 Wo waati kelen na, Maari Isa ka
iyelernan ka a pa lo Piyeri ro. Piyeri hankili bilara
Maari la kuma ro kelendi, ka a masoron Maari tun
da a f5 a ye ko: «Yani dondon ye kasi bi, i ri a fo
mooilu ye haan sina sawa ko i ma n lon.» 62 Piyeri
bora lu ma ka wa kasi kojuuya.

Isa mirani Yahudiyailu bolo
63 Nba, wo tuma Isa marabailu ka a lafeya, ka a
gbasi damira. 64 Alu ka a pa lasidi ka a mapnininka
ko: «Yon ka i ghasi? A tii too fo an ye.» 65 Alu ka a
nani ka kuma juu siyaman fo a ma.

66 Banda ka nin, sooma da la, Yahudiyailu la
moobailu ka laden ke, sarakalasela kuntiilu ni
sariya karanmooilu konin. Isa marabailu nara a ri
kiti diya. 67 A se men keni ye, alu ka a fo a ye ko: «Ni
Alla la Moo Nenematomonin le ile ri, i ye ilo a la.»
Isakaiejabi: «Ninkanloala,aitelaala. 8 Nin
fanan ka ai nininka, ai ri iban n jabila. 69 Koni ka
bo bi ma, Moo Dence ri lasii Alla Sebectii bolokinin
ma.» 70 Alu bee ladenni ka a mapininka ko: «Alla
Dence le ile ri wo ro wa?» Isa ka ie jabi: «Aluye a
folakonyewori.» 71 Aluka a foworoko: «Anmako
tisereyasila butun. An daban a kumakan menna,
men boni a jere da ro.»

23

Aluwara Isari Pilate wara
1 Nba, nemooilu bee ladenni wulira wo ro ka wa
Isa malo Pilate wara. 2 Alu se men Kkeni Pilate ma,

alu ka imakasi Isa kan. Alu kan ko: «An da_a
lakorosi ka a yen ko ce nin ye an na jamana mooilu

lafilila ka ie lamurunti. A ye a fola ie ye ko alu kana
nisonko bo ka a di Romu mansa ba ma. A jere ko, ko
ale le ye Alla la Moo Nenematomonin di, men koro
ye ko mansa.» 3 Pilate ka Isa manininka ko: «Ile ye
Yahudiyailu la mansa ri wa?» Isa ka a jabi: «I ra
wo fo.» 4 Wo ro, Pilate ka a fo sarakalasela kuntiilu
ni jama bee ye Ko: «N ma Kkojuu si soron ce nin na
ko ro, men di ke a jalaki sababu ri.» 5 Koni alu ka ie
secbe don a fo a ma ko: «Ale le jama lawuli la ka ie
karan ka ie lamurunti Jude mara fan bee ro, a ka a
damira Kalile ka na haan yan.»

Aluwara Isari Herodi wara

6 Pilate ka kuma wo men ka ie nininka ko: «Isa
ye Kalileka le ri wa?» 7 Pilate ka a yen tuma men
ko Isa boni Kalile mara ro, a ka a lawa Herodi
ma, men siini Kalile mara kun na. Wo tun da na
bo diya Jerusalemu. 8Isa se men keni ye, Herodi
sewara kosebe. A tere ye Isa la ko siyaman kalama.
Kebi waati jan, a loo tere ye a la ka Isa yen, ka
a masoron a ye a fe Isa ye kabannako do ke a
nana. 9 Wo ro, Herodi ka pininkali siyaman ke Isa
kun, koni Isa ma jabili si di a ma. 10 Sarakalasela
kuntiilu ni sariya karanmooilu bee loni tere ye. Alu
jamanda ka Isa jalaki kosebe. 11 Mansa Herodi ni
a la sorodasilu ka Isa dooya ka a lafeya na bee ma,

ka ban ka mansa duruki bila a kan na. Wo koro alu
ka a laseyi Pilate ma. 12 Pilate ni Herodi tun ma di

koroman. Koni wo lon kelen, alu diyara inoon ye
kosebe ka ke terilu ri.

Barabasiye bila, ka Isa faa

13 pilate ka sarakalasela kuntiilu ni jamana
nemooilu ni Yahudiya toilu laden. 14 A ka a f5 ie ye
ko: «Ainara ce nin di ka a fo ko a ye jamana mooilu
lamuruntila. N ka a manininka, ka a fesefese ai bee
nana. Konin ka a yen ko ai ka fen fen fo a ma, ai
jo te wo siro. 15 Ai ma a yen? Herodi ra a laseyi n
ma yan, ka a masoron a fanan ma kojuu si teren a
la ko ro. Ce nin ma foyi ke, men ka kan ka ke a faa
sababu ri. 16 Wo le koson, n di a ghasi bine la ka a
bila.»

17-18 * Alu bee ladenni ka ie kan nabo ko: «I ye
ce nin faa ka Barabasi bila!» 19 Barabasi wo ye

* 23:17-18 Scebeli do fola ko: Nba, Yahudiyailu la Taminkunna Sali
waati wa se san san, Pilate ri kasoden kelen bila ka Yahudiyailu
ladiya.

moo muruntini ri. Waati taminni, a tun ka kele ba
lawuli jama tema so kondo, ka moo do faa fanan.
Wo le koson, a mirara ka bila kaso la.

20 Pilate tere ye Isa bila ko ro. Wo ro, a ka jama
madiya iko tuun. 21 Koni alu jamanda ka ie kan
nabo ko: «A ye ghongbon jiri kan, ka a faa. A
ye gbongbon jiri kan, ka a faa!» 22 Pilate ka ie
manininka a sina sawana la ko: «N ye a ghonghon
nfenna? A ka kojuu su numan ke? N ma foyi soron
ala, men di ke a faa kun di. N di a ghasi binelaka a
bila.» 23Koniie ma dine fewu, fo ka toie kan nabola
kojuuya ko Isaye ghongbon jiri kan. Ie jama kan ka
Pilate hankili yeleman. 24 Alu tere ye men pnininna,
a dipera wo ma. 25 Alu tun da kasoden men na ko

fo, men tun ka mooilu lamurunti ka moo faa, Pilate
ka wo bila, koni a ka Isa to ie sawo ro.

Isa gbongbonda jiri kan

26 Nba, ka alu to wala Isa ri a ghongbon diya, alu
benda ce do ri men too tere ye ko Simon Sirenika.
A Dboto waa ro. Sorodasilu ka a mira ko a ye Isa
ghongbon jiri ta ka bila a ko. 27 Alu watola, jama
siyaman bilara ie kofe. Muso doilu tere ye kasila ka
kule jama tema. 28 Isa ka iyeleman ka a f5 ie ye ko:
«Jerusalemmu musoilu, ai kana kasi nde la ko ro. Ai
ye kasi ai jere ni ai denilu la ko ro, 29 ka a masoron
jakankata waati nato Jerusalemu kan. Wo lon, ai
ri a fo ko: <Muso densoronbali, baraka ri don ie la
ko ro. Muso men ma den ko lon, a ni men ma sin di
den si ma, baraka ri don ie la ko ro.» 30 Wo tuma,
mooilu ri a 5 koyinkeilu ye ko: Be an kan. Alu ri
a fo tindilu ye ko: «Birin an kan ka an natunun,

31 baa ko men keto n na, ni mooilu ri wo su ke jiri
kende la, nfen di ke jiri jaran na wo ro?»

32 Alu wara Isa ni kojuukela fila malo
ghongbonni diya. 33 Alu wa se dinkira men too
ko Kunkolo, alu ka Isa gbongbon jiri kan, a ni
kojuukela fila wo. Kojuukela kelen gbonghbonda
jirido kan Isa bolokininma, a to kelen ghongbonda
jiri kan a bolomaran ma. 34 Ka Isa ghongbonni to
jiri kan, a ka a fo ko: «N Fa, 1 ye ie makoto, ka a
masoron alu ra ko men ke, alu ma wo lon.» Wo
tuma, sorodasilu ka kalaben ke ka a la faanin
dafara.

35Jama ba loni tere ye wo bee raghela. Yahudiya
nemooilu tere ye Isa dooyala kojuuya. Alu kan

ko: «A ka doilu Kkisi koroman. Ni Alla la Moo
Nenematomonin de a ri, a ye a jere kisi sisen.»

36 Sorodasilu fanan ka Isa lafeya, ka a so resenji
kumun do. 37 Alu ka a f5 a ye ko: «Ni Yahudiyailu
la mansa le i ri, i ye i jere kisi.» 38 Sebeli do tere
ye walan kan Isa kun do. A sebeni wo kan ko:
«Yahudiyailu la mansa le nin di.»

39 Kojuukela menilu ghongbonni Isa dafe, wo
kelen fanan ka Isa lafeya. A kan ko: «I te Alla la
Moo Nenematomonin di wa? I jere kisi ka an fanan
kisi.» 490Konia dunoon ce jamanda a ma ka a jabi: «
te silan Alla ye wa? I ma a lon ko an bee gbongbonni.
41 Andeilu ka kan ka toroya nin soron, baa an ka
kojuumen ke, wo sarale wori. Koniale ma kojuu si
ke.» 42Aka afoIsayeko: «Isa,iwa donilamansaya
la, iyeihankili to n do.» 43Isa ka a jabi: «N di tupa
foiye. Bijere iri ke n dafe harijeene.»

44 Midi waati seni, dibi donda jamana fan bee
ro. A tora ten haan ka lansara waati magben.

45 Baa, tele ma bo fewu! Allabatobonba tectee
faanin farara a tema. 46 Isa ka a kan nabo, wo ro,
ko: «N Fa, n da n nin don i bolo.» A banni wo fola,
a ka a nin bila.

47Romu sorodasi kuntii ka ko wo bee yenni tuma
men na a ka Alla tando ka a fo: «Tupa ka fisa:
ce nin telenni tere!» 48 Menilu loni tere ye ka wo
bee lakorosi, ka ban ka ie sisi magbasi nimisali ni
jusu makasi ro, ka ikoseyi so kondo. 49 Koni muso
menilu tun da to Isa ko kebi a bo waati Kalile, a ni
a lonba toilu bee, alu bee tora yoro jan ka wo bee
mafene.

Isa suu don ko

50-51 Nba, ce do tere ye men too ko Yusufu. A
boni Arimate, so men ye Jude mara ro. Moo puma
le tere a ri, a ni moo telenni. A jii lani Alla la
mansaya la. A tere ye Yahudiyailu la nemoo dekuru
ro, koni dekuru wo tun ka men natee ka men ke Isa
la, wo ma diya a ye. 52 A wara Pilate mapnininka
Isa suu la ko ro. 53 Yusufu wara Isa suu lajii ka
bo ghongbonjiri kan a ka a kansanke ka wa a don

kaburu ro. Kaburu wo le senni farakolo ro iko
falan. Suu si tun ma la wo kondo folo. 54 Nopon lon

narasii lon de tere. Ni tele bera Nopon lon di bo.

5 Muso menilu tere ye Isa ko kebi a bo tuma
Kalile mara ro, woilu bilara Yusufu ko ka wa suu
don diya. Wo bolo ma, alu ka kaburu yen, ka Isa
suu don pa fanan yen. 56 Alu ka ikoseyi so kondo.

Alu ka tulu suman duman ni latikolon daben Isa
suu ye, ka ban ka inonon. Ka ben sariya ma, alu ma

baara si ke Nopon lon.

Isawulira sayara

1 Nopon lon taminni, Lahadi sooma dala jona,
muso woilu ka tulu suman duman ni latikolon
ta ka wa kaburu da la. 2 Alu seni kaburu da la,
kabakurun ba men lani tere kaburu da la ka da
tuun, wo ra makurukuru ka bo ye. 3 Wo ro, alu

donda kaburu kondo, koni alu ma Maari Isa suu
teren ye. 4 Ka alu to wo kondafili ro, alu ka ce fila
yen, faanin gbe melenmelenna tere ye menilu kan
na. > Musoilu silanda kojuuya, ka ie nakoro ben
duu ma. Ce fila wo ka a fo ie ye ko: «Nfenna ai ye
moo penema nininna suuilu tema? 6 A te yan. Ara
wuli ka bo saya ro. Aka men fo ai ye Kalile mara ro,
ai kana nina wo la. 7Wo tuma a ka a f5 ai ye ko:
<A fere te fo Moo Dence ye don kojuukelailu bolo.
Aluri a ta ka a gbongbon jiri kan ka a faa. Tele fila
a sawana, a ri lawuli iko tuun.»» 8 Wo ka musoilu
hankili 1ajii Isa la kuma ro.

Musoilu wara danteeli ke
9 Alu ka ibori ka wa wo na bee fo keladenba tan

ni kelen ye, a ni ie dekuru toilu bee. 10 Mariyamu
Makidalaka, ni Yahani, ni Yakuba na Mariyamu,
a ni ie dafopoonilu le tere, menilu bora kaburu
da la ka wa danteeli ke keladenbailu ye. 11 Koni
keladenbailu ma danteeli wo jate. Alu ma la a
la fewu. 12 Hali wo, Piyeri wulira ka ibori ka wa
kaburu da la. A se men keni ye, a ka imajii ka
kaburu kondo mafene. A ma foyi yen a kondo fo
kansanke gbansan. A kondafilini ka ikoseyi so
kondo.

Karanden fila ni Isa ka inoon yen Emayusi sila la

13 Nba, wo lon kelen na, karanden fila bora
Jerusalemu ka wa so do la, men too ko Emayusi. Wo
soniJerusalemu te rikilo tan ni kelen noon bo. 14Ko
menilu keni, alu tere ye barola woilu kan. 15Ka alu
to barola, Isa nara ka imadon ie la. A ni ie wara
inoon fe. 16 Alu ka Isa yen ie pa la, koni alu filiyara
a ma.

171sa ka ie manininka ko: «Ai tere ye barola nfen
de kan?» Alu ka ilo, alu fila nin nafinni ie ma.
18 Men too ko Kilopasi, wo ka Isa jabi: «Ile kelen de
londanyala Jerusalemu yan men i ma a lon ko men
ye taminna yan tele nin do?» 19Isa ka ie mapnininka
ko: «Ko supuman de wori?» Aluka a jabi: «<Ko men

kera Isa Nasaretika la. A la kuma ni a la kewalilu
yirakara an na ko Alla la nabipnuma barakani le

ale ri, Alla nana a ni moo bee pana. 20 Sarakalasela
kuntiilu ni an na jamana nemooilu ka a mira. Alu
wara a ri Romu faama ce ma ko a ye a faa. Wo
ro, alu ka a ghongbon jiri kan ka a faa. 21 An jii
tere ye a kan ko ale ri Isirayeli mooilu horoya, koni

alu ra a faa. A faa tele sawanan de biri. 22 An na
dekuru muso doilu nara kuma do fo an ye. Wo ka

an kondafili kosebe. Aluka a fo annana ko aluwara
kaburu da la bi sooma jona, 23 koni alu ma a suu
teren kaburu kondo. Alu ka ikoseyi ka a fo an ye ko
alu ka meleka doilu yen, menilu ka a fo ie pana ko
Isa nenema le. 24 Wo le ka a ke, an dafonoon doilu
bora ye ka wa wo lakorosi. Alu wara kaburu da la
ka a bee teren iko musoilu ka a fo pa men. Koni alu
ma Isa jere yen.»

25]sa ka ie jabi: «Ai hankilitanilu! Nabipumailu
ka menilu fo, ai te lala woilu la jona de! 26 Ni wo te,
nabinumailu ka a fo ko Alla la Moo Nenematomonin

di toroya soron ten, ka ban ka don a la gbiliya jere
jere ro. Kuma wo ma kan ka kanbali wa?» 27 Wo
ro, fen fen scbeni a jere la ko ro Alla la kuma ro,
ka damira Nabi Musa la sariya ro haan ka na se
nabipuma toilu bee la sebelilu ma, a ka wo bee koro
foieye.

28 Alu ka so magben tuma men, Isa ka a jere ke
taminbato ri. 29 Koni alu ka a madiya kosebe, ka a
foayeko: «Ijaandi,iye to an fe yan. SuKkoto le, dibi
ri don sisen.» Wo ro, a ni alu donda so kondo inoon
fe. 30Damunun waati seni, alu bee ka isii damunun
kanma. Isa ka buru ta ka baraka bila Alla ys, ka
a rakadikadi ie bee tema. 31 Waati kelen wo la,
karanden fila bee palakaraka alonkolondan cewo
ye Isa le ri. Koni Isa tununda ie ma kelen di. 32 Alu
fila ka inoon manininka ko: «A ka Alla la kuma fo
an ye sila kan tuma men, an jusu ma bo wa?»

33 Alu fila wulira kelendi ka ikoseyi Jerusalemu.
Alu se men keni ye, alu ka keladenba tan ni kelen
ni karanden toilu ladenni teren yoro kelen. 34 Alu
bee ladenni ka a fo moo fila wo ye ko: «Tuna jere jere
le. An Maari ra wuli ka bo saya ro. Simon jere ra a
yen.» 35 Wo ro, wo fila ka ie ta fanan fo. Alu benda
Isa ri sila la pa men ma, a ni alu ka Isa lon na men
bururafara waati, alu ka wo bee dantee jama pana.

Isa ka a jere yiraka jama la

36 Ka alu to kuma wo kan, Isa bora gbe roie tema.
A kan ko: «Alla ye hera ke ai ye.» 37 Alu bee barara
ka silan kojuuya, baa alu tere ye a jatela suu jiya
koro le ri. 381sa ka a fo ie ye ko: «Ai silanni nfenna?
Ai sikani nfenna?

39 «Ai ye imadon n na ka n boloilu mafene, anin
senilu. Nde jere le fasayi! Ai ye ai bolo maa n na.
Bu ni kolo ye n na jo! Ni suu jiya koro le, ai ri bu
ni kolo yen wo la wa?» 40 Wo ro, a ka a boloilu ni a
senilu yiraka ie la.

41 Wo kera sewa ko ba ri, koni alu kabannakoy-
ani tere kojuuya, haan ka ie kondafili. Sika tere ye
ie ro butun. Ka alu to miriya wo ro, Isa ka a fo ie ye
ko: «Damunun fen te ai bolo yan wa?» 42 Alu ka jee
janinni do ta ka di a ma. 43 A ka a taka a damun ie
bee pana.

4 Wo ko, a ka a fo ie ye ko: «Waati taminni, n
tere ye a fola ai ye ko fen fen sebeni n na ko ro,
wo bee ri dafa. Menilu sebeni Nabi Musa la sariya
ro, a ni menilu sebeni nabipuma toilu la kuma ro,
a ni menilu sebeni Jaburi kitabu ro, woilu bee ri
dafa fewu.» 45 Wo ro, a ka hankili di ie ma, sa
alu ri se ka Alla la kuma pa yen. 46 A ka a f5 ie
ye iko tuun Kko: «A sebeni Alla la kuma ro ko Alla
la Moo Nenematomonin di jakankata ka faa. Koni
a faa tele sawana, a ri wuli iko tuun. 47 A ri fo
mooilu bee ye Alla la Moo Nenematomonin too ro ko
alu ye tubi, kosa Alla ri ie makoto. A kibaro ri bo
Jerusalemu yan ka jensen jamana bee ro. 4 Airi ko
woilu sereiluri. 499N Fa kalahidi men sidi ai ye, n di
wo dafa lana ai ma. Wo ro, ai kana bo Jerusalemu
so kondo fo seebe wo wa bo sanfe ka jii ai kan.»

Isa yelera san ma

50 Wo ko, a wara ie malo Betani so fan fe. A ka
a bolo fila korota ka duwawu ke ie ye. 51 Ka a to
duwawu la, a korotara ka bo ie tema ka wa sankolo

ro. 52 Alu ka a bato, ka ban ka ie koseyi Jerusalemu

sewa ba ro.
53 Nba, alu tere ye wala Allabatobonba kondo

tuma bee ka to Alla batola.

